
ᐱᒋᐊᕐᓂᖓ
ᑐᓐᖓᓱᒋᑦ ᐸᐅᒃᑑᑎᒃᑯᑦ ᓴᓇᓯᒪᔭᖓᓐᓄᑦ ᐊᑐᖅᑕᒃᓴᑦ ᒪᓕᒡᓗᒋᑦ ᐃᑲᔪᖅᓯᔾᔪᑎᐅᔪᑦ

ᐃᓄᖕᓄᑦ ᒪᒃᑯᒃᑐᓄᑦ ᓇᖕᒥᓂᖅ ᐱᓕᕆᕕᖕᒥᖕᓂᒃ ᓴᖅᑭᑦᑎᓇᓱᐊᓕᖅᑎᓪᓗᒋᑦ.  ᐸᐅᒃᑑ -
ᑎᒃᑯᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐅᒃᐱᕈᓱᐃᓐᓇᐅᔭᕐᒪᑕ ᐃᑲᔪᖅᑐ -
ᐃᓂᕐᒥᒃ ᐃᓄᖕᓂᒃ ᒪᒃᑯᒃᑐᓂᒃ ᐃᒻᒥᖕᓂᒃ ᐃᑲᔪᕈᓐᓇᖅᓯᓂᐊᕐᒪᑕ ᐱᒻᒪᕆᐅᑎᓪᓗᒍ
ᐊᔪᕈᓐᓃᖅᓴᖅᑕᐅᓂᖏᑦ ᒪᒃᑯᒃᑐᑦ ᐃᓅᓯᖏᓐᓂ ᐱᐅᓯᕚᓪ-ᓕᖁᓪᓗᒋᑦ ᐊᒻᒪ
ᐃᓚᒋᔭᖏᓐᓂ. ᐅᓄᖅᑐᓂᒃ ᐊᑐᕈᓐᓇᖅᑑᒐᓗᐊᑦ ᓇᖕᒥᓂᖅ ᐸᖅᑭᑦᑎᐊᖁᓪᓗᒋᑦ,
ᐸᐅᒃᑑᑎᒃᑯᑦ ᐅᒃᐱᕆᓱᒃᐳᑦ ᐃᓄᐃᑦ ᒪᒃᑯᒃᑐᑦ ᐃᑲᔪᖅᑕᐅᒐᔭᕐᓂᖏᓐᓂᒃ ᐊᑐᖅᑕ -
ᐅᒍᑎᒃ ᐃᑲᔪᖅᓯᔾᔪᑕᐅᕙᒃᑐᑦ ᓄᓇᓕᖕᓂ ᓇᖕᒥᓂᖅ ᐱᓕᕆᕕᖕᒥᒃ ᓴᖅᑭᑦᑎᒐᓱᐊ -
ᕈᑕᐅᕙᒃᑐᓂᒃ.

ᐅᓄᕐᓂᖅᓴᐅᔪᑦ ᐃᓄᐃᑦ ᒪᒃᑯᒃᑐᑦ ᐱᓕᕆᐊᒃᓴᖃᐅᓕᕆᕐᒪᑕ ᐃᓚᒥᖕᓂᒃ ᐃᑲᔪᕐᖢᑎᒃ
ᐊᒻᒪ ᐃᓅᓯᒥᖕᓂᒃ ᓇᖕᒥᓂᖅ.  ᐅᓄᖅᑐᑦ ᒪᒃᑯᒃᑐᑦ ᓄᓇᓕᖕᓂ ᐃᓚᐅᔪᑦ ᐊᒻᒪ ᐃᓕᓐᓂᐊᕆ-

ᐊᖅᓯᒪᔪᑦ ᐊᒻᒪ ᐃᖅᑲᓇᐃᔭᖅᑐᑦ ᐊᔾᔨᒌᖏᒻᒪᑕ ᐃᓕᓐᓂᐊᖅᑎᐅᔪᑦ.  ᓴᓐᖏᓂᖏᑦ ᐃᓄᐃᑦ
ᒪᒃᑯᒃᑐᑦ, ᐱᖃᓯᐅᑎᓪᓗᒋᑦ ᐊᒃᓱᕈᕐᓂᖏᑦ, ᓯᓚᑐᓂᖏᑦ ᐊᒻᒪ ᐃᖅᑲᓇᐃᔭᕐᔪᐊᕐᓂᖏᑦ ᓇᓗᓇᐃᖅ -

ᓯᕗᖅ ᓄᓇᖕᔪᐊᕐᒥ ᓇᖕᒥᓂᖅ ᐱᓕᕆᕕᖃᕐᓂᕐᒥᒃ ᐊᐅᓚᑦᓯᔪᓐᓇᕐᓂᒐᓂᒃ.

ᐱᒋᐊᖅᑎᑦᑎᓂᖅ ᓇᖕᒥᓂᖅ ᐱᓕᕆᕕᖃᕐᓂᕐᒥᒃ ᑲᓐᖑᑦᑕᓄᑦ ᑐᕌᖓᖏᑦᑐᖅ.  ᐅᓄᖅᑐᓂᒃ ᑕᐃᒎᓯᕐᓂᒃ ᐊᑐᕆᐊᖃᖅᑐᑦ ᐊᒻᒪ ᐃᓛᓐᓂᒃᑯᑦ
ᐃᓕᓐᓂᐊᕈᑎᐅᔪᑦ ᐊᒻᒪ ᑎᑎᕋᕆᐊᖃᖅᑐᑦ ᐅᓄᖅᑐᒻᒪᕆᐅᓕᕐᖢᑎᒃ ᐊᒃᓱᕈᕐᓇᑲᐃᓐᓇᖃᑦᑕᖅᐳᖅ.  ᑭᓯᐊᓂᓕ ᐅᑯᐊ ᒪᓕᒐᐃᑦ ᐅᖃᓕᒫᕐᓗᒋᑦ,
ᐃᖅᑲᐅᒪᓂᐊᖅᐳᑎᑦ ᐃᓄᑑᖏᓐᓇᕕᑦ.  ᐅᓄᖅᑐᑦ ᐃᓄᑦᑎᐊᕙᐅᔪᑦ ᐃᓕᓴᕈᑎᒃᓴᓪᓗ ᐱᑕᖃᐅᖅᑐᑦ ᐅᑕᖅᑭᑐᐃᓐᓇᖅᑐᑦ ᐃᑲᔪᕈᒪᔪᑦ ᐃᓕᖕᓂᒃ.

ᐅᑯᐊ ᒪᓕᒐᐃᑦ ᑎᑎᕋᖅᑕᐅᓯᒪᕗᑦ ᐊᑐᖅᑕᐅᓂᐊᕐᒪᑕ  ᒪᒃᑯᒃᑐᓄᑦ ᐃᓄᖕᓄᑦ ᓇᖕᒥᓂᖅ ᐱᓕᕆᕕᖕᒥᒃ ᐱᔅᓇᓯᒥᒃ ᓴᖅᑭᑦᑎᔪᒪᔪᓄᑦ.  ᒥᑭᑦᑑᑎᑦ
ᓇᖕᒥᓂᕆᔭᐅᔪᑦ ᐱᓕᕆᕕᑦ ᐅᓄᖅᓯᕙᓪᓕᐊᔪᑦ ᓱᒃᑲᔪᒥᒃ ᐃᓚᒋᔭᐅᓪᓗᓂᓗ ᑲᓇᑕᐅ ᑮᓇᐅᔭᓕᐅᕈᑎᒋᕙᓪᓕᐊᔭᖏᓐᓄᑦ ᐊᒻᒪ ᐱᔾᔪᑎᒋᓪᓗᓂᐅᒃ
ᑕᒪᓐᓇ. ᐅᓄᖅᑐᑦ ᑕᑯᕙᓪᓕᐊᓕᖅᐳᑦ ᐱᕕᒃᓴᐅᔪᓂᒃ ᓄᓇᓕᖕᓂ ᓂᐅᕐᕈᑎᖃᖃᑦᑕᕐᓗᑎᒃ ᑭᓱᑐᐃᓐᓇᕐᓂᒃ ᐊᒻᒪ ᐱᔨᑦᓯᕈᑎᖃᖃᑦᑕᕐᓂᕐᒥᒃ
ᐊᑐᖅᑕᐅᔪᒪᔪᓂᒃ. ᐃᓄᐃᑦ ᓄᓇᓕᖁᑎᖏᑦ ᐃᓄᑭᑦᑑᑎᐅᓪᓗᑎᒃ ᐊᒻᒪ ᐅᖓᓯᒌᒃᑑᑎᐅᓪᓗᑎᒃ, ᑭᓯᐊᓂᓕ ᐱᑕᖃᐅᓕᕆᕐᒪᑕ ᓇᖕᒥᓂᖅ
ᐱᓕᕆᕕᖕᒥᒃ ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ. Ford−ᑯᑦ ᓄᓇᓯᐅᑎᓕᐅᖅᑎᑦ ᒪᑐᐃᖅᓯᓂᐊᖏᒃᑲᓗᐊᖅᑎᓪᓗᒋᑦ ᓄᓇᓯᐅᑎᓕᐅᕐᕕᖕᒥᒃ ᕿᑭᖅᑖ -
ᓗᖕᒥᐅᓂ, ᑭᓯᐊᓂᓕ ᑐᓵᔨᖃᐅᖃᑦᑕᕆᐊᖃᖅᐳᑦ, ᐳᐊᓗᑖᖃᑦᑕᕆᐊᖃᖅᐳᑦ ᐊᒻᒪ ᑲᒥᒃᑖᖃᑦᑕᕆᐊᖃᕐᖢᑎᒃ ᕿᑐᕐᖓᖏᓐᓄᑦ, ᐊᖏᕐᕋᖃᐅ -
ᕆᓪᓗᑎᒃ, ᖃᕆᑕᐅᔭᐃᓪᓗ ᓯᑭᑑᓪᓗ ᓱᕋᒃᓯᒪᔪᑦ ᓴᓇᔭᐅᔭᕆᐊᖃᖃᑦᑕᕐᖢᑎᒃ, ᓂᐅᕕᕆᐊᖃᖅᐸᒡᖢᑎᒡᓗ pizza-ᓂᒃ ᓂᕆᔭᐅᓂᐊᖅᑐᓂᒃ,
ᑲᑎᒪᔪᓪᓗ ᓂᐅᖅᑲᖅᑖᖅᑎ-ᑕᐅᔭᕆᐊᖃᕐᖢᑎᒃ, ᑕᒧᓗᒃᓴᓂᒡᓗ ᐅᒃᑎᔭᕆᐊᖃᖃᑦᑕᕐᖢᑎᒃ ᐊᒻᒪ ᐅᐸᒍᑎᕝᕕᖃᕆᐊᖃᕐᖢᑎᒃ ᑳᕕᑐᕐᕕᖕᒥᒃ.

ᐅᑯᐊ ᒪᓕᒐᐃᑦ ᓴᓇᔭᐅᓯᒪᕗᑦ ᐃᕝᕕᑦ ᐃᓱᒪᒋᔭᐅᓪᓗᑎᑦ. ᐃᖅᑲᐅᒪᐃᓐᓇᕋᓱᐊᖅᐳᒍᓪᓗ ᐅᖃᐅᓯᖅᑕᑦ ᐊᑐᖅᑕᐅᔪᑦ ᐱᒻᒪᕆᐅᔪᑦ ᑐᓴᒐᒃᓴᑦ
ᐊᓯᐅᖁᓇᒋᑦ ᐃᓗᐊᓂ. ᓱᕐᓗ ᐃᓕᓚᐅᖅᓯᒪᔪᒍᑦ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᒪᒃᑯᒃᑐᑦ ᐃᓄᐃᑦ ᐊᕐᕌᒍᓄᑦ ᐅᓄᑲᓪᓚᒃᑐᓄᑦ. ᐱᖃᓯᐅᔾ -
ᔨᓯᒪᖃᑦᑕᕐᓗᑕ ᐊᑐᖅᑕᐅᔪᓐᓇᖅᑐᓂᒃ ᖃᐅᑕᒫᓐ — ᐃᓚᖏᑦ ᓄᓇᓕᖏᓐᓂ, ᐃᓚᖏᓪᓗ ᐊᒡᒍᖅᑐᖅᓯᒪᓂᕐᓂ ᐃᓚᖏᓪᓗ ᓄᓇᕗᒥ ᑲᓇᑕᒥᓗ.

ᐃᓕᓴᐃᔾᔪᑦ 1: ᓇᑭᓪᓕ ᐃᓱᒪᑖᕈᓐᓇᖅᐳᖓ
ᑭᓱᓕᕆᔨᐅᒐᔭᕐᓂᓐᓂᒃ ᓇᖕᒥᓂᖅ ᐱᓕᕆᕕᖕᒥᒃ
ᓴᖅᑭᑦᑎᔪᒪᒍᒪ?
ᐅᑯᐊ ᐅᖃᓕᒫᕈᕕᒋᑦ ᒪᓕᒐᐅᔪᑦ, ᐃᓱᒪᒋᔭᖃᖅᑐᒃᓴᐅᓕᕇᖅᐳᑎᑦ ᖃᓄᐃᑦᑐᒥᒃ ᓇᖕᒥᓂᕆᔭᕐᓂᒃ ᐱᓕᕆᕝᕕᖃᕐ -
ᓂᐊᕐᒪᖔᖅᐱᑦ. ᐅᓄᖅᑐᑦ ᐃᓱᒪᑖᖃᑦᑕᖅᑐᑦ ᓄᓇᖕᓕᓂ ᕿᒥᕐᕈᓇᓚᐅᕐᖢᑎᒃ ᑭᓱᖃᕐᒪᖔᑕ ᐊᒻᒪ ᑭᓱᓂᒃ
ᑭᓐᖒᒪᒃᓯᕐᒪᖔᑕ.  ᐅᔾᔨᕈᓱᒃᑐᒃᓴᐅᕗᑎᑦ ᐅᓄᖅᑐᑦ ᒪᒃᑯᒃᑐᑦ ᐅᐸᒡᕕᒃᓴᖃᓗᐊᖃᑦᑕᖏᒻᒪᑕ ᐃᓕᓐᓂᐊᕇᕌᖓᒥᒃ.
ᑕᑯᖃᑦᑕᕐᒥᔪᑎᑦ ᒐᕙᒪᒃᑯᓐᓂᒃ ᑲᑎᒪᔪᓂᒃ ᐅᓄᖅᑐᑲᓪᓚᒃᓂᒃ ᓄᓇᑦᓯᓐᓂ, ᐃᓱᒪᔪᒃᓴᐅᕙᒃᑭᕗᑎᑦ “ᐱᔨᑦᓯᖅᑕᐅᔭᕆ -
ᐊᖃᖅᑐᖅᑲᐃ ᓂᐅᖅᑲᒐᒃᓴᖏᓐᓂᒃ ᐅᕝᕙᓗ ᑐᓵᔨᖃᕆᐊᖃᖅᐳᖅᑲᐃ?” ᐅᓄᖅᑐᑦ ᑮᓇᐅᔭᒥᖕᓂᒃ ᐊᑐᖃᑦᑕᕐᒪᑕ
ᐊᑭᑐᔪᓂᒃ ᓂᐅᕕᖃᑦᑕᕐᒪᑕ ᐆᓯᒪᕙᒌᖅᑐᓂᒃ ᖁᐊᕐᓂᒃ, ᐃᒻᒪᖄ ᐊᑭᑐᓂᖅᓴᓂᒃ ᖁᐊᓚ-ᐅᖅᓯᒪᖏᑦᑐᓂᒃ ᐱᔪᒪᕗᑦ
ᐆᑕᐅᕋᑖᕐᓂᑯᓂᒃ. ᐃᓚᖏᓪᓗ ᐊᖏᕐᕋᒥ ᐃᑲᔪᖅᑕᐅᔭᕆᐊᖃᖅᑐᒃᓴᐅᖕᒪᑕ ᐅᕝᕙᓗ ᖃᕆᑕᐅᔭᓕᕆᓂᕐᒧᑦ
ᐃᑲᔪᖅᑕᐅᔭᕆᐊᖃᖅᑐᖃᖅᑐᒃᓴᐅᕗᖅ. ᑭᓱᓪᓕ ᓂᐅᕕᖅᑕᐅᖃᑦᑕᖅᐸᑦ ᓄᓇᑦᓯ ᓯᓚᖅᑲᑎᖏᓐᓂᑦ ᓴᓇᔭᐅᔪᓐ -
ᓇᕋᓗᐊᕐᖢᑎᒃ ᓄᓇᑦᓯᓐᓂ? ᑕᐃᒪᓐᓇ ᐱᐅᕗᖅ ᕿᓂᕆᐊᒃᓴᖅ ᑭᓱᓕᕆᔨᐅᔪᒥᒃ ᓇᖕᒥᓂᖅ ᐱᓕᕆᕕᒃᑖᕆᐊ -
ᖃᕐᒪᖔᑕ ᓄᓇᓕᖕᓂ ᑭᓐᖒᒪᔭᐅᔪᓂᒃ ᐊᑐᕐᓗᑎᑦ ᐃᓱᒪᒃᓴᖅᓯᐅᕈᑎᒋᔪᓐᓇᖅᐸᑦ.
ᑕᐃᒪᓕ ᐅᖃᖃᑎᖃᕈᕕᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ ᓯᕗᒧᐊᑦᑎᐊᖅᓯᒪᔪᓂᒃ ᐊᐱᕆᖃᒃᑕᕐᓗᒋ ᖃᓄᐃᒻᒪᑦ ᓇᖕᒥᓂᖅ ᐱᓕᕆᕕᖃᕐᒪᖔᑕ,
ᐅᖃᒐᔪᒃᑐᑦ ᐱᓕᕆᐊᒥᖕᓂᒃ ᖁᕕᐊᒋᔭᖃᕐᓂᕐᒥᖕᓂᒃ.  ᐅᔾᔨᕆᓂᐊᖅᐸᑎᑦ ᑮᓇᐅᔭᓕᐅᕐᔪᐊᕐᓂᕐᒧᑦ ᐱᖏᒻᒪᑕ. ᑮᓇᐅᔭᓕᐅᕋᓗᐊᕐᖢᑎᒃ ᑭᓯᐊᓂᓕ
ᐱᓕᕆᐊᒥᖕᓂᒃ ᖁᕕᐊᒋᔭᖃᖅᑐᑦ. ᐱᔾᔪᑕᐅᓪᓗᐊᑕᖅᑐᖅ ᓇᖕᒥᓂᖅ ᐱᓕᕆᕕᖕᒥᒃ ᐊᐅᓚᔾᔭᐃᓂᐊᕈᕕᑦ ᐃᕝᕕᑦ ᐱᓕᕆᔪᓐᓇᖅᑕᖏᓐᒃᓂ
ᐊᑐᕐᓗᑎᑦ. ᓂᕈᐊᕐᓗᑎᑦ ᐊᔪᓐᖏᑕᕐᓂᒃ ᐱᓕᕆᔪᓐᓇᖅᑕᕐᓂᒃ ᐊᑐᕐᓗᑎ. ᖃᕆᑕᐅᔭᓕᕆᒃᑲᐅᒍᕕᑦ ᐊᒻᒪ ᖃᕆᑕᐅᔭᐅᑉ ᐃᓗᓕᖏᓐᓂᒃ ᖃᐅᔨᒪ -
ᒍᕕᑦ ᓇᖕᒥᓂᓕᖕᓄᑦ ᐊᑐᖅᑕᐅᔪᒪᖃᑦᑕᕋᔭᕆᕗᑎᑦ ᑕᐃᒪᐃᑦᑐᓂᒃ ᐃᑲᔪᖅᑕᐅᔪᒪᑐᐃᓐᓇᕆᐊᖃᕐᒪᑕ.  ᓂᕈᐊᕐᓗᑎᑦ ᖁᕕᐊᒋᔭᕐᓂᒃ ᖃᐅᑕᒫᓐ
ᐱᓕᕆᐊᕆᔭᕆᐊᒃᓴᖅ ᐊᕐᕌᒍᑕᒫᓪᓗ. ᖁᕕᐊᒋᖏᒃᑯᕕᐅᒃ ᓴᓗᒻᒪᖅᓴᐃᔭᕆᐊᒃᓴᖅ ᐊᓇᕐᕕᖕᓂᒃ, ᓴᓗᒻᒪᖅᓴᐃᔨᕈᕋᓱᐊᖅᑕᐃᓕᒋᑦ.  ᓯᕗᒧᐊᑦᑎᐊᕈᓐ -
ᓇᕐᓂᐊᖅᑐᖅ ᓇᖕᒥᓂᖅ ᐱᓕᕆᕕᖁᑎᒋᔭᕐᓂ ᐱᓕᕆᐊᖃᕈᕕᑦ ᖁᕕᐊᒋᔭᕐᓂᒃ!

ᐃᖅᑲᐅᒪᓂᐊᖅᐳᑎᑦ, ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᐊᖏᔪᐊᓘᒋᐊᑐᖏᒻᒪᑕ. ᐅᓄᖅᑐᑦ ᐃᓄᐃᑦ ᓄᓇᓕᖕᓐᓂ ᐃᑲᔪᖅᑐᐃᖃᑦᑕᕐᒪᑕ
ᓇᖕᒥᓂᖁᑎᒋᔭᐅᔪᓂᒃ ᒥᑭᑦᑑᑎᓂᒃ ᐅᓄᖅᑐᓂᒃ ᐃᖅᑲᓇᐃᔭᖅᑎᖁᑎᖃᖏᒃᑲᓗᐊᖅᑎᓪᓗᒋᑦ, ᑭᓯᐊᓂᓕ ᐃᓚᖏᓐᓄᑦ ᐅᓪᓗᑉ ᐃᓚᐃᓐᓇᖓᓄᑦ
ᐃᖅᑲᓇᐃᔮᕆᔭᐅᓪᓗᓂ. ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᑦ ᐃᓕᓐᓂᐊᕇᕋᖓᑕ ᐅᐸᒐᒃᓴᒥᒃ ᑳᐱᑐᕐᕕᒃᓴᖓᓐᓂᒃ ᒪᒃᑯᒃᑐᑦ, ᑕᒧᓗᒃᓴᓂᒡᓗ ᐅᓯᒪᔪ -
ᓕᐅᖃᑦᑕᕐᓗᑎᒃ ᐱᔅᓇᓯᖃᕈᓐᓇᕐᒥᔪᑦ, ᑐᓵᔨᐅᓂᕐᒧᑦ ᐱᔨᑦᓯᕈᑎᖃᕈᓐᓇᕐᒥᔪᑦ,  ᐅᕝᕙᓘᓐᓃᑦ ᐃᓄᐃᑦ ᐊᓐᓄᕌᖏᓐᓂᒃ ᓴᓇᖃᑦᑕᕐᓗᓂ.  ᐃᓚᖏᑦ
ᓇᖕᒥᓂᕆᔭᐅᔪᑦ ᐱᓕᕆᕕᐅᔪᓂᒃ ᐊᐅᓚᑦᑎᔪᑦ ᐱᓕᕆᔭᐅᔪᓐᓇᕐᒥᔪᑦ ᐱᕕᒃᓴᖃᓕᖄᖓᑕ ᓴᓇᔭᐅᕙᒡᓗᑎᒃ ᓱᕐᓗ ᓂᐅᕐᕈᑎᒃᓴᓂᒃ ᒥᖅᓱᖃᑦᑕᕐ -
ᓂᒃᑯᑦ, ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖕᒥᒃ ᓴᓇᓂᒃᑯᑦ, ᑎᑎᕋᐅᔭᕐᓂᒃᑯᑦ ᐅᕝᕙᓗ ᐃᓄᒃᑎᑑᓕᖅᑎᑕᐅᖃᑦᑕᕐᓗᑎᒃ ᒐᕙᒪᒃᑯᑦ ᑎᑎᖅᑲᖁᑎᖏᑦ.

ᐊᑐᖅᑕᐅᓗᑎᒃ ᓄᓇᑦᓯᓐᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐸᕐᓇᐅᑎᑦ ᐊᑲᐅᕗᖅ ᐊᑐᖅᑕᐅᒃᐸᑕ ᒪᒃᑯᒃᑐᓄᑦ ᓇᖕᒥᓂᖅ
ᐱᓕᕆᕕᒃᑖᕈᒪᔪᓄᑦ. ᑖᒃᑯᐊᓗ ᐸᕐᓇᐅᑎᑦ ᓴᓇᔭᐅᓯᒪᕗᑦ ᓄᓇᓕᖕᓂ ᕼᐊᒪᓚᒃᑯᓐᓂ ᐊᕐᕌᒍᑦ ᑕᓪᓕᒪᑦ ᐊᓂᒍᑕᒫᓐ ᓴᓇᔭᐅᒃᑲᓐᓂᖃᑦᑕᖅᑐᑦ
ᐅᓂᒃᑳᖅᓯᒪᓪᓗᑎᒃ ᐃᓗᓕᖏᓐᒃᓂ ᖃᓄᐃᓕᖓᒐᔭᕐᒪᖔᑦ ᓄᓇᓕᖕᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕕᒃᓴᐅᔪᓂᒃ, ᐱᖃᓯᐅᑎᔭᐅᓯᒪᓪᓗᑎᒃ
ᓇᖕᒥᓂᖅ ᐱᓕᕆᕝᕕᖁᑎᒋᔭᐅᔪᑦ ᐱᔅᓇᓯᐅᔪᑦ ᐊᒻᒪ ᐱᕕᒃᓴᐅᔪᑦ. ᐊᐱᕆᔪᓐᓇᖅᑕᓯ ᐱᕙᓪᓕᐊᔪᓕᕆᔨᖁᑎᓯ ᓄᓇᑦᓯᓐᓂ ᐊᔾᔨᖏᓐᓂᒃ ᑐᓂᔭᐅ -
ᔪᒪᓗᓯ ᐸᕐᓇᐅᑎᐅᔪᑦ ᐅᓪᓗᒥᓯᐅᑎᐅᓂᖅᐹᖑᔪᑦ.  ᐊᔾᔨᖏᓐᓂᒃ ᐱᓯᒪᓗᓯ ᐊᔪᕐᓇᖏᑉᐸᑦ.  ᐱᒻᒪᕆᐅᓂᐊᖅᑐᖅ ᓇᖕᒥᓂᖅ ᐱᓕᕆᕕᖕᓄᑦ
ᐸᕐᓇᐅᑎᖏᓐᓄᑦ ᐊᑐᓕᕐᓂᐊᕐᒪᑕ ᑭᖑᕐᖓᒍᑦ. ᖃᐅᔨᒋᐊᕈᓐᓇᕐᒥᔪᑎᑦ ᖃᕆᑕᐅᔭᒃᑯᑦ ᓄᓇᑦᓯᓐᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕ -
ᐊᑎᑦᓯᓂᕐᒧᑦ ᐸᕐᓇᐅᑎᖏᓐᓂᒃ.

ᖃᕆᑕᐅᔭᒃᑯᑦ ᐱᑐᒡᕕᖃᕈᑦᓯ, ᕿᓂᕈᓐᓇᖅᑐᑎᑦ “ᐱᔅᓇᓯᐅᔪᓂᒃ” ᖃᕆᑕᐅᔭᒃᑯᑦ ᐊᒻᒪ ᑐᓂᔭᐅᒐᔭᖅᑐᑎᑦ ᑎᑎᕋᖅᓯᒪᔪᓂᒃ ᐱᑕᖃᐅᓕᕇᖅᑐᓂᒃ
ᓇᖕᒥᓂᕆᔭᐅᔪᓂᒃ ᐱᔅᓇᓯᓂᒃ ᐱᓕᕆᕕᖕᓂᒃ. ᐃᓛᓐᓂᒃᑯᑦ, ᑕᐃᑲᓐᖓᑦ ᐃᓱᒪᒃᓴᖅᓯᐅᕈᑎᑖᕐᓇᖅᑐᑦ ᐃᒪᐃᑦᑐᓂᒃ “ᑕᒃᑰᒃ, ᐊᐅᓚᑦᑎᔪᓐᓇᖅᐳᖓ
ᓂᐅᖅᑲᕐᓂᒃ ᑕᒧᓗᖕᓂᒡᓗ ᐱᔨᑦᓯᕈᑎᖃᕆᐊᒃᓴᖅ ᓄᓇᑦᑎᓐᓂ.”

ᐱᐅᒐᔭᕐᒥᔪᖅ ᐅᖃᖃᑎᖃᕈᕕᑦ ᓄᓇᑦᓯᓐᓂ ᐱᕙᓪᓕᐊᔪᓕᕆᔨᐅᔪᓂᒃ ᓇᖕᒥᓂᖅ ᐱᓕᕆᕕᒃᓴᒧᑦ ᐃᓱᒪᒋᔭᕐᓂᒃ ᐱᒋᐊᓕᓵᖅᑎᓪᓗᒍ ᐅᖃᖃ -
ᑎᒋᓗᒍ. ᖃᐅᔨᒪᔪᒃᓴᐅᖕᒪᑕ ᖃᓄᖅ ᐊᒃᓱᕈᕐᓇᕐᒪᖔᑦ ᓇᖕᒥᓂᖅ ᐱᓕᕆᕕᖕᒥᒃ ᐱᔅᓇᓯᒥᒃ ᖃᓄᐃᑦᑐᓂᒃ ᐱᓂᐊᕐᒪᖔᑕ ᐅᕝᕙᓗ ᐃᓚᖓ
ᐊᐅᓚᑦᑎᓂᐅᑉ ᓇᖕᒥᓂᖃᕐᓗᓂ ᐱᓕᕆᕕᖕᒥᒃ ᖃᐅᔨᓴᒪᓐᖏᑐᐃᓐᓇᕆᐊᖃᕋᕕᐅᒃ.

ᐃᓚᖓᑦ ᓯᕗᒧᐊᑦᑎᐊᕈᑎᐅᕙᒃᑐᖅ ᓇᖕᒥᓂᖅ ᐱᓕᕆᕕᖃᖅᑐᓄᑦ ᐱᓕᕆᐊᖃᕐᖢᑎᒃ ᖁᕕᐊᒋᔭᖏᓐᓂᒃ! 



ᐃᓕᓴᐃᔾᔪᑦ 2: ᑭᓱᓕᕆᓗᓂ ᓇᖕᒥᓂᖅ
ᐱᓕᕆᕕᖕᒥᒃ ᐊᐅᓚᑦᑎᔨᐅᑦᑎᐊᕐᓇᖅᐸ?
ᐊᐅᓚᑦᑎᓗᓂ ᓇᖕᒥᓂᖅ ᐱᓕᕆᕕᖕᒥᒃ ᐱᔭᕐᓂᖅᑐᑯᓘᓐᖏᓚᖅ ᐃᓅᔾᔪᑎᒋᓇᓱᐊᕐᓗᒍ. ᐅᓄᕐᓂᖅᓴᐅᔪᑦ ᓇᖕᒥᓂ -
ᕆᔭᐅᔪᑦ ᐱᓕᕆᕕᑦ ᓴᖅᑭᑕᐅᓇᓱᐊᖃᑦᑕᖅᑐᑦ ᐊᕐᕌᒍᒧᑦ ᐅᓄᕐᓂᖅᓴᓄᓪᓘᓐᓃᑦ ᑮᓇᐅᔭᓕᐅᓪᓚᕆᓚᐅᖏᓐ -
ᓂᖏᓐᓂ.  ᐃᓚᖏᑦ ᐅᓪᓗᐃᑦ ᑕᑭᔪᒻᒪᕆᐅᕙᒃᑐᑦ ᐊᒻᒪ ᐅᓐᓄᐊᖅᓯᐅᕐᓇᖅᑐᑦ.  ᐃᓛᓐᓂᓪᓗ ᓂᓐᖓᖕᓇᖅᑐᑦ ᐊᒻᒪ
ᐃᓱᒪᓇᖅᑐᑦ ᑕᒻᒪᕐᓂᖏᒃᑲᓗᐊᖅᐳᖓᖃᐃᑦ ᓂᕈᐊᖅᓯᑎᓪᓗᖓ ᐱᓕᕆᐊᕆᓂᐊᖅᑕᓐᓂᒃ ᓇᖕᒥᓂᕆᓗᒍ.  ᑲᒪᓇ -
ᖏᑦᑐᖅ, ᐊᐅᓚᑦᑎᓗᓂ ᓇᖕᒥᓂᖅ ᐱᓕᕆᕕᖕᒥᓂᒃ ᐊᒃᓱᕈᕈᑎᒋᓗᒍ ᑭᓯᐊᓂ ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ. ᐃᓚᖓᑦ
ᐱᔾᔪᑎᐅᔪᖅ ᑕᒻᒪᖏᓪᓗᑎᑦ ᐃᓱᒪᓕᐅᖁᓪᓗᑎᒃ ᖃᓄᐃᑦᑐᒥᒃ ᐱᓕᕆᐊᖃᕐᓂᐊᕐᒪᖔᖅᐱᑦ ᓯᕗᒧᐊᑦᑎᐊᖁᓪᓗᒍ
ᓇᖕᒥᓂᕆᔭᐃᑦ.
ᐃᓚᖓᑦ ᐱᐅᓂᖅᐹᖑᔪᖅ ᖃᐅᔨᔾᔪᑎᒋᔪᓐᓇᖅᑕᐃᑦ ᐊᔪᖏᒻᒪᖔᖅᐱᑦ ᓇᖕᒥᓂᖅ ᐱᓕᕆᕕᖕᒥᒃ ᐊᐅᓚᑦᑎᔭᕆᐊᒃᓴᖅ ᐅᖃᖃᑎᖃᕐᓗᑎᑦ
ᓇᖕᒥᓂᖅ ᐱᓕᕆᕕᖃᖅᓯᒪᔪᒥᒃ ᓄᓇᑦᓯᓐᓂ.  ᓄᓇᑦᓯᓐᓂᓗ ᐱᕙᓪᓕᐊᔪᓕᕆᔨᓯ ᐃᑲᔪᕈᓐᓇᕋᔭᖅᑦᑐᖅ ᑭᓇᒧᑦ ᐅᖃᓪᓚᖃᑎᖃᕈᓐᓇ ᕋᔭᕐᒪᖔᖅᐱᑦ.
ᐅᓄᖅᑐᑦ ᓇᖕᒥᓂᖃᖅᑐᑦ ᐱᓕᕆᕕᖕᒥᒃ ᖁᕕᐊᓱᒃᑲᔭᖅᑐᑦ ᐃᑲᔪᖅᓯᔭᕆᐊᒃᓴᖅ ᐱᒋᐊᓕᓵᖅᑐᒥᒃ (ᐃᓕᖕᓂᒃ!).

ᑕᑯᓐᓇᕐᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐱᕈᖅᐸᓪᓕᐊᑎᓪᓗᒍ
ᓲᕐᓗ ᑖᓐᓇ ᓇᖕᒥᓂᕆᔭᐃᑦ ᐱᓕᕆᕝᕕᖁᑎᒋᔭᐃᑦ ᓄᑕᕋᕆᔭᖅᑎᑐᑦ ᐱᖕᒪᑦ. ᐊᑯᓂᐊᓗᒃ ᐅᐸᒍᑎᓯᒪᕕᒋᕙᒡᓗᒍ, ᐃᓛᓐᓂᒃᑯᑦ ᐊᒃᓱᕈᕐᓇ -
ᓚᐅᖅᐸᒡᓗᓂ, ᐃᓱᒪᒌᓐᓇᐅᔭᕐᓗᒍ ᐊᒻᒪ ᐅᐱᒋᑦᑎᐊᕐᓗᒍ ᐊᒻᒪ ᖁᕕᐊᒋᑦᑎᐊᕐᓗᒍ. ᓲᕐᓗ ᓱᕈᓯᕐᒥᒃ ᐱᕈᖅᓴᐃᔪᑎᑐᑦ, ᓇᖕᒥᓂᖃᕐᓗᓂ
ᐱᓕᕆᕕᖕᒥᒃ ᐊᑯᓂᕈᓗᒃ ᐱᓕᕆᔭᕆᐊᖃᕐᒪᑦ. ᐊᑲᓂ ᐱᓕᕆᓚᐅᕐᓗᓂ ᑮᓇᐅᔭᓕᐅᕈᓐᓇᖅᓯᒐᔭᖅᑐᖅ. ᐱᕕᒃᓴᖅᐱᑦ ᐱᒋᐊᖅᑎᑦᓯᓂᕐᒥ ᐊᒻᒪ
ᕿᓄᐃᓵᕈᓐᓇᖅᐱᑦ ᐱᓕᕆᐊᒃᓴᒥᒃ ᐱᓕᕆᐊᖃᓕᖅᑎᓪᓗᑎᑦ? ᑮᓇᐅᔭᑭᓐᓂᖅᓴᐅᒐᓗᐊᕐᓗᑎᒃ ᖃᓄᐃᒃᓴᓐᖏᓚᑎᑦ ᐱᒋᐊᓕᓵᖅᑎᓪᓗᑎᑦ ᓇᖕᒥᓂ -
ᖁᑎᒋᔭᐃᑦ ᐱᕈᖅᓴᐅᔮᕐᔪᒡᓗᒍ? ᐃᓱᒪᒋᓗᒍ ᐊᖏᖅᓯᒪᔭᕆᐊᖃᕐᓂᕆᔭᐃᑦ ᓇᖕᒥᓂᖅ ᐱᓕᕆᕝᕕᖁᑎᒋᔭᐃᑦ ᓯᕗᒧᐊᑦᑎᐊᖁᓪᓗᒍ. ᓱᓕᔪᒃᑯᑦ
ᖃᐅᔨᓴᑦᑎᐊᕐᓗᒍ ᐊᖏᖅᓯᒪᓂᕆᔭᐃᑦ ᑲᔪᓯᑎᑦᑎᐊᕈᓐᓇᕐᒪᖔᖅᐱᐅᒃ. 

ᐊᑦᑕᕐᓈᕿᔪᖅ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ 
– ᐃᓕᓐᓂᐊᕐᓂᖅ ᐊᐅᓚᑦᑎᔭᕆᐊᒃᓴᖅ ᐊᑦᑕᕐᓇᕐᓂᖏᓐᓂᒃ

ᓇᖕᒥᓂᖅ ᐱᓕᕆᕕᖕᒥᒃ ᐱᐊᖅᑎᑦᑎᓗᓂ ᓯᕗᒧᐊᑦᑎᐊᕐᓂᐊᕐᒪᖔᑦ ᖃᐅᔨᒪᓇᖏᒻᒪᑦ. ᐅᓄᖅᑐᑦ ᓇᖕᒥᓂᖅ ᐱᓕᕆᕕᒃᑖᕆᔭᐅᔪᑦ ᓄᑖᑦ
ᑲᔪᓯᓂᖃᕈᓐᓇᖏᒻᒪᑕ ᐊᕐᕌᒎᒃ ᒪᕐᕉᒃ ᓯᕗᓪᓕᖅᐹᒃ ᐃᓗᐊᓂ. ᐃᓚᖓᑦ ᓯᕗᒧᐊᑦᑎᐊᕈᑕᐅᕙᒃᑐᖅ ᓇᖕᒥᓂᖃᖅᑐᓄᑦ ᐱᔅᓇᓯᒥᒃ ᑲᑉᐱᐊᓱᖏᑦᑐᑦ
ᐊᑦᑕᓇᖅᑐᒃᑰᕋᓗᐊᕈᑎᒃ. ᕿᒡᒋᕐᓗᓂ ᖁᑦᑎᒃᑐᐊᓗᖕᒥᑦ ᐊᑦᑕᕐᓇᕐᒪᑦ ᑕᐃᒪᓐᓇᐅᖏᑦᑐᖅ, ᑭᓯᐊᓂᓕ ᐊᑦᑕᕐᓇᕈᑎᒋᔭᖓ ᐱᒋᐊᖅᑎᑦᑎᓪᓗᓂ
ᓄᑖᒥᒃ ᐱᓕᕆᐊᒃᓴᒥᒃ ᐊᒃᓱᕈᕐᓇᕐᒪᑦ.  ᐃᖅᑲᐅᒪᓂᐊᖅᐳᑎᑦ, ᐅᓄᖅᑐᐊᓗᖕᓂᒃ ᐱᓕᕆᐊᕋᕈᓐᓇᕋᕕᑦ ᐃᓄᐃᓴᒡᓕᒋᐊᖁᓪᓗᒍ ᐊᑦᑕᕐᓇᕐᓂᕆᔭᖓ
ᓇᖕᒥᓂᖁᑎᕕᑦ ᐸᕐᓇᐅᑎᓕᐅᑦᑎᐊᕐᓂᒃᑯᑦ ᐊᒻᒪ ᐃᑲᔪᖅᑕᐅᑦᑎᐊᕐᓂᒃᑯᑦ ᐃᑲᔪᖅᑕᐅᔭᕆᐊᖃᕐᑯᒋᔭᒃᑯᑦ. ᓱᒃᑲᐃᑦᑑᓗᑎᒃ ᐱᒋᐊᕐᓗᒍ, ᐱᓕᕆᖃ -
ᑎᖃᕐᓗᑎᑦ ᐃᑲᔪᖅᑎᒋᓂᐊᖅᑕᕐᓂᒃ ᐊᑦᑕᕐᓇᖏᓐᓂᖅᓴᐅᓂᐊᖅᐸᑦ.  ᐃᖅᑲᐅᒪᓂᐊᕆᕗᑎᑦ, ᐱᒋᐊᖅᑎᑦᑎᓂᐊᕈᕕᑦ ᐅᓪᓗᑉ ᐃᓚᐃᓐᓇᖓᓂ
ᐃᖅᑲᓇᐃᔭᕐᕕᒋᓂᐊᖅᑕᕐᓂᒃ ᓇᖕᒥᓂᖃᕐᓗᑎᑦ ᐃᓄᖕᒧᑦ ᐊᑕᐅᓯᕐᒧᑦ ᐱᓕᕆᔭᐅᓗᓂ ᒪᕐᕉᖕᓄᓪᓘᓐᓃᑦ, ᑕᐃᒪᓐᓇ ᐊᑦᑕᕐᓇᖏᓐᓂᖅᓴᐅ -
ᒐᔭᖅᐸᓪᓚᐃᔪᖅ.  ᑕᐃᒪᓕ ᑕᕝᕙᓂ ᐃᖅᑲᓇᐃᔭᕐᓗᒍ ᐱᓕᕆᓂᖅᓴᐅᒐᔭᖅᑐᒃᓴᐅᕗᑎᑦ.

ᓇᖕᒥᓂᖅ ᓱᓪᓗᓕᖁᑎᑦᓯᓐᓂᒃ ᓱᕋᒃᓯᒪᔪᓂᒃ ᓴᓇᔪᓐᓇᖅᐱᑦ? 
ᐅᓄᖅᑐᐃᖅᓱᕐᓂᖅᓴᐅᓗᓂ ᓇᖕᒥᓂᖅ ᐱᓕᕆᐊᖃᖃᑦᑕᕐᓗᑎᑦ

ᓇᖕᒥᓂᖅ ᐱᓕᕆᕕᖁᑎᒋᔭᕐᓂᒃ ᐱᒋᐊᖅᑎᑦᑎᓂᐊᓕᓵᖅᑎᓪᓗᑎᑦ, ᐃᑲᔪᕋᔭᕐᒥᔪᖅ ᐅᓄᖅᑐᓂᒃ ᓇᖕᒥᓂᖅ ᐱᓕᕆᔪᓐᓇᖅᑕᕐᓂᒃ ᐱᓕᕆᐊᖃᕈᕕᑦ.
ᐋᖅᑭᒡᓱᐃᑦᑎᐊᕈᓐᓇᕐᓗᑎᑦ, ᑮᓇᐅᔭᓕᕆᔾᔪᑎᓂᒃ ᑎᑎᕋᕈᓐᓇᕐᓗᑎᑦ, ᓴᓇᔪᓐᓇᕐᓗᑎᑦ ᐊᒻᒪ ᓂᐅᕐᕈᑎᖃᖁᕈᓐᓇᕐᓗᑎᒃ ᑕᐃᒪᐃᑦᑐᓂᒃ ᐱᓕᕆ -
ᔪᓐᓇᕐᓗᑎᑦ ᐱᒋᐊᓕᓵᖅᑎᓪᓗᑎᑦ. ᑕᐃᒪᓕ ᐸᓚᐅᒑᓕᐅᕐᕕᖕᒥᒃ ᐅᓯᒪᔪᓕᐅᕐᕕᖕᒥᒃ ᒪᑐᐃᖅᓯᔪᒪᒍᕕᑦ, ᐸᓚᐅᒐᓕᐅᕈᓐᓇᑦᑎᐊᕆᐊᖃᖅᐳᑦ.
ᐃᓕᖅᑯᓯᕐᓂᒃ ᐊᑐᕐᓗᑎᑦ ᐱᓕᕆᐊᖃᕈᒪᒍᕕᑦ, ᐳᓚᕋᑦᑐᓕᕆᓂᖅ ᐅᕝᕙᓗ ᑐᓵᔨᐅᓂᕐᒧᑦ ᐱᔨᑦᓯᖅᑎᐅᔪᒪᒍᕕᑦ ᖃᐅᔨᒪᓂᖃᕆᐊᖃᖅᑐᑎᑦ ᐊᒻᒪ
ᐱᓕᕆᔪᓐᓇᕐᓂᖃᕆᐊᖃᖅᑐᑎᑦ. ᐅᓄᖅᑐᑦ ᑕᐃᒪᐃᑦᑐᓂᒃ ᐱᓕᕆᔪᓐᓇᖅᑐᐃᓐᓇᖏᒻᒪᑕ, ᖁᕝᕙᓯᖕᓂᖅᐹᒃᑯᑦ ᐊᑐᖅᑕᐅᔭᕆᐊᖃᖅᑐᓂᒃ.  ᐊᐅᓪᓚ -
ᐅᔾᔨᔨᑦᑎᐊᕙᐅᑐᐃᓐᓇᕆᐊᖃᖅᐳᑎᑦ ᐳᓚᕋᑎᓂᒃ ᑮᓇᐅᔭᓕᕆᔪᓐᓇᖏᓐᓂᖅᓴᐅᓗᑎᑦ. ᐃᑲᔪᖅᑕᐅᔭᕆᐊᖃᕋᔭᖅᐳᑎᑦ ᐅᕝᕙᓗ ᑕᐱᕆᓂᐊᖅᑕᕐᓂᒃ

ᐱᓕᕆᕕᖁᑎᖕᓂ ᐃᖅᑲᓇᐃᔭᖃᑎᑖᕐᓗᑎᑦ ᖃᐅᔨᒪᓂᖃᖅᑐᓂᒃ ᐊᔪᖅᑕᕐᓂᒃ. ᐃᓕᓐᓂᐊᕈᑎᑕᖃᐅᕐᒥᔪᖅ ᐊᑐᐃᓐᓇᐅᔪᓂᒃ ᐃᑲᔪᖅᓯᔾᔪᑕᐅᔪᓐ -
ᓇᖅᑐᓂᒃ ᐊᑐᒐᕐᓂᖅᑐᑦ ᐊᒻᒪ ᐃᑲᔪᖅᓯᔪᓐᓇᖅᑐᑦ ᐱᓕᕆᐊᒃᓴᓂᒃ ᐊᓪᓚᕕᖕᒥ ᑲᒪᒋᔭᖃᖅᑎᓪᓗᑎᑦ ᐅᕝᕙᓗ ᑮᓇᐅᔭᓕᕆᔾᔪᑎᓂᒃ ᑎᑎᕋᕋ -
ᓱᒃᑎᓪᓗᑎᑦ.  ᖃᐅᔨᓴᐃᖃᑦᑕᕐᓗᑎᑦ ᐃᒻᒥᓂᒃ ᕿᒥᕐᕈᓇᖃᑦᑕᕐᓗᑎᑦ ᐊᒻᒪ ᖃᓄᐃᑦᑐᓂᒃ ᐱᓕᕆᔪᓐᓇᕆᐊᖃᕐᒪᖔᖅᐱᑦ ᖃᐅᔨᒋᐊᕐᓗᑎᑦ
ᐊᐅᓚᑦᑎᓂᐊᕐᓗᑎᑦ ᓇᖕᒥᓂᖅ ᐱᓕᕆᕕᖁᑎᒋᔭᕐᓂᒃ ᐱᔅᓇᓯᐅᔪᒥᒃ.

ᐊᓯᔾᔨᕈᓐᓇᕐᓗᒋᑦ ᐊᑐᕆᐊᖃᖅᑐᑦ, ᕿᓚᒻᒥᐅᔪᒃᑯᓪᓗ ᑭᐅᖃᑦᑕᕐᓗᑎᑦ, ᑕᑎᑐᓂᖅ
ᓇᖕᒥᓂᖅ ᐱᓕᕆᕕᖕᒥᒃ ᐱᒋᐊᖅᑎᑦᑎᓂᐊᕐᓗᓂ ᐱᑐᐃᓐᓇᐅᖏᑦᑑᕗᖅ. ᐱᐅᓂᖅᐹᖑᒐᓗᐊᑦ ᐸᕐᓇᐅᑎᑦ ᐊᑐᕈᓐᓃᕈᓐᓇᕐᒪᑕ ᐃᓛᓐᓂᒃᑯᑦ.
ᓇᖕᒥᓂᖃᕐᓂᕐᒥᒃ ᐊᐅᓚᑦᑎᔪᓐᓇᑦᑎᐊᖅᑐᖅ ᓱᒃᑲᔪᒃᑯᑦ ᐊᑲᐅᓐᖏᓕᐅᕈᑎᓂᒃ ᐋᖅᑭᒡᓯᔪᓐᓇᕆᐊᖃᖅᑐᖅ ᑭᐅᑲᐅᑎᒋᓗᓂᒋᓪᓗ.  ᐅᑕᖅᑭᑐᐃᓐ -
ᓇᖏᓪᓗᓂ ᐃᑲᔪᖅᑎᐅᓂᐊᖅᑐᒥᒃ ᑭᖑᕙᓗᐊᑐᐃᓐᓇᕆᐊᖃᕐᒪᑦ. ᐸᕐᓇᐅᑎᑎᑦ ᐋᖅᑭᒋᐊᕐᓗᒋᑦ ᐊᖑᒻᒪᑎᓕᕐᓂᐊᕐᒪᑕ ᖃᓄᐃᓐᓂᐅᔪᒧᑦ.
ᐅᒃᑑᑎᒋᓗᒍ, ᓇᓃᓐᓂᖓ ᓇᖕᒥᓂᕆᔭᕕᑦ ᐃᓂᒃᓴᖓ ᐊᑐᐃᓐᓇᐅᖏᑐᐃᓐᓇᕆᐊᖃᕐᒪᑦ ᑕᐃᑦᓱᒪᓂ ᑭᓐᖒᒪᒃᓯᖅᑎᓪᓗᑎᑦ.  ᐊᓯᐊᓂᒃ ᐃᓂᒃᓴᒥᒃ
ᕿᓂᓕᕋᔭᖅᐲᓐ ᐅᕝᕙᓗ ᓇᖕᒥᓂᖁᑎᒋᔭᕐᓄᑦ ᐸᕐᓇᐅᑎᖏᑦ ᑭᖑᕙᕆᐊᕐᓗᒋᑦ?  ᐃᓱᒪᐅᓕᕆᐊᖃᕋᔭᖅᐳᑎᑦ ᕿᓚᒻᒥᐅᔪᒃᑯᑦ ᐊᒻᒪ ᐃᓛᓐᓂᒃᑯᑦ
ᑐᓴᒐᒃᓴᖃᖏᑦᑎᐊᒻᒪᕆᖕᓗᓂ.  ᐃᓛᓐᓂᒃᑯᓪᓗ ᐃᓅᖃᑎᓂᒃ ᐊᔭᐅᖅᑐᐃᓕᕆᐊᖃᖅᑐᑎᑦ ᓇᖕᒥᓂᖁᑎᒋᔭᐃᑦ ᑲᒪᒋᑦᑎᐊᖁᓪᓗᒍ ᐊᑐᕆᐊᖃᖅᑐᑦ
ᐊᑐᕐᓗᒋᑦ. ᐅᒃᑐᑎᒋᓗᒍ, ᐅᑕᖅᑭᒍᕕᑦ ᑮᓇᐅᔭᓂᒃ ᑐᒃᓯᕋᐅᑎᒋᓚᐅᖅᑕᑎᑦ ᐊᖏᖅᑕᐅᖕᒪᖔᑕ ᐅᖄᓚᔭᕆᐊᖃᕋᔭᖅᐳᑎᑦ ᑮᓇᐅᔭᖅᑖᕐᕕᐅᕙᒃᑐᓄᑦ
ᑲᒪᒋᔭᑦᑎᐊᕋᓗᐊᕐᒪᖔᑦ ᑐᒃᓯᕋᐅᑎᓕᐊᕆᓚᐅᖅᑕᐃᑦ. ᐊᒃᓱᕈᕈᑎᒋᓗᒍ ᐱᐅᕗᖅ ᓇᖕᒥᓂᖅ ᐱᓕᕆᕕᖃᕐᓗᓂ.

ᓇᖕᒥᓂᖅ ᐱᓕᕆᕕᒃ ᑲᔪᓯᓂᖃᑦᑎᐊᖅᑐᖅ ᓱᕐᕌᖏᑦᑐᒥᒃ ᑐᓐᖓᕕᖃᖅᐳᖅ
ᓇᖕᒥᓂᖁᑎᒋᔭᐃᑦ ᐱᔅᓇᓯᐅᔪᖅ ᐊᑯᓂᑲᓪᓚᒃ ᐱᓕᕆᔭᕆᐊᖃᕋᔭᖅᑕᐃᑦ.  ᐃᓛᓐᓂᒃᑯᓪᓗ ᑖᓐᓇᑐᐊᕌᓗᒃ ᐱᓕᕆᔭᑐᐊᕌᓗᒋᔫᔮᓕᖃᑦᑕᕐᓗᒍ.
ᐃᓛᓐᓂᒃᑯᓪᓗ ᑮᓇᐅᔭᓕᐅᓐᖏᓕᖅᐸᒡᓗᓂ ᐃᓛᓐᓂᒃᑯᓪᓗ ᑮᓇᐅᔭᓂᒃ ᓂᕆᑐᐃᓐᓇᕐᓗᓂ. ᑕᐃᒪᐃᓕᐅᖅᑎᓪᓗᒍ ᐊᒃᓱᕈᕐᓇᓕᖃᑦᑕᕐᒪᑦ
ᓇᖕᒥᓂᖃᖅᑐᓄᑦ. ᐊᐅᓪᓗᔾᔨᔪᓐᓇᕐᓗᑎᒃ ᓇᖕᒥᓂᖁᑎᒋᔭᕐᓂᒃ ᐊᒻᒪ ᐸᓯᔭᒃᓴᐅᓂᕐᒥᒃ ᐃᒃᐱᒍᓱᖏᓪᓗᑎᑦ, ᐃᑲᔪᖅᑕᐅᔭᕆᐊᖃᕋᕕᑦ.  ᐃᑲᔪᖅᑕ -
ᐅᖏᒃᑯᕕᑦ ᐃᓚᒋᔭᕐᓄᑦ ᐱᖃᓐᓇᕆᔭᕐᓄᓪᓗ, ᐊᒃᓱᕈᕐᖢᐊᕋᔭᕐᒪᑦ ᑕᐃᒪᓐᓇ ᓇᖕᒥᓂᖁᑎᒋᔭᐃᑦ ᐱᓕᕆᕕᐅᔪᖅ ᐱᕆᐊᒃᓴᖃᖅᑎᓪᓗᒍ ᐅᕝᕙᓗ
ᑮᓇᐅᔭᑭᒃᓴᖅᑎᓪᓗᒍ ᐊᒃᓱᕈᕐᓇᕐᒪᑦ ᐃᓅᓯᕐᒧᑦ ᐊᒃᑐᐃᓗᓂ.

ᐱᒋᐊᖅᑎᓪᓗᒍ ᐊᒻᒪ ᐊᐅᓚᓪᓗᒍ ᓇᖕᒥᓂᖅ ᐱᓕᕆᑯᖁᑎᖏᔭᐃᑦ ᑮᓇᐅᔭᖃᑦᑎᐊᕐᓗᓂ
ᐱᒋᐊᖅᑎᑦᑎᓗᓂ ᓇᖕᒥᓂᖅ ᐱᓕᕆᕕᖕᒥᒃ ᐊᒃᓱᕈᕐᓇᖅᑑᔪᓐᓇᖅᐳᖅ. ᐸᕐᓇᐅᑎᓪᓗ ᐊᓯᔾᔨᑲᑕᒡᓗᑎᒃ, ᐃᓚᖏᓪᓗ ᓯᕗᒧᐊᖏᓪᓗᑎᒃ ᐊᒻᒪ
ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᒃᓴᑦ ᑭᖑᕙᖅᓯᒪᑐᐃᓐᓇᕆᐊᖃᕐᒪᑕ. ᐅᓄᖅᑐᓂᒃ ᓴᖅᑭᑦᑐᖃᕈᓐᓇᕐᒪᑦ ᐊᒃᓱᕈᕐᓇᖅᑐᓂᒃ. ᐊᒻᒪᓗ ᐃᑲᕐᕋᒐᓴᖕᓂᒃ
ᐃᖅᑲᓇᐃᔭᕐᓇᕐᒪᑦ, ᓯᓂᒍᓐᓇᐃᓪᓕᑲᐃᓐᓇᕐᓇᕐᖢᓂ ᐊᒻᒪ ᓂᕆᓐᖏᑲᐃᓐᓇᕐᓇᕐᖢᓂ.  ᖃᐅᔨᒪᑦᑎᐊᕐᓗᒍ ᐱᓪᓚᑦᑖᖑᓂᖏᑦ ᖃᓄᐃᑦᑎᐊᕋᓱᐊᕐᓂᒃ
ᑎᒥᒃᑯᑦ ᐊᒻᒪ ᐊᒃᑐᐃᓂᖃᖅᑎᑦᑕᐃᓕᒪᓗᒍ ᓇᓚᒎᖏᑦᑐᒃᑯᑦ ᐃᓕᖕᓄᑦ ᓇᖕᒥᓂᖅ ᐱᓕᕆᕕᖕᒥᒃ ᐊᐅᓚᔾᔭᐃᓇᓱᒃᑎᓪᓗᑎᑦ.

ᖁᕕᐊᒋᑦᑎᐊᕆᐊᖃᖅᑕᐃᑦ
ᐅᖃᖅᑲᐅᒐᑦᑕ ᓯᕗᓪᓕᕐᒥ, ᓯᕗᒧᐊᑦᑎᐊᖅᑐᓂᒃ ᓇᖕᒥᓂᖁᑎᖃᖅᑐᑦ ᐱᓕᕆᕕᖕᒥᒃ ᖁᕕᐊᒋᔭᖏᓐᓂᒃ ᐱᓕᕆᓪᓗᑎᒃ — ᑮᓇᐅᔭᓕᐅᕐᓂᐅᔪᖅ
ᐱᓕᕆᓂᖏᓐᓄᑦ ᑐᒡᓕᕆᔭᐅᓪᓗᓂ. ᖃᐅᔨᒪᑦᑎᐊᕐᓗᑎᑦ ᖁᕕᐊᒋᓂᐊᕐᓂᕐᓂᒃ ᐱᔅᓇᓯᖁᑎᒋᔭᐃᑦ ᓇᖕᒥᓂᖁᑎᒋᔭᐃᑦ ᐱᒋᐊᖅᑎᓪᓗᒍ.  ᐃᖅᑲᐅ -
ᒪᓂᐊᖅᐳᑎᑦ, ᐅᓪᓛᕈᒻᒥᑕᓕᐅᕐᓂᖅ ᐃᓚᖕᓄᑦ ᐱᖃᓐᓇᕆᔭᕐᓄᓪᓗ ᖁᕕᐊᓇᖅᑑᐸᓗᐊᖅ, ᑭᓯᐊᓂᓕ ᓂᕿᓕᐅᕈᔾᔨᓂᐊᕐᓗᓂ 300−ᓂᒃ ᐃᓄᒋᐊᕐ -
ᓂᖃᖅᑎᒋᔪᓂᒃ ᐊᑕᐅᑦᑎᒃᑯᑦ ᖁᕕᐊᓇᕐᓂᖓ ᐊᔾᔨᒋᒐᔭᖏᒻᒪᒍ.  ᖁᕕᐊᒋᓗᒍ ᐱᓕᕆᐊᕆᔭᐃᑦ ᑕᐃᒪᓐᓇ ᐱᔭᕐᓂᕐᓂᖅᓴᐅᓂᐊᖅᑐᖅ.

Tara TooToo-Fotheringham (ᐃᓚᒋᔭᐅᔪᖅ ᐃᓄᐃᑦ ᐊᕐᓇᐃᑦ ᓇᖕᒥᓂᖃᖅᑐᓄᑦ ᐱᓕᕆᕕᖕᒥᒃ)
ᖃᐅᔨᖃᑦᑕᖅᑐᖅ ᓇᖕᒥᓂᖃᑎᒋᔭᖓ ᓱᕈᓯᕐᒥᒃ ᐱᕈᖅᓴᐃᔪᑎᑐᑦ ᐱᓂᖓᓂᒃ “ᐊᑐᐃᓐᓇᐅᖏᓐᓇᕐᓗᑎᒃ
ᐃᑲᕐᕋᓄᑦ 24-ᓄᑦ ᐅᓪᓗᑕᒫᓐ, 7-ᓄᑦ ᐅᓪᓗᓄᑦ ᐱᓇᓱᐊᕈᓯᕐᒥ ᐊᒻᒪ ᐸᕐᓇᒃᓯᒪᑦᑎᐊᕐᓗᑎᒃ ᐱᓕᕆᐊᒃᓴᐅᔭ -
ᕆᐊᖃᖅᑐᓄᑦ ᓯᕗᒧᐊᑦᑎᐊᕈᑎᒃᓴᖓᓄᑦ ᓇᖕᒥᓂᖁᑎᕕᑦ ᐱᕈᖅᐸᓪᓕᐊᑦᑎᐊᕈᑎᒃᓴᖓᓂᒃ.” 

ᐃᓕᓴᐃᔾᔪᑦ 3: ᓂᐅᕕᖃᑦᑕᖅᑐᓄᑦ
ᐅᐸᒍᑎᖃᑦᑕᕐᓗᓂ — ᐃᓕᓐᓂᐊᕐᓗᒋᑦ ᑭᓱᒥᒃ
ᐱᔪᒪᔭᖃᕐᒪᖔᑕ ᓂᐅᕕᖅᐸᒃᑐᑦ ᐃᓕᖕᓂᑦ
ᐃᓘᓐᓇᖏᑦ ᓇᖕᒥᓂᖅ ᐱᓕᕆᕝᕕᖁᑎᒋᔭᐅᔪᑦ ᓂᐅᕕᕐᕕᐅᖃᑦᑕᕆᐊᖃᕐᒪᑕ ᓂᐅᕐᕈᑎᒋᔭᖏᓐᓂᒃ ᐅᕝᕙᓗ ᐱᔨᑦᓯ -
ᕈ ᑎᒋᔭᖏᓐᓂᒃ.  ᑖᒃᑯᐊ ᓂᐅᕕᖃᑦᑕᖅᑐᑦ ᓄᓇᖅᑲᑎᒋᔪᓐᓇᖅᐸᑎᑦ, ᒐᕙᒪᒃᑯᑦ ᐱᓕᕆᕕᖏᓪᓘᓐᓃᑦ, ᐊᓯᖏᓪᓘᓐᓃᑦ
ᐱᔅᓇᓯᖃᖅᑐᑦ ᓇᖕᒥᓂᖅ ᐱᓕᕆᕕᖕᓂ ᐅᕝᕙᓗ ᑭᒃᑯᑐᐃᓐᓇᐃᑦ ᓂᐅᕕᖃᑦᑕᕐᓗᑎᒃ ᐃᓕᖕᓂᑦ ᖃᕆᑕᐅᔭᒃᑯᑦ.
ᐱᒻᒪᕆᐅᕗᖅ ᐃᓚᖓ ᐱᓕᕆᐊᕕᑦ, ᐱᒋᐊᓕᓵᖅᑎᓪᓗᑎᑦ ᐊᐅᓚᔾᔭᐃᑎᓪᓗᑎᓪᓗ ᓇᖕᒥᓂᕆᔭᕐᓂᒃ, ᑐᑭᓯᒪᑦᑎᐊᕆ -
ᐊᖃᕐᓂᖅ ᓂᐅᕕᖃᑦᑕᖅᑐᓂᒃ ᓂᐅᕐᕈᑎᒋᔭᕐᓂᒃ. ᑭᓇᒃᑰᕙᑦ ᓂᐅᕕᖃᑦᑕᖅᑐᑦ? ᑭᓱᒥᒃ ᐱᔪᒪᓂᖃᖅᐸᑦ? ᖃᓄᐃᓕ -
ᐅᖁᔨᕙᑦ ᐊᒻᒪ ᖃᑦᓯᓂᒃ ᐊᑭᓕᖅᑐᐃᔪᒪᕙᑦ ᓂᐅᕐᕈᑎᒋᔭᕐᓄᑦ ᐅᕝᕙᓗ ᐱᔨᑦᓯᕈᑎᒋᔭᕐᓄᑦ? ᑕᐃᒃᑯᐊ ᓂᐅᕐᕈᑎ -
ᖃᕐᕕᒋᔭᑎᑦ “ᑮᓇᐅᔭᓕᐅᕐᕕᒋᕙᑎᑦ.”
ᑭᐅᔭᕆᐊᖃᕐᓂᐊᖅᐳᑎᑦ ᑎᓴᒪᓂᒃ ᑮᓇᐅᔭᓕᐅᕈᑎᖃᕋᓱᐊᕐᓂᐊᖅᑎᓪᓗᑎᑦ:

ᓂᐅᕐᕈᑎᒋᔭᐃᑦ — ᖃᓄᕐᓕ ᓂᐅᕐᕈᑎᒋᔭᐃᑦ ᐊᖑᒻᒪᑎᕙ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᐅᕝᕙᓗ ᐱᔨᑦᓯᕈᑎᒋᔭᐃᑦ ᐊᖑᒻᒪᑎᕙ•
ᑭᓐᖒᒪᔭᐅᔪᓄᑦ ᑮᓇᐅᔭᓕᐅᕈᑕᐅᔪᓐᓇᕐᓗᓂ?

ᐊᑭᖓ — ᖃᑦᓯᕌᕋᔭᖅᐸ ᓂᐅᕐᕈᑎᒋᔭᐃᑦ ᐅᕝᕙᓗ ᐱᔨᑦᓯᕈᑎᒋᔭᐃᑦ?•
ᓇᓂ — ᖃᓄᕐᓕ ᓂᐅᕐᕕᕐᓂᐊᖅᑐᑦ ᓂᐅᕕᐊᕐᓴᕐᓂᒃ ᐱᒐᔭᖅᐸᑦ ᐅᕝᕙᓗ ᐱᔨᑦᓯᕈᑎᒋᔭᕐᓂᒃ?•
ᑲᔪᖏᖅᓴᐃᓂᖅ — ᖃᓄᕐᓕ ᐃᓅᖃᑎᖕᓂᒃ ᑎᓕᐅᕆᒐᔭᖅᐱᑦ ᓂᐅᕕᖁᓪᓗᒋᑦ ᓂᐅᕕᐊᒃᓴᕆᔭᕐᓂᓕᒃ ᐅᕝᕙᓗ ᐱᔨᑦᓯᕈᑎᒋᔭᕐᓂᒃ?•

ᐃᓄᐃᑦ ᓄᓇᖓᓐᓂ ᓄᓇᖃᕈᕕᑦ, ᖃᐅᔨᒪᔭᐃᓐᓇᕆᒐᔭᕋᕕᒋᑦ ᐃᓄᖏᑦ ᐊᒻᒪ ᑕᑯᖃᑦᑕᐃᓐᓇᕐᓗᒋᑦ. ᖃᐅᔨᒋᐊᕐᓂᐊᖅᑎᓪᓗᑎᑦ ᑭᓱᓂᒃ
ᓂᐅᕐᕈᑎᖃᕈᓐᓇᕐᒪᖔᖅᐱᑦ, ᐊᐱᖅᓱᕐᓗᑎ ᖃᐅᔨᒪᔭᕐᓂᒃ ᑭᓱᓂᒃ ᐃᓕᖕᓂᑦ ᓂᐅᕕᕋᔭᕐᒪᖔᑕ.  ᑕᐃᒪᐃᓕᐅᓚᐅᖏᓐᓂᕐᓂ, ᖃᐅᔨᒪᓗᑎᑦ ᑭᓱᓂᒃ
ᓂᐅᕐᕈᑎᒃᓴᖃᕈᒪᖕᒪᖔᖅᐱᑦ ᐊᒻᒪ ᖃᐅᔨᒪᓗᑎᑦ ᖃᑦᓯᕌᕐᓂᐊᕐᒪᖓᑦ ᐊᑭᒋᓂᐊᖅᑕᖏᑦ ᓴᓇᑎᓪᓗᒍ. ᐱᒋᐊᕐᕕᒋᓗᒍ, ᐊᐱᖅᓱᖃᑦᑕᕐᓗᑎᑦ
ᐃ.ᓅᖃᑎᖕᓂᒃ ᖃᓄᖅ ᐃᓱᒪᒋᔭᖃᕐᒪᖔᑕ ᓇᖕᒥᓂᖅ ᐱᓕᕆᕕᖁᑎᒋᔭᕐᓂᒃ:

ᓂᐅᕕᕋᔭᖅᐸᑦ ᓂᐅᕕᐊᒃᓴᕆᔭᕐᓂᒃ? ᐊᐱᖅᓱᖅᑕᑎᑦ ᓂᐅᕕᕋᔭᕐᒪᖔᑕ ᐋᒃᑳᖅᑐᐃᓐᓇᐅᒃᐸᑕ ᓇᖕᒥᓂᖅ ᐱᓕᕆᕕᒃᓴᕆᒐᔭᖅᑕᕕᑦ•
ᐊᓯᐊᓂᒃ ᐃᓱᒪᒃᓴᖅᓯᐅᕈᑎᖃᕆᐊᖃᓕᕋᔭᕋᕕᑦ.

ᖃᓄᑎᒋ ᐊᑯᓚᐃᑎᒋᔪᒥ ᓂᐅᕕᖅᑕᐅᒐᔭᖅᐸ? ᐱᓇᓱᐊᕈᓯᖅ ᐊᑕᐅᓯᕐᓗᒍ, ᑕᖅᑭᖅ ᐊᑕᐅᓯᐊᕐᓗᒍ? ᑕᐃᒪᓐᓇ ᐊᐱᖅᓱᕈᕕᑦ•
ᓇᓗᓇᖏᓐᓂᖅᓴᐅᓕᕋᔭᖅᑐᖅ ᖃᑦᓯᑖᓚᕌᕌᔭᕐᒪᖔᑦ ᓂᐅᕐᕈᑎᒋᓂᐊᖅᑕᐃᑦ.

ᖃᑦᓯᓂᒃ ᐊᑭᓕᖅᓯᔪᒪᒐᔭᖅᐸᑦ? ᑕᐃᒪᓐᓇ ᐃᑲᔪᖅᓯᓂᐊᖅᑐᖅ ᐊᑭᖓᓂᒃ ᐋᖅᑭᒡᓱᐃᓇᓱᒃᑎᓪᓗᑎᑦ ᓂᐅᕐᕈᑎᒋᓂᐊᖅᑕᕕᑦ.•

ᑭᓱᓂᒡᓕ ᓂᐅᕕᖃᑦᑕᖅᐸᑦ ᐅᓪᓗᒥ ᐊᒻᒪ ᖃᑦᓯᑖᓚᒥᒃ ᐊᑭᓕᖅᓱᐃᖃᑦᑕᖅᐸᑦ? ᑕᐃᒪᓐᓇ ᖃᐅᔨᒪᓂᖅᓴᐅᓂᐊᕋᕕᑦ ᑭᓱᓂᒃ•
ᓂᐅᕕᕐᒪᖔᑕ ᐊᒻᒪ ᖃᑦᓯᑖᓚᒥᒃ ᐊᑭᓕᖅᑐᐃᖕᒪᖔᑕ.

ᐊᑲᐅᓐᖏᓕᐅᕈᑎᖃᖅᐸᑦ ᐅᕝᕙᓗ ᐱᔾᔪᑎᖃᖅᐸᑦ ᓂᐅᕕᖃᑦᑕᖅᑕᖏᑦ ᒫᓐᓇᐅᔪᖅ? ᑕᐃᒪᓐᓇ ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᔪᑎᑦ•
ᖃᓄᖅ ᓴᖅᑭᑦᑎᔭᕆᐊᒃᓴᖅ ᓂᐅᕐᕈᑎᒋᓂᐊᖅᑕᕐᓂᒃ ᓂᐅᕕᖅᐸᒃᑐᓄᑦ.  ᓱᕐᓗ, ᓄᑖᖑᓂᖅᓴᓂᒃ ᓂᐅᕐᕈᑎᖃᖃᑦᑕᕐᓗᑎᑦ, ᐊᖏᕐᕋᒥ
ᓴᓇᔭᐅᓂᑯᓂᒃ ᖁᐊᖑᓂᑰᖏᑦᑐᓂᒃ ᐅᕝᕙᓗ ᐴᖅᓯᒪᓂᑰᖏᑦᑐᒥᒃ ᐴᕐᒥ ᑕᖅᑭᓕᒫᒧᑦ, ᑕᐃᒪᓐᓇ ᐊᑭᓴᖅᑐᐃᒋᐊᕈᓐᓇᖅᐳᑎᑦ
ᐃᓕᖕᓄᓪᓗ ᐊᑑᑎᖃᕐᓗᓂ.

ᑎᑎᕋᖃᑦᑕᕐᓗᒋᑦ ᑭᐅᔾᔪᑕᐅᔪᑦ ᐃᓕᖕᓄᑦ ᑐᓴᒐᒃᓴᑦᑎᐊᕙᐅᓂᐊᕐᒪᑕ.  ᓂᐅᕐᕈᑎᒋᒐᓱᐊᖅᑕᑎᑦ ᐊᒻᒪ ᐱᔨᑦᓯᕈᑎᒋᒐᓱᐊᖅᑕᑎᑦ ᐊᖑᒻᒪᑎᓕᕐᓂᐊᕐᒪᑕ
ᓂᐅᕕᖃᑦᑕᖅᑐᓂᒃ ᐃᑲᔪᖅᓯᓂᖃᕐᓂᐊᖅᑐᖅ ᑕᐃᒪᓐᓇ "ᓂᐅᕖᓐᓇᖃᑦᑕᕐᓂᐊᖅᑐᓂᒃ" ᐱᑕᖃᓕᖅᐸᑦ ᐊᒻᒪ ᐅᑏᓐᓇᖃᑦᑕᓕᕐᓗᑎᒃ ᐃᓕᖕᓄᑦ.

ᐳᐃᒍᖅᑕᐃᓕᒋᑦ ᐊᐱᖅᓱᖃᑦᑕᕆᐊᒃᓴᖅ ᒐᕙᒪᒃᑯᑦ ᐱᓕᕆᕕᖏᓐᓂᒃ, ᕼᐊᒪᓚᒃᑯᓐᓂᒃ ᐊᒻᒪ ᓇᖕᒥᓂᖅ ᐱᓕᕆᕕᐅᔪᓂᒃ ᓄᓇᑦᓯᓐᓃᑦᑐᓂᒃ.
ᓂᐅᕕᖃᑦᑕᖅᑐᐃᓐᓇᐅᖕᒪᑕ ᐅᓄᖅᑐᓂᒃ ᐊᒻᒪ ᐱᔨᑦᓯᖅᑕᐅᔾᔪᑎᖃᕆ ᐊᖃᖅᑐᑦ ᐱᒻᒪᕆᐅᔪᓐᓇᕐᒥᔪᑦ ᓂᐅᕕᐊᒃᓴᕆᔭᕐᓄᑦ.

ᓴᓇᕐᕈᑎᑦᑎᐊᕙᐅᔪᖅ ᖃᐅᔨᓴᐃᔾᔪᑎᒋᓗᒍ ᓂᐅᕕᐊᒃᓴᑎᑦ ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᓯᕐᓂᒧᑦ ᐸᕐᓇᐅᑎᖏᓐᓃᒻᒪᖓᑕ
ᓄᓇᓕᖕᓂ, ᑕᐃᒃᑯᐊ ᓯᕗᓪᓕᕐᒥ ᑕᐃᔭᐅᖅᑲᐅᔪᑦ.  ᐊᑐᓂᓗ ᐸᕐᓇᐅᑎᐅᔪᑦ ᐃᓗᓕᖃᕐᒪᑕ ᓇᓗᓇᐃᖅᓯᖅᓯᒪᔪᓂᒃ ᐃᓄᒋᐊᖕᓂᕆᔭᖏᓐᓂᒃ
ᓄᓇᓕᐅᔪᑦ ᐊᒻᒪ ᖃᑦᓯᑖᓚᓂᒃ ᑮᓇᐅᔭᓕᐅᖃᑦᑕᕐᒪᖔᑕ ᐃᓄᖁᑎᖏᑦ, ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪ ᖃᑦᓯᑦ ᐃᖅᑲᓇᐃᔭᕐᒪᖔᑕ. ᑕᒪᒃᑯᐊ
ᓈᓴᐅᑎᑦ ᑐᓴᕈᒥᓇᓗᐊᖏᑦᑑᒐᓗᐊᑦ ᓯᕗᓪᓕᕐᒥ, ᐃᑲᔪᖅᓯᔪᓐᓇᖅᑐᑦ ᑭᓯᐊᓂ ᖃᐅᔨᓴᒋᐊᖅᑎᓪᓗᑎᑦ ᖃᑦᓯᑦ ᓂᐅᕕᖃᑦᑕᕈᒪᒐᔭᕐᒪᖔᑕ
ᓂᐅᕕᐊᒃᓴᕐᓂᒃ.  ᐅᒃᑑᑎᒋᓗᒍ, ᐃᓱᒪᖃᕐᓂᕈᕕᑦ ᒪᑐᐃᖅᓯᔪᒪᓗᑎᑦ ᖃᕆᑕᐅᔭᖃᑦᑕᕈᓐᓇᕐᓗᑎᒃ ᑳᐱᑐᕐᕕᖕᒥᒃ ᒪᒃᑯᒃᑐᓄᑦ ᐊᑐᖅᑕᐅᒐᔭᖅᑐᒥᒃ,
ᓄᓇᓕᖕᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᔾᔪᑎᓄᑦ ᐸᕐᓇᐅᑎᓂ ᑐᓴᖅᑎᑕᐅᒐᔭᖅᐳᑎᑦ ᖃᓄᖅ ᒪᒃᑯᒃᑐᑦ ᓄᓇᓕᖕᓂ ᐅᑭᐅᖃᖅᑐᑦ
ᖃᑦᓯᐅᖕᒪᖔᑕ. ᑕᐃᒪᓕ ᐃᓄᑭᓐᓂᖅᓴᐅᒃᐸᑕ ᐃᓱᒪᒋᖅᑲᐅᔭᕐᓂᑦ, ᐃᓱᒪᒃᓴᖅᓯᐅᕈᑎᑦᑎᐊᕙᖕᓂᒃ ᑐᓂᔭᐅᒐᔭᖅᐳᑎᑦ ᖃᓄᖅ ᐱᓕᕆᕝᕕᖁᑎ -
ᒋᓂᐊᖅᑕᐃᑦ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑦ ᖃᓄᕐᓗ ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᖔᑦ. ᓱᕐᓗ, ᓂᕆᔭᒃᓴᑦ ᐅᓄᖅᓯᒋᐊᕐᓗᒋᑦ, ᐱᖃᓯᐅᔾᔨᓕᕐ -
ᓂᐊᕐᒪᑦ ᐃᓚᒌᓄᑦ ᓂᕆᔭᐅᔪᓐᓇᖅᑐᓂᒃ ᐊᒻᒪ ᐃᓐᓇᕐᓄᑦ ᓂᕆᔭᒃᓴᓂᒃ ᐅᓪᓗᕈᒻᒥᑕᒐᒃᓴᓂᒃ ᐅᕝᕙᓗ ᐅᓐᓄᕈᒻᒥᑕᒐᒃᓴᓂᒃ.  ᐃᖅᑲᐅᒪᓂᐊᖅᐳᑎᑦ,
ᖃᐅᔨᒪᑦᑎᐊᕐᓂᖅᓴᐅᒍᕕᑦ ᐸᕐᓇᐅᑎᓕᐅᑦᑎᐊᕈᓐᓇᕐᓂᖅᓴᐅᓂᐊᖅᑐᑎᑦ.

ᐳᐃᒍᖅᑕᐃᓕᒋᑦ ᐃᓄᐃᑦ ᓄᓇᖓᑦ ᐊᓯᔾᔨᖅᐸᓪᓕᐊᖕᒪᑦ ᓱᒃᑲᔪᐊᓗᖕᒥᒃ. ᐅᓄᖅᑐᓪᓗ ᐅᔭᕋᖕᓂᐊᕐᕕᖕᓂᒃ ᐱᕙᓪᓕᐊᑎᑦᓯᓇᓱᐊᖅᑐᑦ, ᐃᒡᓗᓕ -
ᐅᖅᑎᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᔪᑦ ᐅᓄᖅᑐᑦ. ᑕᒪᒃᑯᓄᖓ ᐱᓕᕆᔭᐅᔪᑦ ᓂᐅᕕᖃᑦᑕᕆᐊᖃᕐᒪᑕ ᐊᒻᒪ
ᐱᔨᑦᓯᖅᑕᐅᖃᑦᑕᕆᐊᖃᕐᖢᑎᒃ.  ᓄᓇᕗᒥ, ᐅᒃᑐᑎᒋᓗᖑ, ᐃᓚᖏᑦ ᐊᖏᔪᑦ ᐱᕙᓪᓕᐊᑎᑦᓯᔨᐅᔪᓄᑦ ᐱᓕᕆᐊᕆᔭᐅᔪᑦ ᐱᑐᐃᓐᓇᐅᖏᑦᑐᒃᑯᑦ
ᐃᓱᒪᒃᓴᓯᐅᕈᑕᐅᔭᕆᐊᖃᕐᒪᑕ ᐃᓄᐃᑦ ᓇᖕᒥᓂᖁᑎᒋᔭᖏᑦ ᐱᓕᕆᕕᐅᔪᑦ.  ᑕᐃᒪᓐᓇ ᐃᑲᔪᖅᓯᔪᓐᓇᕐᒪᑕ ᐃᓄᖕᓂᒃ ᐱᕈᖅᓴᐃᑎᓪᓗᒋᑦ
ᐱᔅᓇᓯᓂᒃ ᐱᓕᕆᕕᖁᑎᖏᓐᓂᒃ, ᐃᓚᖏᓪᓗ ᑭᓐᖒᒪᔭᐅᔪᓂᒃ ᐊᖑᒻᒪᑎᓪᓗᑎᒃ.  ᐅᓄᖅᑐᑦ ᐃᓄᐃᑦ ᓇᖕᒥᓂᖁᑎᖏᑦ ᐊᑐᖅᑕᐅᓂᖅᓴᐅᔪᒪᕗᑦ
ᐃᓄᓪᓚᕆᐅᖏᑦᑐᓄᑦ ᓇᖕᒥᓂᕆᔭᐅᔪᓂᑦ ᓂᐅᕐᕈᑎᖃᕋᓱᐊᖅᑐᓂᑦ ᐊᒻᒪ ᐱᔨᑦᓯᕈᑎᖃᕋᓱᐊᖅᑐᓂᑦ.

ᐅᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖃᕐᒪᑕ ᑕᐃᔭᐅᔪᓂᒃ ᓄᓇᕗᒥ ᓇᖕᒥᓂᓕᖕᓄᑦ ᐃᑲᔫᑎᑦ ᐊᑐᐊᒐᕐᓂᒃ.  ᑖᒃᑯᐊ ᐊᑐᐊᒐᑦ ᐃᓄᐃᑦ
ᓇᖕᒥᓂᕆᔭᖏᓐᓂᒃ ᐱᓕᕆᕕᖕᓂᒃ ᐃᑲᔪᖅᑐᐃᔪᑦ ᐊᑭᖏᑎᒍᑦ ᐊᑭᑐᓂᖅᓴᐅᓪᓗᑎᒃ ᐃᓄᓪᓚᕆᐅᖏᑦᑐᓄᑦ ᑲᒻᐸᓂᒋᔭᖏᓐᓂᑦ ᓇᓚᐅᑦᑖᓕᕌᖓᑕ
ᑳᓐᑐᕌᒃᓴᓂᒃ ᐱᓇᓱᒍᑎᓄᑦ ᐱᔨᑦᓯᕈᑎᖃᕐᓂᐊᖅᑎᓪᓗᒋᑦ ᐊᒻᒪ ᑭᓱᖃᖅᑎᑦᑎᖃᑦᑕᕐᓂᐊᖅᑎᓪᓗᒋᑦ.  ᐃᑲᔪᖅᓯᓂᖃᓪᓚᕆᒍᓐᓇᖅᑐᖅ ᐃᓄᐃᑦ
ᓇᖕᒥᓂᖁᑎᖏᓐᓄᑦ ᐃᓄᐃᑦ ᓄᓇᖏᑕ ᐃᓗᐊᓂ.

ᓗᐃᓴ ᒐᓕᔅᐱ ᖃᐅᓱᐃᑦᑐᕐᒥᐅᑕᖅ, (ᐃᓚᒋᔭᐅᔪᖅ ᐃᓄᐃᑦ ᐊᕐᓇᐃᑦ ᓇᖕᒥᓂᖃᖅᑐᑦ ᑲᑐᔾᔨᖃᑎᒌᖏᓐᓄᑦ)
ᓄᓇᕗᒥ ᖃᐅᔨᒪᓂᕆᔭᒥᓂᒃ ᐊᑐᕐᖢᓂ ᐊᒻᒪ ᓄᓇᕋᓂᒃ ᐱᐅᒃᓴᕐᓂᕐᒥᓂᒃ ᐊᑐᕐᖢᓂ ᓇᖕᒥᓂᖅ ᐱᓕᕆᕕᖁ -
ᑎᑖᓚᐅᖅᑐᖅ ᒥᑭᑦᑑᒐᓗᐊᒥᒃ.  ᓄᓇᓕᖕᓂ ᓄᓇᕋᐃᑦ ᐱᕈᖅᑐᑦ ᐱᐅᒌᓐᓇᐅᔭᕋᒥᒋᑦ. ᖃᐅᔨᓚᐅᖅᓯᒪᒐᒥᓗ
ᐳᓚᕋᑎᐅᔪᑦ ᐱᐅᒃᓴᕐᓂᖏᓐᓂᒃ ᓄᓇᕋᕐᓂᒃ ᐊᔾᔨᓕᐅᕆᖃᑦᑕᕐᓂᖏᓐᓂᒡᓗ.  ᓗᐃᓴ ᐱᕕᒃᓴᒥᒃ ᑕᑯᓚᐅᖅᑐᖅ
ᐱᐅᔪᑯᓗᖕᓂᒃ ᑐᓐᓂᖅᑯᑎᒃᓴᓄᑦ ᑎᑎᕋᕐᕕᒃᓴᓂᒃ ᓴᓇᖃᑦᑕᓕᕐᖢᓂ ᐊᑐᕐᖢᓂ ᓄᓇᓕᖕᓂ ᓄᓇᕋᕐᓂᒃ

ᐱᕈᖅ ᑐᓂᒃ ᓂᐅᕐᕈᑎᒋᕙᒡᖢᓂᒋᑦ ᐳᓚᕋᑎᓄᑦ. ᑕᐃᒪᓐᓇ ᒥᑭᑦᑐᒥᒃ ᓇᖕᒥᓂᖅ
ᐱᓕᕆᕕᖕᒥᒃ ᓴᖅᑭᑦᑎᓚᐅᖅᑐᖅ!

ᐃᓕᓴᐃᔾᔪᑦ 4: ᓴᓇᓗᑎᒃ ᐃᑲᔪᖃᑎᒌᖕᓂᐅᔪᒥᒃ
ᐅᓄᖏᑦᑐᑯᓗᐃᑦ ᓇᖕᒥᓂᖅ ᐱᓕᕆᕕᖕᒥᓂᒃ ᒪᑐᐃᖅᓯᖃᑦᑕᖅᑐᑦ ᐃᓄᑑᔾᔨᓪᓗᑎᒃ. ᐊᒃᓱᕈᕐᓇᕐᒪᑦ ᐃᑲᔪᖅᑕ-
ᐅᖏᒃᑯᕕᑦ ᐊᒻᒪ ᑕᓯᐅᖅᑕᐅᖏᒃᑯᕕᑦ ᐊᔾᔨᒌᖏᑦᑐᓂᑦ.  ᑐᓴᕈᒥᓇᖅᑐᕐᓕ ᐅᓄᖅᑐᓂᒃ ᐃᑲᔪᕈᑎᒃᓴᖅᑕᖃᖅᑐᖅ,
ᐅᖃᐅᔾᔨᒋᐊᕈᓐᓇᖅᑐᓂᒃ ᐊᒻᒪ ᐃᑲᔪᕈᑎᓂᒃ ᐊᑐᐃᓐᓇᖅᑕᖃᖅᑕᑐᖅ ᐃᓄᖕᓄᑦ ᒪᒃᑯᒃᑐᓄᑦ ᓇᖕᒥᓂᖅ ᐱᓕᕆ -
ᕕᒃᑖᕈᒪᔪᓄᑦ. ᐃᓚᖏᑦ ᐃᑲᔪᕈᑎᐅᔪᑦ ᐊᑐᐃᓐᓇᐅᑦᓴᐅᑎᒋᕗᑦ ᓄᓇᑦᓯᓐᓂ, ᐱᔪᓐᓇᕈᕕᒋᑦ ᖃᕆᑕᐅᔭᒃᑯᑦ ᐃᑲᔪᖅ -
ᑕᐅᔪᓐᓇᕐᓂᕆᔭᐃᑦ ᐊᖏᓕᕚᓪᓕᕋᔭᖅᑐᖅ! 
ᐅᓄᑲᓪᓚᒃᑐᓂᒃ ᐃᑲᔪᖅᑕᐅᔾᔪᑎᖃᑐᐃᓐᓇᕆᐊᖃᖅᐳᑎᑦ. ᖃᓂᓐᓂᖅᐹᖑᔪᑦ ᐱᔭᕐᓂᕐᓂᖅᐹᖑᓪᓗᑎᒡᓗ ᐃᑲᔪᖅᑎᒋᔭᕆᐊᖅ ᐃᓚᒋᔭᑦ ᐊᒻᒪ
ᐱᖃᓐᓇᕆᔭᑦ.  ᐃᑲᔪᕈᓐᓇᖅᑐᑦ ᐅᖃᐅᔾᔨᓗᑎᒃ ᐃᓱᒪᒋᔭᕐᓂᒃ ᐊᒻᒪ ᐱᓕᕆᖃᑎᒋᔭᐅᖃᑦᑕᕐᓗᑎᑦ ᐃᑲᔪᖅᑕᐅᔭᕆᐊᖃᓕᕌᖓᕕᑦ.  ᐃᓚᖃᕈᕕᑦ
ᐅᕝᕙᓗ ᐱᖃᓐᓇᕆᔭᖃᕈᕕᑦ ᐱᓕᕆᓕᒪᔪᒥᒃ ᓇᖕᒥᓂᖅ. ᑕᐃᒪᐃᑦᑐᓂᒃ ᐅᖃᐅᔾᔨᒋᐊᕈᑎᖏᑦ ᐊᑑᑎᖃᓪᓚᕆᒃᑲᔭᖅᑐᑦ ᓇᓗᓇᐃᖅᓯᒐᓱᐊᖅ -
ᑎᓪᓗᑎᑦ ᑭᓱᓕᕆᔨᐅᔪᒪᖕᒪᖔᖅᐱᑦ, ᓇᓗᓇᐃᕐᓗᒋᓪᓗ ᐊᑲᐅᓐᖏᓕᐅᕈᑎᐅᔪᑦ ᓇᓗᓇᐃᕐᓗᒋᓪᓗ ᐃᑲᔪᖅᓯᔾᔪᑕᐅᔪᓐᓇᖅᑐᑦ ᐊᒻᒪ ᐋᖅᑭᒋ -
ᐊᕈᑕᐅᔪᓐᓇᖅᑐᑦ ᓵᓐᖓᔭᕐᓄᑦ ᐊᑲᐅᓐᖏᓕᐅᕈᑎᐅᔪᑦ.

ᐱᕙᓪᓕᐊᔪᓕᕆᒡᔨᓯ ᓄᓇᑦᓯᓐᓂ ᐱᒻᒪᕆᐅᔪᓂᒃ ᐃᑲᔪᖅᓯᔾᔪᑎᖃᕈᓐᓇᖅᑐᖅ, ᐅᕝᕙᓗ ᐱᕙᓪᓕᐊᔪᓕᕆᔨ ᐊᒡᒍᖅᑐᖅᓯᒪᓂᑦᓯᓐᓂ ᐅᓪᓗᒥᓯᐅᑎᓂᒃ
ᑐᓴᒐᒃᓴᓂᒃ ᐱᑕᖃᕋᔭᖅᑐᑦ ᖃᓄᐃᑦᑐᓂᒃ ᐃᑲᔪᖅᓯᔾᔪᑎᓂᒃ ᑎᒥᐅᔪᓂᒃ ᐱᑕᖃᕐᒪᖔᑕ ᐊᒻᒪ ᓇᒧᑦ ᑐᓴᖅᑎᑦᑎᔭᕆᐊᒃᓴᖅ.  ᐅᖃᐅᔾᔨᒋᐊᕈᓐᓇᖅᑐᑦ
ᓇᖕᒥᓂᖁᑎᑖᕆᔪᒪᔭᕐᓄᑦ ᐊᒻᒪ ᐃᑲᔪᖅᓯᔪᓐᓇᖅᑐᑦ ᐊᑎᓕᐅᖅᑕᐅᑎᒐᓱᓯᐊᕐᓗᒍ ᓇᖕᒥᓂᕆᔭᐃᑦ ᓇᑉᐸᖅᐸᓪᓕᐊᓕᖅᑎᓪᓗᒍ.

ᐅᕝᕙ ᐱᕙᓪᓕᐊᔪᓕᕆᔨᑦ ᑐᕌᕈᑎᖏᑦ ᐊᑐᓂ ᐊᒡᒍᖅᑐᖅᓯᒪᓂᕐᓂ.

ᖃᕆᑕᐅᔭᒃᑯᑦ ᐱᑐᒡᕕᖏᑦ:

ᑲᑎᕕᒃ ᒐᕙᒪᒃᑯᖏᑦ  www.krg.ca/en/local-developmentbusiness-development•

ᐃᓄᕕᐊᓗᐃᑦ ᑯᐊᐳᕇᓴᓐ  www.irc.inuvialuit.com/community/cedo.html•

ᓄᓇᑦᓯᐊᕗᑦ ᒐᕙᒪᒃᑯᖏᑦ  www.nunatsiavut.com/business/nunatsiavut-business-development-centre•

ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ  www.nunavuteda.com•

ᖃᖓᒃᑯᑦ ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᖃᖅᐳᑎᑦ ᐱᓕᕆᔨᒻᒪᕆᐅᔪᒧᑦ, ᒪᓕᒐᕐᓂᐊᖅᑎᒧᑦ, ᑮᓇᐅᔭᓕᕆᔨᒧᑦ/ᓈᓴᐃᔨᓄᑦ, ᓇᓪᓕᐅᒃᑯᒫᓕᕆᔨᓄᑦ
ᐊᒻᒪᓗ ᑮᓇᐅᔭᒃᑯᕕᓕᕆᔨᓄᑦ. ᓯᕗᓪᓕᖅᐹᒥ ᐊᑐᕆᐊᑐᖏᑦᑐᑦ ᑭᓯᐊᓂᓕ ᐱᒋᐊᓕᖅᐸᓪᓕᐊᑎᓪᓗᒍ ᓇᖕᒥᓂᕆᔭᐃᑦ ᐊᑐᕆᐊᖃᓕᕐᓂᐊᖅᑐᑦ
ᐊᑑᑎᖃᓕᕐᓗᑎᒃ. ᐊᐱᖅᓱᕈᓐᓇᖅᑕᐃᑦ ᓄᓇᑦᓯᓐᓂ ᐱᕙᓪᓕᐊᔪᓕᕆᔨ ᐅᕝᕙᓘᓐᓃᑦ ᒐᕙᒪᒃᑯᑦ ᑎᑎᖅᑲᖁᑎᖏᓐᓂᒃ ᑕᑯᒋᐊᕐᓗᑎᑦ ᑯᓛᓂ
ᑐᕌᕈᑎᖏᑦ ᑎᑎᕋᖅᑕᐅᓯᒪᔪᑦ.

ᐸᐅᒃᑑᑎᒃᑯᑦ ᓴᓇᓯᒪᓕᖅᑐᑦ ᐃᓕᓐᓂᐊᓯᓐᓈᑦ ᑲᑎᒪᔾᔪᑎᒃᓴᖏᓐᓂᒃ ᐃᓄᐃᑦ ᒪᒃᑯᒃᑐᑦ ᓇᖕᒥᓂᖅ ᐱᓕᕆ -
ᕕᖕᒥᒃ ᐱᒋᐊᖅᑎᑦᑎᔪᒪᔪᓄᑦ ᐊᑐᖅᑕᐅᔪᓐᓇᖅᑐᓂᒃ. ᐃᓕᓐᓂᐊᓯᓐᓈᒃ ᖃᑎᒪᓂᖃᖅᓯᒪᓕᖅᑐᑦ ᑰᒡᔪᐊᖅ
ᓄᓇᕕᖕᒥ, ᐃᖃᓗᒃᑑᑦᑎᐊᖅ ᓄᓇᕗᒥ. ᓇᖕᒥᓂᖃᖅᑐᑦ ᓄᓇᓕᖕᓂ ᖃᐃᖅᑯᔭᐅᓪᓗᑎᒃ ᐅᖃᓪᓚᒋᐊᖅᑐᖅ -
ᑎᑕᐅᓪᓗᑎᒃ.  ᐅᒃᑑᑎᖃᐅᕐᖢᑎᒃ ᐊᑐᖅᑕᐅᓯᒪᔪᓂᒃ ᐱᕙᓪᓕᐊᑎᑕᐅᑎᓪᓗᒍ ᓇᖕᒥᓂᕆᔭᐅᔪᖅ. ᐃᓕᓐᓂᐊ -
ᓯᓐᓈᑦ ᑲᑎᒪᔾᔪᑎᑦ ᐊᑐᐃᓐᓇᐅᕗᑦ ᓄᓇᓕᖕᓄᑦ ᐊᑐᖅᑕᐅᔪᓐᓇᖅᑐᑦ.  ᖃᐅᔨᒋᐊᕐᓂᐊᖅᐸᓯᐅᒃ ᐸᐅᒃᑑᑎᒃᑯᑦ
ᖃᕆᑕᐅᔭᒃᑯᑦ ᐱᑐᒡᕕᖓᑦ (www.pauktuutit.ca) ᑐᓴᕆᐊᒃᑲᓐᓂᕈᒪᒍᕕᑦ!



ᐃᓕᓴᐃᔾᔪᑦ 5:  ᓇᖕᒥᓂᖅ ᐱᓕᕆᕕᐅᑉ
ᐸᕐᓇᐅᑎᖓ — ᐸᕐᓇᐃᓂᖅ ᓯᕗᒧᐊᑦᑎᐊᖁᓪᓗᒍ
ᑎᑎᕋᕋᓱᒡᓗᓂ ᓇᖕᒥᓂᖅ ᐱᓕᕆᕕᒃᐱᑦ ᐸᕐᓇᐅᑎᒃᓴᖓᓂᒃ ᐊᒃᓱᕈᕐᓇᖅᐳᖅ, ᑭᓯᐊᓂᓕ ᐊᑐᕆᐊᖃᖅᑐᖅ.
ᐱᓕᕆᐊᒃᓴᓄᑦ ᐸᕐᓇᐅᑎᑦ ᐱᒻᒪᕆᐅᕗᑦ ᓇᓗᓇᐃᖅᓯᖕᒪᑕ ᐃᓗᓕᑯᓘᔭᖃᕐᖢᑎᒃ ᐃᓘᓐᓇᖏᓐᓂᒃ ᖃᐅᔨᒪᔭᕆ -
ᐊᖃᖅᑕᕐᓂᒃ ᐊᒻᒪ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᕐᓂᒃ ᓇᖕᒥᓂᖅ ᐱᓕᕆᕕᖕᒥᒃ ᐊᐅᓚᔾᔭᐃᓂᐊᓕᖅᑎᓪᓗᑎᑦ.
ᐊᑐᖅᑕᐅᔭᕆᐊᖃᕐᒪᑕ ᑮᓇᐅᔭᒃᑯᕕᓕᕆᔨᓄᑦ ᐊᒻᒪᓗ ᑮᓇᐅᔭᖃᖅᑎᑦᓯᔨᐅᔪᓄᑦ, ᐊᒻᒪᓗ ᓚᐃᓴᓐᓯᓄᑦ ᐊᒻᒪᓗ
ᐱᔪᓐᓇᐅᑎᓄᑦ.  ᐸᕐᓇᐅᑎᓕᐅᑦᑎᐊᖅᓯᒪᓇᓂ ᓱᕐᓗ ᓄᓇᒧᑦ ᐊᐅᓪᓛᕐᓗᓂ ᑕᖅᑭᓕᒫᕐᓂᐊᕐᓗᓂ ᐅᖅᓱᐊᓗᑭᒃᓴᕐᓗᓂ
ᐅᕝᕙᓗ ᑐᐱᒡᒋᕐᓂᖏᓪᓗᓂ. ᐊᔪᕐᓇᕐᓂᖅᓴᐅᖕᒪᑦ ᖁᕕᐊᓱᑦᑎᐊᕆᐊᒃᓴᖅ ᐸᕐᓇᐅᑎᖃᑦᑎᐊᖏᓪᓗᓂ ᐊᒻᒪ
ᓄᖅᑲᖅᑎᑦᓯᔪᓐᓇᖅᑐᖅ ᐅᐸᒍᒪᔭᕐᔪᐊᕋᓱᐊᖅᑎᓪᓗᑎᑦ.
ᐱᓕᕆᐊᒃᓴᓄᑦ ᐸᕐᓇᐅᑎᑦ ᐃᑲᔪᖅᓯᔪᓐᓇᖅᐳᑦ ᐃᓕᖕᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᑎᑦ ᓇᖕᒥᓂᖁᑎᒋᔭᕐᓂᒃ ᐊᒻᒪ ᐱᖃᓯᐅᑎᔭᐃᓐᓇᕆᓗᒋᑦ
ᐱᒻᒪᕆᐅᔪᓕᒫᑦ ᓇᖕᒥᓂᖁᑎᒋᔭᕐᓄᑦ. ᐸᕐᓇᐅᑎᖃᕆᐊᖃᕆᕗᑦ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓐᓂᕈᕕᑦ, ᐃᓘᓐᓇᖏᑦ ᑮᓇᐅᔭᖃᖅᑎᑦᓯᔨᐅᔪᑦ
ᑕᑯᔪᒪᖃᑦᑕᕐᒪᑕ ᐱᓕᕆᓯᒪᔭᕐᓂᒃ ᐊᒻᒪ ᓇᓗᓇᐃᖅᓯᓯᒪᑦᑎᐊᖅᑐᑦ ᖃᓄᖅ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᐅᓚᑕᐅᓂᐊᕐᒪᖔᑦ. ᐊᑐᓂ
ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᐊᔾᔨᒌᖏᒻᒪᑕ.

ᓇᖕᒥᓂᖅ ᐱᓕᕆᕕᖕᒧᑦ ᐸᕐᓇᐅᑎᑦ ᐃᓗᓕᖃᖃᑦᑕᖅᐳᑦ ᓇᓗᓇᐃᖅᑎᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ ᓇᖕᒥᓂᖅ ᐱᓕᕆᕕᒃ ᑭᓱᖕᒪᖔᑦ.
ᓇᓗᓇᐃᖅ ᓯᓯᒪᔪᑦ ᑐᕌᒐᒃᓴᖏᓐᓂᒃ ᐱᓕᕆᐊᒃᓴᖏᑎᒍᑦ, ᖃᓄᐃᓕᐅᕐᓗᓂᓗ ᑐᕌᒐᒃᓴᖏᑦ ᑎᑭᒐᓱᐊᕐᓂᐊᕐᒪᖔᒋᑦ, ᐊᑲᐅᓐᖏᓕᐅᕈᑎᓪᓗ
ᓴᖅᑭᑦᑐᐃᓐᓇᕆᐊᖃᖅᑐᑦ ᓇᓗᓇᐃᖅᑕᐅᓯᒪᓪᓗᑎᒃ ᐊᒻᒪ ᖃᓄᖅ ᑲᒪᒋᔭᐅᓂᐊᕐᒪᖔᑕ.  ᐸᕐᓇᐅᑎᑦ ᐅᖃᐅᓯᖃᕆᕗᑦ ᖃᓄᖅ ᓇᖕᒥᓂᕆᔭᐅᔪᖅ
ᐱᓕᕆᕕᒃ ᐋᖅᑭᒡᓱᖅᓯᒪᓂᐊᒪᕐᖔᑦ, ᐱᖃᓯᐅᑎᓯᒪᓗᒍ ᑭᓇᒃᑯᑦ ᑭᓱᓕᕆᔨᐅᓂᐊᕐᒪᖔᑕ ᐊᒻᒪ ᓇᓗᓇᐃᖅᑎᖅᓯᒪᓗᒋᑦ ᖃᑦᓯᓂᒃ ᑮᓇᐅᔭᖃᕆ -
ᐊᖃᕐᓂᐊᕐᒪᖔᑦ ᒪᑐᐃᕋᓱᐊᕐᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᒻᒪ ᐊᐅᓚᓕᖅᑎᓪᓗᒍ ᑮᓇᐅᔭᓕᐅᕈᓐᓇᖅᓯᑎᓪᓗᒍ.  ᐃᓚᖏᑦ ᐸᕐᓇᐅᑎᑦ
ᐱᓕᕆᐊᒃᓴᖏᓐᓄᑦ ᐅᖓᑖᓃᖃᑦᑕᖅᑐᑦ ᒪᒃᐱᒐᑦ 100, ᑭᓯᐊᓂᓕ ᐅᓄᕐᓂᖅᓴᐃᑦ 20-ᓂ ᐊᒻᒪᓗ 30−ᓂᒃ ᒪᒃᐱᒐᖃᖃᑦᑕᖅᑐᑦ.  ᐅᓄᖅᑐᐊ -
ᓘᖅᑯᔨᔫᒐᓗᐊᖅ, ᑭᓯᐊᓂᓕ ᐱᒋᐊᕐᓗᒍ ᕿᓚᒥᑯᓗᒃ ᒪᒃᐱᒐᐃᑦ ᑕᑕᑎᕈᓐᓇᖅᑐᑦ ᑎᑎᕋ ᕕᖏᓗᒋᑦ.

ᐊᐅᓚᑦᓯᔨᓄᑦ ᑐᕌᖓᔪᑦ ᓇᐃᓈᖅᓯᒪᔪᑦ 
ᐊᐅᓚᑦᓯᔨᓄᑦ ᑐᕌᖓᔪᑦ ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᐅᖃᐅᓯᖃᖅᐳᑦ ᓇᖕᒥᓂᖅ ᐱᓕᕆᕕᖁᑎᒋᔭᕐᓂᒃ.  ᐅᖃᓕᒫᖅᑕᐅᔪᓐᓇᕐᓗᑎᒃ ᓇᐃᓈᖅᓯᒪᔪᑦ
ᑐᑭᓯᓇᕐᓗᑎᒡᓗ ᑭᓱᓕᕆᔨᐅᖕᒪᖔᑦ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ, ᖃᓄᕐᓗ ᐊᐅᓚᓐᓂᐊᕐᒪᖔᑦ, ᓂᐅᕐᕈᑎᖃᕐᓂᐊᕐᒪᖔᑦ, ᖃᓄᕐᓗ
ᓴᓇᓂᐊᕐᒪᖔᑕ ᓂᐅᕐᕈᑎᒃᓴᓂᒃ ᐊᒻᒪ ᓂᐅᕐᕈᑎᖃᓗᑎᒃ ᐊᒻᒪ/ᐅᕝᕙᓗ ᐱᔨᑦᓯᕈᑎᓂᒃ ᐊᒻᒪ ᑭᓇᒃᑯᑦ ᐊᐅᓚᑦᑎᖃᑕᐅᓂᐊᕐᒪᖔᑕ.  ᓇᓗᓇᐃᖅ -
ᓯᓯᒪᓗᓂᑦᑕᐅᖅ ᓇᐃᓈᖅᓯᒪᓗᒍ ᑮᓇᐅᔭᓄᑦ ᐸᕐᓇᐅᑎᐅᓂᐊᖅᑐᓂᒃ ᐱᖃᓯᐅᔾᔨᓯᒪᓗᑎᒃ ᑮᓇᐅᔭᖃᖅᑎᑕᐅᔭᕆᐊᖃᖅᐸᑦ ᐊᒻᒪ ᐊᓯᖏᓐᓂᒃ
ᐱᒻᒪᕆᐅᔪᓂᒃ ᑮᓇᐅᔭᓕᕆᓂᕐᒧᑦ ᐊᒃᑐᐊᔪᓂᒃ ᐸᕐᓇᐅᑎᖃᕐᓗᓂ.  ᑮᓇᐅᔭᖃᖅᑎᑦᓯᔨᐅᔪᑦ ᐱᓕᕆᕕᑦ ᑕᑯᔪᒪᒐᔪᖕᒪᑕ ᐊᐅᓚᑦᓯᔨᓄᑦ ᑐᕌᖓᔪᓂᒃ
ᓇᐃᓈᖅᓯᒪᔪᓂᒃ ᐅᓂᒃᑳᓕᐊᓂᒃ.  ᐃᓛᓐᓂᒃᑯᑦ ᑖᓐᓇᑐᐊᖅ ᑕᑯᓐᓇᕐᓗᒍ ᐃᓱᒪᓕᐅᖃᕈᓐᓇᖅᑐ ᑮᓇᐅᔭᖃᖅᑎᑕᐅᓂᐊᕐᒪᖔᑕ ᐅᕝᕙᓗ ᐋᒃᑲ.
ᐊᐅᓚᑦᓯᔨᓄᑦ ᑐᕌᖓᔪᑦ ᐅᓂᒃᑳᓕᐊᑦ ᓇᐃᓈᖅᓯᒪᔪᑦ ᐱᓕᕆᕕᒃᐱᑦ ᐸᕐᓇᐅᑎᖏᑦ ᑎᑎᕋᖅᑕᐅᔭᕆᐊᖃᖅᑐᑦ ᑭᖑᓪᓕᖅᐹᖑᓗᑎᒃ, ᓇᐃᓈᖅᓯ -
ᓯᒪᖕᒪᑕ ᐃᓗᓕᖏᓐᓂᒃ ᑐᓴᒐᒃᓴᖁᑎᕕᑦ  ᐸᕐᓇᐅᑎᖕᓂᓐᖔᖅᑐᓂᑦ.

ᓄᓇᓕᐅᔪᖅ ᖃᓄᐃᓕᖓᖕᒪᖔᑦ
ᓄᓇᓕᐅᔪᖅ ᖃᓄᐃᓕᖓᖕᒪᖔᑦ ᐅᓂᒃᑳᖅᓯᒪᔪᖅ ᓇᐃᓈᖅᓯᒪᓗᓂ ᓂᐅᕐᕈᑎᖃᕐᕕᒋᓂᐊᖅᑕᐃᑦ ᓇᖕᒥᓂᖅ ᐱᓕᕆᕕᖁᑎᕕᑦ ᐊᐅᓚᑦᑎᕕᒋ -
ᓂᐊᖅᑕᐃᑦ ᓄᓇᓕᐅᔪᒥᒃ.  ᐱᖃᓯᐅᔾᔨᓯᒪᓗᓂ ᑭᓇᒃᑯᑦ ᓄᓇᖃᕐᒪᖔᑕ, ᖃᓄᕐᓗ ᑮᓇᐅᔭᓕᐅᕋᓱᐊᖅᑎᒋᖕᒪᖔᑕ ᓄᓇᓕᖕᓂ, ᐅᓂᒃᑳᖅᓯᖅᒪᓗᑎᕐᒃ
ᐊᔾᔨᒌᖏᑦᑐᓂᒃ ᓇᖕᒥᓂᕆᔭᐅᔪᓂᒃ ᐱᓕᕆᕕᐅᔪᓂᒃ ᑭᓱᖃᕐᒪᖔᑕ ᐊᒻᒪ ᓇᓕᐊᒃ ᐃᖅᑲᓇᐃᔭᖅᑎᑦᑎᓂᖅᐹᖑᖕᒪᖔᑕ.  ᐱᖃᓯᐅᑎᖏᓪᓗᒋᑦ
ᓄᓇᓕᖕᓂ ᐊᑐᖅᑕᐅᕙᓚᐅᖅᓯᒪᔪᑐᖃᑦ ᑭᓯᐊᓂ ᐊᒃᑐᐊᓂᖃᖅᐸᑦ ᓇᖕᒥᓂᖅᑖᕆᓇᓱᐊᖅᑕᕐᓄᑦ ᐅᕝᕙᓗ ᑮᓇᐅᔭᓕᐅᕈᑕᐅᓪᓗᐊᑕᖅᑐᓄᑦ
ᓄᓇᓕᖕᓂ. ᐅᖃᓕᒫᖅᑎᐅᔪᖅ ᖃᐅᔨᒪᖁᓪᓗᒍ ᑭᓱᑕᖃᕐᒪᖔᑦ ᓄᓇᓕᖕᓂ ᐊᒻᒪ ᓇᓗᓇᐃᕐᓗᒍ ᓇᖕᒥᓂᕆᓂᐊᖅᑕᐃᑦ ᐱᓕᕆᕕᒃ ᐊᑲᐅᓈᕐ -
ᓂᕆᓂᐊᖅᑕᖓ ᐊᒻᒪ ᑭᓇᒃᑯᓐᓄᑦ ᓂᐅᕐᕈᑎᖃᖃᑦᑕᕐᓂᐊᕐᒪᖔᖅᐱᑦ ᓂᐅᕕᐊᒃᓴᕐᓂᒃ ᐅᕝᕙᓗ ᐱᔨᑦᓯᕈᑎᓂᒃ. ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ
ᐸᕐᓇᐅᑎᑦ ᑐᓴᒐᒃᓴᖃᐅᑦᑎᐊᖅᑐᑦ ᑕᐃᒪᐃᑦᑐᓂᒃ ᐱᔪᒪᓐᓂᕈᕕᑦ.

ᓇᖕᒥᓂᖅ ᐱᓕᕆᕕᖁᑎᑦ ᓇᓗᓇᐃᕈᑎᖏᑦ
ᑕᕝᕙᓂ ᐅᖃᐅᓯᖃᕐᓂᐊᖅᐳᑦ ᓇᓗᓇᐃᖅᑎᕆᓗᑎᒃ ᓇᖕᒥᓂᖅ ᐱᓕᕆᕕᖁᑎᒋᔭᕐᓂᒃ ᐊᒻᒪ ᑕᐅᑐᓐᖑᐊᖅᑕᕐᓂᒃ ᑐᕌᒐᒃᓴᓂᒡᓗ.  ᑭᓱᓕᕆᔨ -
ᐅᖕᓂᐊᕐᒪᑦ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ? ᑭᓱᓂᒡᓗ ᑐᕌᒐᒃᓴᖃᖅᐱᑦ ᐊᒻᒪ ᑭᓱᓂᒃ ᑕᐅᑐᓐᖑᐊᖅᑕᖃᖅᐱᑦ ᓇᖕᒥᓂᖁᑎᒋᔭᕐᓄᑦ? ᖃᓄᕐᓕ
ᓂᐅᕐᕈᑎᖃᖃᑦᑕᕐᓂᐊᖅᐱᑦ ᓂᐅᕕᐊᒃᓴᕆᔭᕐᓂᒃ? ᑭᓇᒃᑯᓪᓗ ᐊᑭᓴᖅᑐᖅᑎᒋᕕᒋᑦ? ᑭᓱᓂᒡᓕ ᐊᑦᑕᕐᓇᕐᓂᖏᓐᓂᒃ ᑕᑯᕕᑦ ᐊᒃᑐᐃᓂᖃᕈᓐ -
ᓇᕋᔭᖅᑐᓂᒃ ᓇᖕᒥᓂᕆᔭᕐᓄᑦ? ᐅᖃᓕᒫᖅᑎᐅᔪᖅ ᑐᑭᓯᑎᓪᓗᒍ ᑎᑎᕋᖅᓯᒪᔭᒃᑯᑦ ᐃᓗᓕᖏᑎᒍᑦ ᓇᓗᓇᐃᖅᑎᕆᓯᒪᔪᑦ ᓇᖕᒥᓂᖁᑎᑦ ᐱᓕᕆᕕᒃ
ᑭᓱᓕᕆᔨᐅᓂᖓᓂᒃ. ᐅᖃᓕᒫᖅᑎᐅᔪᖅ ᑐᑭᓯᒪᑦᑎᐊᓕᕈᓐᓇᖁᓪᓗᒍ ᑭᓱᓕᕆᔨᐅᖕᒪᖔᑦ ᓇᖕᒥᓂᖁᑎᒋᓂᐊᖅᑕᐃᑦ, ᑭᓇᒃᑯᓪᓗᓪᓗ ᓂᐅᕐᕈ -
ᑎᖃᖃᑦᑕᕐᓂᐊᕐᒪᖔᑦ, ᓂᐅᕐᕈᑎᒋᓂᐊᖅᑕᕐᓄᓪᓗ ᐅᐸᓗᖓᐃᔭᐅᑎᑦ ᐊᒻᒪ ᖃᓄᐃᑦᑐᑦ ᐊᑦᑕᕐᓇᖅᑐᑦ ᐊᒃᑐᐃᔪᓐᓇᕐᒪᖔᑕ ᓇᖕᒥᓂᖁᑎᒋᔭᕐᓂᒃ
ᐊᐅᓚᑦᓯᑎᓪᓗᑎᑦ.

ᓇᖕᒥᓂᖅ ᐱᓕᕆᕕᖁᑎᑦ ᐊᐅᓚᑕᐅᓂᖓ
ᑕᕝᕙᓂ ᓇᓗᓇᐃᖅᓯᕗᑦ ᐅᓪᓗᑕᒫᓐ ᐱᓕᕆᐊᕆᖃᑦᑕᕐᓂᐊᖅᑕᖏᓐᓂᒃ ᐊᐅᓚᑦᑎᑎᓪᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᖓᓂᒃ. ᖃᓄᕐᓕ ᓇᖕᒥᓂᖅ
ᐱᓕᕆᕕᖁᑎᒋᔭᐃᑦ ᐊᐅᓚᓂᐊᖅᐸ? ᖃᓄᕐᓗ ᓂᐅᕐᕈᑎᒃᓴᑦ ᓴᓇᔭᐅᓂᐊᖅᐸ ᐅᕝᕙᓗ ᐱᔨᑦᓯᕈᑎᒃᓴᓕᐅᕐᓂᐊᖅᐸᑦ, ᐴᖅᑐᖅᓯᒪᓗᑏᒃ ᐅᕝᕙᓗ
ᐊᐅᓪᓚᖅᑎᑦᑐᓐᓇᕐᓗᒋᑦ? ᓇᑭᓪᓕ ᑭᓱᒃᓴᖅᑖᕈᓐᓇᖅᐱᑦ? ᓇᓗᓇᐃᕐᓗᒋᑦ ᖃᓄᐃᒻᒪᑦ ᓂᕈᐊᖅᑕᐃᑦ ᐱᐅᖕᒪᖔᑦ. ᖃᑦᓯᓂᒡᓗ ᐃᖅᑲᓇᐃ -
ᔭᖅᑎᖃᕐᓂᐊᖅᐱᑦ? ᑭᓱᓕᕆᔨᐅᓂᐊᖅᐸᓪᓗ ᑭᓇᒃᑯᑦ? ᐃᓗᓕᖃᐅᑦᑎᐊᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᐅᖃᓕᒫᖅᑎᐅᔪᖅ ᑐᑭᓯᒪᑦᑎᐊᖁᓪᓗᒍ
ᖃᓄᖅ ᓇᖕᒥᓂᖅ ᐱᓕᕆᕕᖁᑎᒋᓂᐊᖅᑕᐃᑦ ᐊᐅᓚᓂᖃᕐᓂᐊᕐᒪᖔᑦ.

ᓂᐅᕐᕈᑎᒃᓴᓕᐅᕐᓂᕐᒧᑦ ᐸᕐᓇᐅᑎᑦ
ᑕᕝᕙᓂ ᓇᓗᓇᐃᖅᑎᕆᓗᑎᑦ ᕿᒥᕐᕈᓇᒡᓗᒍᓗ ᑭᓇᒃᑯᑦ ᓂᐅᕕᖃᑦᑕᕋᔭᕐᒪᖔᑕ ᓂᐅᕐᕈᑎᒃᓴᓕᐊᕐᓂᒃ ᐊᒻᒪ ᐱᔨᑦᓯᕈᑎᖕᓂᒃ.  ᑭᓇᒃᑰᕙᑦ? ᓇᓂᓗ
ᓄᓇᖃᖅᐸᑦ ᓄᓇᓕᐅᔪᑦ ᓯᓚᑖᓐᓂ ᐃᓗᐊᓂ? ᑭᓇᒃᑯᓪᓗ ᓄᓇᓕᖕᓂ ᑕᐃᒪᐃᑦᑐᓂᒃ ᐱᔨᑦᓯᕈᑎᖃᖅᐸᑦ (ᐊᑭᓴᖅᑐᖅᑎᒋᓂᐊᖅᑕᑎᑦ)?
ᖃᓄᐃᒻᒪᓪᓗ ᓂᐅᕕᕈᒪᕙᑦ ᓂᐅᕐᕈᑎᒃᓴᓕᐊᕐᓂᒃ ᐊᒻᒪ/ᐅᕝᕙᓗ ᐱᔨᑦᓯᕈᑎᒋᔭᕐᓂᒃ? ᑕᕝᕙᓂ ᓇᓗᓇᐃᖅᑎᕆᓗᑎᑦ ᖃᓄᖅ ᑕᖅᑲᒃᑯᓂᖓ
ᑐᓴᖅᑎᑦᑎᓂᐊᕐᒪᖔᖅᐱᑦ ᓂᐅᕐᕈᑎᒋᒐᓱᐊᖅᑕᕕᑦ ᒥᒃᓵᓄᑦ. ᖃᓄᐃᓕᐅᕐᓗᑎᓪᓗ ᓂᐅᕐᕈᑎᒋᒐᓱᐊᖅᑕᐃᑦ ᐱᐅᓯᑎᓐᓂᐊᖅᐱᐅᒃ ᐴᖅᑐᖅᓯ -
ᒪᐅᕐᓗᒌᓐ, ᐊᑭᖏᑦ ᐋᖅᑭᒡᓱᖅᓯᒪᕙᒌᕐᓗᑏᒃ ᐅᕝᕙᓗ ᓴᖅᑭᓕᓵᓐᓂᖏᓐᓂ ᐊᑭᑭᒡᓕᒋᐊᖅᓯᒪᓗᑎᒃ?

ᓇᖕᒥᓂᖅ ᐱᓕᕆᕕᒃ ᒥᐊᓂᕆᔭᐅᓂᖓ ᐊᒻᒪ ᓇᖕᒥᓂᖃᖅᑐᖅ
ᓇᓗᓇᐃᕐᓗᒍ ᓇᖕᒥᓂᕆᔭᐅᓂᖓᑕ ᐋᖅᑭᒡᓱᖅᓯᒪᓂᖓ ᐱᓕᕆᕕᐅᔪᑉ. ᑭᓇ ᓇᖕᒥᓂᖃᖅᑎᐅᕙ ᐊᑕᐅᓯᐅᖏᑦᑐᒧᑦ ᐱᒋᔭᐅᕙ ᐊᒻᒪ ᖃᓄᐃᑦᑐᓂᒃ
ᐱᓕᕆᔪᓐᓇᕐᓂᖃᖅᐸᑦ, ᐃᖅᑲᓇᐃᔭᓕᒪᔭᖏᑦ ᐊᒻᒪ ᑭᓱᓂᒃ ᐱᓕᕆᔪᓐᓇᖅᑕᖏᓐᓂᒃ ᐱᖃᖅᐸᑦ ᓇᖕᒥᓂᖁᑎᒋᔭᕐᓄᑦ ᐊᑐᕐᓂᐊᖅᑐᓂᒃ
ᓯᕗᒧᐊᑦᑎᐊᖁᓪᓗᒍ? ᐱᖃᓯᐅᑎᓗᒋᑦ ᑐᓴᒐᒃᓴᑦ ᐅᓪᓗᒥᓂᓴᐃᑦ ᐊᒻᒪ ᑭᖑᓂᑦᑎᓐᓂ ᐃᖅᑲᓇᐃᔭᕐᓂᐅᓚᐅᖅᑐᑦ, ᐊᒃᑐᐊᓂᖃᖅᑐᑦ ᐃᓕᓐᓂ -
ᐊᖅᓯᒪᓂᖏᑦ ᐊᒻᒪ ᐱᓕᕆᓕᒪᓂᖏᑦ ᓇᖕᒥᓂᖃᕐᓗᓂ. ᒥᐊᓂᖅᓯᔾᔪᑎᑦ ᓇᓗᓇᐃᖅᓯᓯᒪᑦᑎᐊᕆᐊᖃᖅᑐᑦ.  ᑖᕐᒃᑯᐊ ᐊᐅᓚᑦᑎᔨᐅᓂᐊᕐᒪᑕ
ᒥᐊᓂᖅᓯᔨᐅᔪᑦ ᖃᐅᑕᒫᖅᓯᐅᑎᖏᓐᓂᒃ ᓇᖕᒥᓂᕆᔭᐅᔪᖅ ᐊᐅᓚᑕᐅᑎᓪᓗᒍ ᐱᖃᓯᐅᑎᓪᓗᒍ ᐃᖅᑲᓇᐃᔭᖅᑎᑖᕐᓂᖅ, ᑎᑭᓴᐃᖃᑦᑕᕐᓂᖅ
ᐱᖁᑎᒃᓴᓂᒃ, ᐊᐅᓚᑕᐅᓂᖓ ᑮᓇᐅᔾᔭᒃᓵᑦ ᐊᑭᓕᖅᑐᖅᑕᐅᓂᖏᑕ, ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒻᒪ ᐊᑭᓕᐅᑕᐅᕙᓪᓕᐊᔪᑦ, ᒪᑐᐃᖓᑦᑎᐊᖁᓪᒍ
ᓇᖕᒥᓂᕆᔭᐅᔪᖅ ᑲᒪᒋᔭᐅᑦᑎᐊᕐᓗᑎᒡᓗ ᐃᖅᑲᓇᐃᔭᖅᑎᑦ ᖁᕝᕙᖅᑎᑕᐅᕙᓪᓕᐊᓂᖏᑦ.

ᐊᐅᓚᑦᑎᓂᕐᒧᑦ ᐸᕐᓇᐅᑎᑦ
ᑕᕝᕙᓂ ᐊᐅᓪᓗᔾᔨᓂᖅᓴᐅᓂᐊᖅᐳᒍᑦ ᐱᔾᔪᑎᓂᒃ ᐱᒻᒪᕆᐅᔪᓂᒃ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᐅᓚᑕᐅᑎᓪᓗᒍ. ᓇᐃᓈᖅᓯᒪᓗᒋᑦ ᐅᓂᒃ ᑳᖅ -
ᓯᒪᔪᖅ ᖃᓄᖅ ᐊᐅᓚᑕᐅᓪᓗᐊᑕᖅᑐᑦ ᑲᒪᒋᔭᐅᓂᐊᕐᒪᖔᑕ. ᐱᖃᓯᐅᔾᔨᓯᒪᓪᓗᑎᒃ ᖃᐅᑕᒫᓐ ᐱᓕᕆᔭᐅᖃᑦᑕᕆᐊᖃᖅᑐᓂᒃ ᐊᐅᓚ ᐃᓐᓇᖁᓪᓗᒍ
ᓇᖕᒥᓂᖁᑎᒋᔭᐃᑦ. ᖃᐅᑕᒫᓐ ᐊᐅᓚᑦᑎᔾᔪᑎᑦ ᒪᓕᒃᓯᓯᒪᖃᑦᑕᖅᐳᑦ ᑭᓱᓕᕆᔨᐅᓂᖓᓂᒃ ᓇᖕᒥᓂᖁᑎᒋᔭᐃᑦ.  ᐱᖃᓯᐅᔾᔨᓯᒪᓗᑎᒃ ᐅᑯᓂᖓ.

ᐱᔨᑦᓯᕆᓂᕐᒧᑦ ᐸᕐᓇᐅᑎ
ᑕᕝᕙᓂ ᐅᓂᒃᑳᖅᓯᒪᓗᑎᒃ ᓇᓗᓇᐃᖅᑎᖅᓯᒪᓗᑎᒃ ᖃᓄᖅ ᐱᔨᑦᓯᕈᑎᒋᔭᐃᑦ ᐅᕝᕙᓗ ᓂᐅᕐᕈᑎᒃᓴᓂᒃ ᓂᐅᕐᕈᑎᖃᕐᓂᐊᕐᒪᖔᖅᐱᑦ ᓂᐅᕕᖅ -
ᐸᒃᑐᓄᑦ.  ᑕᕝᕙᓂ ᐱᖃᓯᐅᔾᔨᓯᒪᓗᑎᒃᑦ ᐃᑲᕐᕋᖏᓐᓂᒃ ᒪᑐᐃᖓᓂᕆᓂᐊᖅᑕᖏᑕ ᓇᖕᒥᓂᕆᔭᕕᑦ, ᓇᖕᒥᓂᖁᑎᒋᔭᐃᑦ ᐊᕐᕌᒍᑉ ᐃᓗᐃᓐᓇᖓᓂ
ᐊᐅᓚᓂᖃᕐᓂᐊᖅᐸᑦ, ᖃᓄᐃᑦᑐᓂᒃ ᐊᑭᓕᖅᑐᐅᔾᔪᑎᓂᒃ ᐊᖏᖅᓯᒐᔭᖅᐱᑦ ᐊᓄᓪᓗ ᐱᓕᕆᖃᑎᒋᒐᔭᖅᐱᒋᑦ ᐊᑲᓴᖅᓴᖏᑦᑐᑦ ᓂᐅᕕᖅᑐᕕᓂᑦ.
ᖃᓄᐃᑦᑐᓂᒡᓗ ᐱᔨᑦᓯᕈᑎᖃᕋᔭᖅᐱᑦ ᓂᐅᕕᖅᐸᒃᑐᓄᑦ?

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ
ᑕᕝᕙᓂ ᓇᓗᓇᐃᖅᑎᕆᕗᑦ ᐃᖅᑲᓇᐃᔭᖅᑎᐅᔭᕆᐊᖃᕐᓂᐊᖅᑐᓂᒃ ᐊᐅᓚᑦᑎᓂᐊᖅᑐᓂᒃ ᓇᖕᒥᓂᖁᑎᖕᓂᒃ. ᓇᓗᓇᐃᕐᓗᒋᑦ ᐊᑐᓂ ᐃᖅᑲᓇ -
ᐃᔭᖅᑎᐅᓂᐊᖅᑐᑦ ᑭᓱᓕᕆᔨᐅᓂᐊᕐᒪᖔᑕ, ᖃᑦᓯᑖᓚᓂᒡᓗ ᑮᓇᐅᔾᔭᒃᓵᖃᕐᓂᐊᕐᒪᖔᑕ ᐊᒻᒪ ᐃᑲᔪᕈᓯᐊᖏᓐᓂᒃ, ᖃᖓᓗ ᐃᖅᑲᓇᐃᔭᖅᑎ -
ᑖᕐᓂᐊᕐᒪᖔᖅᐱᑦ ᖃᓄᐃᓕᐅᕐᓗᑎᑦ, ᐃᓕᓐᓂᐊᖅᑎᑕᐅᔾᔪᑎᒃᓴᖏᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᖅ

ᑭᖑᕐᖓᒍᑦ ᐸᖅᑭᒡᖠᓂᕐᒧᑦ ᐸᕐᓇᐅᑎ
ᑕᐃᒪᓕ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᐅᓚᓂᖃᓕᖅᐸᑦ, ᐊᒃᓱᕈᕐᓇᖅᑐᓂᒃ ᐊᖅᑯᓵᖅᓯᓚᐅᑲᑲᐃᓐᓇᕐᓇᕐᒪᑦ ᓂᕆᐅᓇᖏᑦᑐᓂᒃ ᐱᒋᐊᕐᓂᖓᓂ
ᐸᕐᓇᐃᓕᖅᑎᓪᓗᒋᑦ. ᖃᓄᐃᓕᐅᕈᑎᒃᓴᓂᒃ ᐊᑐᕐᓂᐊᖅᐱᑦ ᐃᑲᔪᖅᑕᐅᖁᓪᓗᑎᑦ ᐱᓕᕆᐊᖃᓕᖅᑎᓪᓗᑎᑦ ᐊᑲᐅᓐᖏᓕᐅᕈᑎᖏᓐᓂᒃ ᓇᖕᒥᓂᖅ
ᐱᓕᕆᕕᖁᑎᒋᔭᐃᑦ ᐊᐅᓚᓕᖅᑎᓪᓗᒍ? ᖃᓄᕐᓗ ᐊᐅᓚᑦᑎᑦᑎᐊᕐᓂᐊᖅᐱᑦ ᓇᐸᓕᖅᑎᓪᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ?

ᐱᓕᕆᕕᒋᓂᐊᖅᑕᕐᓄᑦ ᐊᒻᒪ ᓱᓇᒃᑯᑎᓄᑦ ᐸᕐᓇᐅᑎ
ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᐃᓂᖃᕆᐊᖃᖃᑦᑕᕐᒪᑕ ᐊᐅᓚᑦᑎᕕᖃᕐᓗᑎᒃ ᐊᒻᒪ ᓱᓇᒃᑯᑎᖃᕐᓗᑎᒃ ᐱᒋᐊᖁᓪᓗᒋᑦ.  ᓇᓗᓇᐃᕐᓗᒍ ᖃᓄᖅ
ᐊᑐᖅᑕᐅᓂᐊᕐᒪᖔᑕ ᓇᖕᒥᓂᖁᑎᒋᔭᕐᓄᑦ. ᐱᖃᓯᐅᑎᓗᒋᑦ ᖃᓄᖅ ᓂᕆᐅᖕᓂᖃᕐᒪᖔᖅᐱᑦ ᐊᓯᔾᔨᖅᐸᓪᓕᐊᓂᕆᒐᔭᖅᑕᖓᓂᒃ ᐱᕈᖅᐸᓪᓕᐊ -
ᑎᓪᓗᒍ ᐊᖏᓕᕙᓪᓕᐊᑎᓪᓗᒍᓗ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ.

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ
ᑕᕝᕙᓂ ᐸᕐᓇᐃᕙᓪᓕᐊᓕᖅᐳᑎᑦ ᓇᖕᒥᓂᖅ ᐱᓕᕆᕕ ᒋᓂᐊᖅᑕᕐᓂᒃ. ᐅᓪᓗᕐᒥ ᓯᕗᓪᓕᖅᐹᖓᓂ ᐱᒋᐊᕐᓂᖓᓂ ᒪᑐᐃᕈᒫᕐᓗᓂ ᓇᖕᒥᓂ -
ᖁᑎᒋᔭᐃᑦ. ᑭᓱᕙᓪᓕ ᐱᓕᕆᓪᓗᐊᑕᕆᐊᖃᖅᑕᑎᑦ ᐱᔭᕇᕆᐊᖃᖅᑐᑦ ᐊᒻᒪ ᐅᓪᓗᕐᒥ ᓇᓕᐊᖕᓂ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᒪᑐᐃᕐ -
ᕕᖃᕐᓂᐊᖅᐸ ᖃᑦᓯᒧᐊᖅᐸᑦ ᐊᒻᒪ ᐸᕐᓇᒃᓯᒪᑦᑎᐊᓕᖅᐲᓐ?  ᐃᓱᒪᒃᓴᓯᐅᕈᑎᒋᔭᐃᓐᓇᕆᓗᒋᑦ ᖁᓛᓂ ᑎᑎᕋᖅᓯᒪᔪᑦ ᐸᕐᓇᐅᑎᓕᐅᖅᑎᓪᓗᑎᑦ. 

ᑮᓇᐅᔭᓕᕆᓂᕐᒧᑦ ᐸᕐᓇᐅᑎ
ᑕᕝᕙᓂ ᐅᖃᐅᓯᖃᕐᓂᐊᖅᐳᑦ ᑮᓇᐅᔭᖃᖅᑎᑦᑎᔨᐅᔪᓂᒃ ᐱᓕᕆᕕᖕᓂᒃ. ᑕᕝᕙᓂᓗ ᐅᖃᐅᓯᖅᑕᖏᑦ ᐱᔭᕐᓂᕐᓂᐊᖏᑦᑐᑦ ᐊᒻᒪ ᖃᐅᔨᓴ -
ᐃᖃᑦᑕᕆᐊᖃᕐᓂᐊᖅᐳᑎᑦ ᐊᑭᖁᑎᒋᔭᕐᓂᒃ, ᐊᑭᒃᓴᖏᓐᓂᒃ ᐋᖅᑭᒡᓱᐃᓂᕐᒧᑦ, ᓂᐅᕐᕈᑎᒃᓴᓂᒃ ᐊᑭᑭᒡᓕᒋᐊᖅᓯᒪᓗᑎᒃ ᓂᐅᕐᕈᑎᖃᖅᓯᒪᓕᖅᐱᑦ
(ᐊᑭᓪᓚᕆᖏᑦ ᐊᑐᕐᓗᒋᓪᓘᓐᓃᑦ) ᐊᒻᒪ ᓯᕗᓂᒃᓴᒥ ᐊᑭᑭᒡᓕᒋᐊᖅᓯᒪᓂᒃᓴᓄᑦ ᓂᕆᐅᒋᔭᐅᔪᑦ (ᒥᒃᓴᐅᓴᒃᑕᐅᓯᒪᔪᑦ ᓂᐅᕐᕈᑕᐅᒐᔭᖅᑐᑦ).
ᑮᓇᐅᔭᖃᖅᑎᑦᑎᔨᐅᔪᑦ ᑕᑯᔪᒪᖃᑦᑕᕐᒪᑕ ᐃᓱᒪᒃᓴᖅᓯᐅᑦᑎᐊᖅᓯᒪᒐᓗᐊᕐᒪᖔᖅᐱᑦ ᐅᑯᓂᖓ:

ᖃᑦᓯᑖᓚᓂᒃ ᑮᓇᐅᔭᓂᒃ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᑐᕆᐊᖃᖅᐸ ᐱᒋᐊᕐᓂᐊᕐᓗᓂ.•

ᖃᓄᖅ ᑮᓇᐅᔭᖃᖅᑎᑕᐅᔾᔪᓯᐊᑎᑦ ᐊᑐᕐᓂᐊᕐᒪᖔᑕ ᐊᒻᒪ ᖃᖓᒃᑯᑦ ᐊᑐᕐᓂᐊᕐᒪᖔᑕ?•

ᖃᓄᕐᓕ ᓇᖕᒥᓂᖁᑎᒋᔭᐃᑦ ᑮᓇᐅᔭᓕᐅᑦᑎᐊᖅᑎᒋᓂᐊᖅᐸ ᐊᑭᓕᖅᓱᕈᓐᓇᖁᓪᓗᒋᑦ ᐊᑭᓕᓴᐃᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ?•

ᑮᓇᐅᔭᖃᑦᑎᐊᕐᓂᐊᖅᐸ ᐊᑭᓕᐅᑎᒃᓴᒥᒃ ᓂᐅᕕᖅᑎᓪᓗᒋᑦ ᓱᓇᒃᑯᑎᓂᒃ ᐅᕝᕙᓗ ᐊᑐᖅᑐᐊᕈᑎᒃᓴᓂᒃ?•

ᐱᖃᓯᐅᔾᔨᓯᒪᓗᑎᒃ ᑮᓇᐅᔾᔭᒃᓵᓂᒃ ᐊᒻᒪ ᑮᓇᐅᔭᑦ ᐃᖏᕐᕋᕙᓪᓕᐊᓂᖏᓐᓄᑦ ᑎᑎᕋᖅᓯᒪᔪᓂᒃ, ᑮᓇᐅᔭᓕᕆᔾᔪᑎᓂᒃ ᐊᒻᒪ ᐊᓯᖏᓐᓂᒃ•
ᑮᓇᐅᔭᓕᕆᔾᔪᑎᓂᒃ ᐱᖃᓯᐅᔾᔨᓯᒪᓗᑎᒃ ᐊᒡᒍᖅᑐᖅᓯᒪᐅᕐᓗᑎᒃ ᐊᑭᖏᑦ.

ᐊᒃᓱᕈᕈᑎᒋᓗᐊᖅᑕᐃᓕᓗᒋᑦ ᐅᑯᐊ ᑐᓴᒐᒃᓴᑦ.  ᐅᓄᕐᓂᖅᓴᐅᔪᑦ ᒥᑭᒃᑑᑎᑦ ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᐃᑲᔪᖅᑐᖅᑕᐅᖃᑦᑕᖅᐳᑦ•
ᐊᔾᔨᒌᖏᑦᑐᑎᒍᑦ ᐃᓚᖏᑎᒍᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ, ᐊᑕᖏᖅᑕᐅᓐᓂᖏᑉᐸᑕ ᐃᑲᔪᖅᑕᐅᔾᔪᑎᑦ.  ᖁᔭᓇᖅᑐᖅ ᐃᓄᖕᓄᑦ
ᒪᒃᑯᒃᑐᓄᑦ, ᐅᓄᖅᑐᓂᑦ ᑮᓇᐅᔭᖅᑖᕐᕕᐅᔪᓂᒃ ᐃᑲᔪᖅᓯᔪᓐᓇᖅᑐᓂᒃ ᐱᑕᖃᐅᕐᒪᑦ.  ᐅᓄᖅᑐᓪᓗ ᐃᑲᔪᖅᑕᐅᔪᒪᔾᔪᑎᓂᒃ ᕿᓂᒐᔪᒃᑐᑦ
ᑮᓇᐅᔭᓕᕆᔨᓂᑦ ᐊᒻᒪ ᕿᓂᕐᖢᑎᒃ ᑮᓇᐅᔭᓕᕆᔾᔪᑎᓂᒃ ᖃᕆᑕᐅᔭᒃᑯᑦ ᐊᑐᕆᐊᖃᖅᑐᓂᒃ ᓂᐱᒃᓴᓂᒃ, ᑭᓯᐊᓂᓕ ᓱᖅᑯᐃᖅᓯᓯᒪᑦᑎ -
ᐊ ᕆᐊᖃᕐᒥᔪᑎᑦ ᑕᒪᒃᑯᓂᖓ.  ᑎᒥᖁᑎᒋᔭᐅᔪᑦ ᑲᑭᕙᒃᑯᑦ ᖃᐅᔨᒪᑦᑎᐊᖅᑐᑦ ᐃᑲᔪᖅᑐᐃᓂᕐᒥᒃ ᐃᓄᖕᓂᒃ ᓇᖕᒥᓂᖅ
ᐱᓕᕆᕕ ᖁ ᑎᖏᓐᓄᑦ ᐸᕐᓇᐅᑎᓕᐅᖅᑎᓪᓗᒋᑦ ᐊᒻᒪ ᑮᓇᐅᔭᖅᑕᖃᖅᑐᖅ ᐊᑐᐃᓐᓇᐅᔪᓂᒃ ᐱᔭᐅᔪᓐᓇᖅᑐᓂᒃ 
ᐱᖃᑕᐅᔪᓐᓇᖅᑐᓄᑦ.

ᐅᐃᒍᖏᑦ
ᐅᑯᐊ ᑐᓴᒐᒃᓴᑦ ᐱᖃᓯᐅᔾᔭᐅᓯᒪᔭᕆᐊᖃᖅᑐᑦ ᓇᖕᒥᓂᖅ ᐱᓕᕆᕕᖁᑎᕕᑦ ᐸᕐᓇᐅᑎᖏᓐᓄᑦ:

ᐃᖅᑲᓇᐃᔭᖅᓯᒪᔭᖏᓐᓄᑦ ᐃᓕᓐᓂᐊᖅᓯᒪᓂᖏᓐᓄᓪᓗ ᑎᑎᕋᖅᓯᒪᔪᖁᑎᖏᑦ ᓇᖕᒥᓂᖃᖅᑐᑦ ᐅᕝᕙᓗ ᐃᖅᑲᓇᐃᔭᖅᑎᑦ•

ᑮᓇᐅᔭᓕᕆᔾᔪᑎᓄᑦ ᑎᑎᖅᑲᖁᑎᑦ•

ᐅᓂᒃᑳᓕᐊᑦ ᐅᕝᕙᓗ ᐃᑲᔪᖅᑐᐃᔾᔪᑎᑦ ᑎᑎᕋᖅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᓇᖕᒥᓂᖁᑎᕕᑦ•

ᑎᑎᖅᑲᑦ ᖃᐅᔨᒪᔪᓂᓐᖔᖅᑐᑦ ᐅᕝᕙᓗ ᑎᑎᖅᑲᑦ ᐃᑲᔪᖅᑐᐃᔾᔪᑎᑦ•

ᒪᓕᒐᖅᑎᒍᑦ ᑎᑎᖅᑲᖁᑎᑦ (ᑎᒥᓐᖑᖅᑎᑕᐅᓂᖓᓄᑦ ᐃᓕᓴᕆᔭᐅᔾᔪᑎᑦ ᑎᑎᖅᑲᑦ, ᑕᐱᕇᒡᓗᑎᒃ ᐱᓕᕆᖃᑎᒌᖕᓂᕐᒧᑦ•
ᐊᖏᖃᑎᒌᒍᑎᑦ ᐅᕝᕙᓗ ᐊᐅᓪᓚᖅᑎᑦᑕᕆᐊᓕᖕᓄᑦ ᐅᓯᑲᖅᑕᕐᓂᐊᖅᑐᓄᑦ ᑳᓐᑐᕋᑦ)

ᐊᔾᔨᖏ ᐃᒡᓗᒧᑦ ᐊᑐᖅᑐᐊᖅᑕᕕᑦ ᐊᖏᕈᑎᑦ•

ᐊᔾᔨᖏᑦ ᑳᓐᑐᕌᒃᓯᒪᔭᕕᑦ ᓂᐅᕕᖅᐸᒃᑐᓄᑦ.•

ᐱᓕᕆᐊᒃᓴᓄᑦ ᐸᕐᓇᐅᑎᓕᐅᕐᓂᖅ ᐊᖏᔪᐊᓘᓗᓂ ᐱᔫᔮᖅᐳᖅ ᐊᒃᓱᕈᕐᓇᕐᓗᓂ, ᑭᓯᐊᓂᓕ ᐸᕐᓇᐅᑎᑦᑎ -
ᐊᕙᐃᑦ ᓇᓗᓇᐃᖅᓯᓯᒪᖃᑦᑕᖅᑐᑦ ᐃᓘᓐᓇᖏᓐᓂᒃ ᖃᐅᔨᒪᔭᕆᐊᖃᖅᑕᕐᓂᒃ ᓇᖕᒥᓂᖁᑎᒋᔭᐃᑦ ᐱᓕᕆᕕᒃ
ᐊᐅᓚᔾᔭᖁᓪᓗᒍ.

ᐃᑲᔪᖅᑕᐅᓂᖅ ᓇᖕᒥᓂᖅ ᐱᓕᕆᕕᖃᕐᓂᐊᕐᓂᕐᒧᑦ ᐸᕐᓇᐅᑎᓕᐅᓂᕐᒧᑦ
ᐅᓄᖅᑐᑦ ᐃᑲᔪᖅᑕᐅᔭᕆᐊᖃᖃᑦᑕᖅᑐᑦ ᓇᖕᒥᓂᖅ ᐱᓕᕆᕕᖃᕐᓂᕐᒧᑦ ᐸᕐᓇᐅᑎᓕᐅᕋᓱᒃᑎᓪᓗᒋᑦ. ᐱᔭᕐᓂᖏᒻᒪᑦ ᐊᒻᒪ ᐅᓄᖅᑐᓂᒃ ᐅᖃᐅ -
ᓯᖅᑕᓂᒃ ᐱᔭᕐᓂᖏᑦᑐᓂᒃ ᐊᑐᕆᐊᖃᕐᒪᑕ. ᖁᔭᓇᖅᐳᖅ, ᐅᓄᖅᑐᓂᑦ ᐃᑲᔪᖅᑎᑕᖃᐅᕐᒪᑦ.

ᐱᕙᓪᓕᐊᔪᓕᕆᔨᖁᑎᓯ ᐃᑲᔪᕈᑎᒃᓴᓂᒃ ᐊᑐᐃᓐᓇᐅᔪᓂᒃ ᐱᑕᖃᕐᓂᖅᐹᖑᕗᖅ.  ᓄᓇᑦᓯᓐᓂᕐᒥᐅᑕᐅᓪᓗᑎᒃ ᖃᐅᔨᒪᔪᑦ ᑭᓱᓂᒃ ᐃᑲᔪᕈᑎᒃᓴᓂᒃ
ᐱᑕᖃᕐᒪᖔᑦ ᐱᒋᐊᖅᑎᑕᐅᖁᓪᓗᒍ ᓇᖕᒥᓂᖁᑎᒋᔪᒪᔭᐃᑦ.

ᑎᒥᐅᔪᑦ ᐊᒡᒍᖅᑐᖅᓯᒪᓂᕐᒥ ᓇᖕᒥᓂᖅ ᐱᓕᕆᕕᖁᑎᖃᖅᑐᑦ ᑲᑐᔾᔨᖃᑎᒌᖏᑦ ᐊᒻᒪ ᐱᔅᓇᓯᓄᑦ ᐱᕙᓪᓕᐊᑎᑦᓯᔨᐅᔪᑦ ᐃᖅᑲᓇᐃᔭᖅᑎᖃᕐᒪᑕ
ᐸᕐᓇᐅᑎᓕᐅᓕᒪᔪᓂᒃ ᓇᖕᒥᓂᖅ ᐱᓕᕆᕕᒃᓴᒧᑦ.  ᑮᓇᐅᔭᖅᑕᖃᕐᒥᔪᖅ ᐊᑐᐃᓐᓇᔪᓂᒃ ᐊᑭᓕᖅᓯᔾᔪᑎᒃᓴᐅᓂᐊᖅᑐᓂᒃ ᐱᓕᕆᔨᒻᒪᕆᐅᔪᓄᑦ
ᐃᑲᔪᖅᑕᐅᑎᓪᓗᑎᑦ ᓴᓇᔭᐅᑎᓪᓗᒍ ᐸᕐᓇᐅᑎᒃᓴᐃᑦ.  ᐃᖅᑲᐅᒪᓂᐊᖅᐳᑎᑦ, ᐊᓯᓐᓄᑦ ᐱᓕᕆᔭᐅᒐᓗᐊᖅᑎᓪᓗᒍ ᐃᓚᖓ ᐅᕝᕙᓗ ᐃᓘᓐᓇᖓ
ᓇᖕᒥᓂᖁᑎᒃᓴᕕᑦ ᐱᓕᕆᕕᐅᑉ ᐸᕐᓇᐅᑎᒃᓴᖓ ᓴᓇᐅᑎᓪᓗᒍ, ᑐᑭᓯᒪᑦᑎᐊᕆᐊᖃᖅᐳᑎᑦ ᐃᓗᓕᕆᔭᖏᑦ ᑭᓱᖕᒪᖔᑕ ᐸᕐᓇᐅᑎᑦ. ᑖᒃᑯᐊ
ᑐᕌᖓᖕᒪᑕ ᐃᕝᕕᑦ ᓇᖕᒥᓂᖅ ᐱᓕᕆᕕᖁᑎᖓᓄᑦ.

ᐅᑲᔪᖅᓯᔨᐅᔪᑦ ᑲᓇᑕᒥ ᐱᔨᑦᓯᖅᑎᒃᑯᑦ ᐃᑲᔪᕈᑎᓂᒃ ᐱᑕᖃᖅᑐᑦ ᓴᓇᓂᐊᖅᑎᓪᓗᑎᑦ ᓇᖕᒥᓂᖅ ᐱᓕᕆᕕᖁᑎᕕᑦ ᐸᕐᓇᐅᑎᖏᓐᓂᒃ. ᑕᑯᓗᒍ
ᐅᓇ: http://www.servicecanada.gc.ca/eng/lifeevents/business.shtml. 

ᑲᓇᑕᒥ ᓇᖕᒥᓂᖅ ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᑦ ᐅᒃᑑᑎᒥᒃ ᐱᓯᒪᔪᑦ ᓇᖕᒥᓂᖅ ᐱᓕᕆᕕᖃᕐᓂᕐᒧᑦ ᐸᕐᓇᐅᑎᓕᐅᕐᓂᐅᑉ ᐊᔾᔨᖓᓂᒃ ᐊᒻᒪ
ᐱᒋᐊᕈᑎᖏᑦ ᐊᑐᖅᑕᐅᔪᓐᓇᖅᑐᒃᓴᐅᔪᑦ ᐃᓕᖕᓄᑦ ᐊᑑᑎᖃᕐᓗᑎᒃ: http://www.canadabusiness.ca/eng/page/2752/. 

ᑮᓇᐅᔭᒃᑯᕕᓕᕆᔨᑦ ᑲᓇᑕᒥ ᓇᖕᒥᓂᖃᖅᑐᓄᑦ ᐱᓕᕆᕕᖕᓄᑦ ᐸᕐᓇᐃᔾᔪᑎᖃᕐᒪᑕ ᓴᓇᕐᕈᑎᓂᒃ ᖃᕆᑕᐅᔭᒃᑯᑦ ᑐᑭᓯᖏᐊᕐᕕᖁᑎᖏᓐᓂ, ᐅᕝᕙ
ᑮᓇᐅᔭᒃᑯᕕᓕᕆᔨᒃᑯᑦ TD−ᑯᑦ ᑐᕌᕈᑎᖓᑦ: http://www.tdcanadatrust.com/products-services/small-business/windocs.jsp. 



ᐃᓕᓴᐃᔾᔪᑦ 6: ᐱᒋᐊᖅᐸᓪᓕᐊᓂᖅ — ᓇᒥᓕ
ᓇᖕᒥᓂᖅ ᐱᓕᕆᕕᖕᒥᒃ ᓴᖅᑭᑦᑎᒐᔭᕋᒪ
ᐱᒻᒪᕆᐅᔪᖅ ᐃᓱᒪᓕᐅᕈᑎ ᒥᑭᑦᑑᑎᓄᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ ᓇᒥ ᐊᐅᓚᓂᐊᕐᒪᖔᒍ ᐱᓕᕆᕕᖁᑎᓂ.
ᐅᓄᖅᑐᓄᑦ ᐃᓄᖕᓄᑦ ᒪᒃᑯᒃᑐᓄᑦ, ᒥᑭᑦᑐᑦ ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᐊᐅᓚᑕᐅᔪᓐᓇᖅᑐᑦ ᐊᖏᕐᕋᒥ
ᐃᓂᒃᓴᖃᓗᐊᕆᐊᑐᖏᑉᐸᑕ ᐅᕝᕙᓗ ᐅᓗᕆᐊᓇᖏᑉᐸᑕ ᑎᒥᒧᑦ ᐊᒻᒪ ᐊᑦᑕᕐᓇᖏᑉᐸᑕ. ᒥᖅᓱᖃᑦᑕᕐᓂᖅ
ᐊᓐᓄᕋᓂᒃ, ᓂᕿᓕᐅᕈᔾᔨᖃᑦᑕᕐᓂᕐᓗ ᐃᓛᓐᓂᒃᑯᑦ ᐊᒻᒪ ᑎᑎᖅᑲᓂᒃ ᐃᓄᒃᑎᑑᓕᕆᓂᖅ — ᑕᐃᒪᐃᑦᑐᑦ ᒥᑭᑦᑑᑎᑦ
ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᑭᓱᕐᔪᐊᓂᒃ ᐊᑐᕆᐊᑐᖏᒻᒪᑕ, ᓂᐹᕿᔭᓗᐊᕋᑐᒃ ᐅᕝᕙᓗ ᐊᑦᑕᕐᓇᕋᑎᒃ ᑎᒥᒧᑦ.
ᐊᐅᓚᑦᑎᓪᓗᓂ ᓇᖕᒥᓂᖅ ᐱᓕᕆᕕᖁᑎᒥᒃ ᐊᖏᕐᕋᒥ ᐱᓕᕆᐊᒃᓴᖃᕐᓇᕐᒪᑦ.  ᖃᐅᔨᒪᑎᓪᓗᒍ ᓄᓇᑦᓯᓐᓂ ᐱᕙᓪᓕᐊᔪᓕᕆᔨ ᐅᕝᕙᓘᓐᓃᑦ
ᕼᐊᒪᓚᒃᑯᑦ ᐸᕐᓇᐅᑎᓕᐅᕐᓂᕐᓂᒃ ᐊᐅᓚᑦᑎᔪᒪᓗᑎᒃ ᒥᑭᑦᑐᒥᒃ ᓇᖕᒥᓂᖅ ᐱᓕᕆᕕᖕᒥᒃ ᐊᖏᕐᕋᓂ ᐊᒻᒪ ᖃᐅᔨᒪᑎᓪᓗᒋᑦ ᓇᖕᒥᓂᖅ
ᐱᓕᕆᕕᖁᑎᒋᔭᐃᑦ ᑭᓱᓕᕆᔨᐅᓂᐊᕐᒪᖔᑦ. ᑎᑎᕋᕆᐊᖃᕋᔭᖅᐸᓪᓚᐃᕗᑎᑦ ᓱᓕ ᓇᒥᓂᖅ ᐱᓕᕆᕕᖃᕐᓂᐊᕐᓗᓂ ᓚᐃᓴᓐᓯᒥᒃ ᐊᒻᒪ
ᒪᓕᒃᑕᐅᑦᑎᐊᕐᓗᑎᒃ ᐃᒡᓗᑦ ᑭᒡᓕᖏᓐᓄᑦ ᒪᓕᒐᕆᔭᐅᔪᑦ. ᐃᓚᖏᓐᓂ ᓄᓇᓕᖕᓂ ᒪᓕᒐᖃᕐᒪᑕ ᓇᖕᒥᓂᖅ ᐱᓕᕆᕕᖕᒥᒃ ᓴᖅᑭᑦᑎᔪᓐᓇᖅ -
ᑎᑕᐅᒐᑎᒃ ᐃᒡᓗᓕᕆᔨᒃᑯᑦ ᐃᓘᖁᑎᖏᓐᓂ, ᖃᐅᔨᒋᐊᑦᑎᐊᕐᓂᐊᐸᑦ ᑕᒪᓐᓇ ᐊᐅᓚᔾᔭᐃᒋᐊᓚᐅᖏᓐᓂᕐᓂᒃ ᓇᖕᒥᓂᖅ ᐱᓕᕆᕕᒃᓴᒥᒃ
ᐊᖏᕐᕋᕕᑦ ᐃᓗᐊᓂ, ᖃᐅᔨᒋᐊᖅᑳᕐᓗᒍ.

ᐊᐅᓚᑦᑎᓂᖅ ᓇᖕᒥᓂᖅ ᐱᓕᕆᕕᖁᑎᒥᒃ ᐊᖏᕐᕋᒥ ᐃᓱᒪᒍᔪᑦᑎᐊᕐᓂᐅᕗᖅ ᐊᑭᑭᓐᓂᖅᓴᐅᒐᔭᕐᒪᑦ ᐃᕝᕕᑦ
ᓇᖕᒥᓂᖅ ᐱᓕᕆᕕᖁᑎᖓᓐᓄᑦ:

ᐊᑭᓕᖅᓱᐃᒋᐊᑐᓐᖏᑦᑐᖅ ᐊᑐᖅᑐᐊᕈᑎᒧᑦ ᑎᑎᕋᕐᕕᖕᒧᑦ•

ᓄᑖᒥᒃ ᑎᑎᕋᕐᕕᖕᒥᒃ ᓴᖅᑭᑦᑎᒋᐊᑐᖏᑦᑐᖅ ᓱᓇᒃᑯᑎᒃᓴᓂᒃ ᐃᑯᒻᒪᖅᑯᑎᓂᒡᓗ.  ᐱᒋᐊᕈᑎᖃᕈᓐᓇᖅᐳᑎᑦ ᓱᓇᒃᑯᑎᓂᒃ•
ᐱᒋᓕᕇᖅᑕᕐᓂᒃ ᐊᑐᕐᓗᑎᑦ

ᐃᓚᖏᑦ ᐊᖏᕐᕋᒥ ᐊᑭᓕᖅᓱᒐᐅᔪᑦ ᑖᒃᓯᔭᖏᔾᔪᑕᐅᔪᓐᓇᕐᒥᔪᑦ ᐱᖃᓯᐅᑎᓪᓗᒍ ᐅᖅᑰᓴᐅᑎᒧᑦ ᐅᖅᓱᐊᓗᒃ, ᐃᑯᒻᒪᖅᑎᑦ,•
ᐃᒥᖅᑕᖅᑕᐅᓂᕐᒧᑦ, ᓇᓪᓕᐅᒃᑯᒫᓄᑦ, ᐊᑐᖅᑐᐊᕐᓂᕐᒧᑦ, ᐃᒡᓗᒥᒃ ᓇᖕᒥᓂᖅᑖᕈᑎᑦ ᕿᑐᕐᖏᐅᕈᑎᖏᓐᓄᑦ, ᓱᕋᒃᓯᒪᔪᓕᕆᔾᔪᑎᑦ
ᓴᓇᔾᔪᑎᓪᓗ.  ᑕᐃᒪᐃᑦᑐᓄᑦ ᐊᑭᓕᕆᐊᓕᑦ ᐊᑭᑦᑐᑲᐅᖅᑐᖃᑦᑕᕐᒪᑕ ᐊᒻᒪ ᐊᑭᓕᖅᓱᐃᒍᕕᑦ ᑕᐃᒪᐃᑦᑐᓂᒃ ᓇᖕᒥᓂᕐᓄᑦ
ᐱᓕᕆᕕᖃᕐᓗᑎᒃ ᑖᒃᓯᓄᑦ ᐊᑭᑭᓐᓂᖅᓴᐅᒐᔭᖅᑐᖅ ᑕᐃᒪᓐᓇ

ᐊᑭᑭᓐᓂᓴᐅᒐᔭᕐᒥᔪᖅ ᐸᐃᕆᕕᖕᒧᑦ ᐊᑭᓕᖅᓱᕆᐊᖃᖅᑐᓂᒃ ᐊᒻᒪ ᐃᓚᑎᑦ ᐅᐸᒃᓯᒪᓂᖅᓴᕆᓗᒋᑦ.•

ᑕᐃᒪᓐᓇ ᐊᑲᐅᓂᖅᓴᐅᔾᔪᑎᒋᔭᖓ ᐊᖏᕐᕋᒥ ᐃᖅᑲᓇᐃᔭᕆᐊᒃᓴᖅ.  ᐊᖏᕐᕋᒥ ᐃᖅᑲᓇᐃᔭᕐᓗᓂ ᐊᒡᕕᐊᕈᑎᒃᓴᑦ ᐅᓄᕐᓂᖅᓴᐅᒐᓗᐊᖅᑎᓪᓗᒋᑦ
ᓂᐹᕿᔭᖕᓂᖅᓴᐅᓗᓂᓗ ᐃᓚᖕᓂᑦ. ᕿᑐᕐᖓᓛᖃᕈᕕᑦ ᐊᖏᕐᕋᒥ, ᑲᒪᒋᑦᑎᐊᕐᓗᒋᑦ ᐸᖅᑭᑦᑎᐊᕐᓗᒋᑦ ᐊᒻᒪ ᐃᖅᑲᓇᐃᔭᖃᑦᑕᕐᓗᑎᒃ ᐱᕕᒃᓴ -
ᖃᓕᕌᖓᕕᑦ.

ᐊᖏᕐᕋᒥ ᐃᖅᑲᓇᐃᔭᖃᑦᑕᕈᒪᖏᒃᑯᕕᑦ, ᐅᕝᕙᓗ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐃᓛᒃᑰᖓᔪᒥᒃ ᐃᓂᖃᕆᐊᖃᖅᐸᑦ, ᐃᓂᒃᓴᖅᓯᐅᕆᐊᖃᕋᕕᑦ
ᐱᓕᕆᕕᒋᓂᐊᖅᑕᕐᓂᒃ. ᐊᒃᓱᕈᕐᓇᒐᔪᖕᒪᑦ ᑕᒪᓐᓇ ᓄᓇᐅᓕᔪᓂ ᐃᓂᑭᒡᓕᐅᖅᑎᓪᓗᒋᑦ. ᐃᓛᒃᑰᖓᔪᒥᒃ ᐃᓂᖃᖅᑎᓪᓗᒍ ᓇᖕᒥᓂᕆᔭᖅ
ᑲᒪᒋᔭᕆᐊᖃᖅᑐᓄᑦ ᐅᓄᖅᓯᒋᐊᕈᑎᖃᖃᑦᑕᕐᒪᑕ, ᐱᒻᒪᕿᐅᒐᔭᕐᒥᔪᖅ ᓇᖕᒥᓂᕆᔭᐃᑦ ᓂᐅᕐᕕᕐᕕᐅᒃᐸᑦ ᐅᕝᕙᓗ ᐱᔨᑦᓯᕐᓂᐅᒃᐸᑦ.  ᐃᑲᔪᖅᓯ -
ᓂᖃᕋᔭᖅᑐᖅ ᓇᖕᒥᓂᖅ ᐱᓕᕆᕕᖁᑎᒋᔭᕐᓄᑦ ᐊᖅᑯᓵᖅᑕᐅᑲᑕᒍᓐᓇᕐᓗᓂ.

ᐃᓚᖏᑦ ᐃᓱᒪᒃᓴᖅᓯᐅᕈᑎᒃᓴᑦ ᐃᓂᒋᓂᐊᖅᑕᖓ ᓇᖕᒥᓂᖅ ᐱᓕᕆᕕᖁᑎᕕᑦ:
ᐃᓱᒪᒃᓴᖅᓯᐅᕐᓗᑎᒃ ᐃᓂᖃᖁᓪᓗᒍ ᓂᐅᕕᖃᑦᑕᖅᑐᑦ ᓇᔪᒐᖓᓂ.  ᐅᖓᓯᓗᐊᖅᑐᒧᐊᕈᑎᑦᑕᐃᓕᓗᒍ ᖃᓂᓐᓇᓱᐊᕐᓗᑎᑦ ᐃᓄᖕᓄᑦ.•

ᐃᒡᓗᒧᑦ ᐊᑐᖅᑐᐊᕈᑎᓂᒃ ᐊᑭᓕᖅᑐᐃᓗᐊᖏᓪᓗᑎᒃ ᐊᔪᕐᓇᖏᑉᐸᑦ.  ᑕᖅᑭᑕᒫᓐ ᐊᑭᓕᖅᓱᕆᐊᖃᕐᒪᑕ, ᓇᖕᒥᓂᕆᔭᐃᑦ ᐱᓕᕆᕕᒃ•
ᑮᓇᐅᔭᓕᐅᓗᐊᖏᓕᖅᑎᓪᓗᒍ ᐊᑭᓕᕈᓐᓇᐃᓕᒐᔭᕋᕕᐅᒃ.

ᐃᓱᒪᒃᓴᖅᓯᐅᕈᑎᖃᕐᓗᑎᑦ ᖃᓄᖅ ᐊᑯᓂᐅᑎᒋᔪᖅ ᐃᓂᒋᔭᐃᑦ ᓇᔪᕈᒪᖕᒪᖔᖅᐱᐅᒃ.  ᐊᑐᖅᑐᐊᖅᑕᐅᔪᑦ ᐃᒡᓗᑦ ᐊᕐᕌᒍᒧᑦ ᐊᑕᐅᓯᕐᒧᑦ•
ᐊᑯᓂᐅᓂᖃᕋᔪᖕᒪᑕ ᐊᒻᒪ ᐃᓚᖏᑦ ᐊᑯᓂᐅᓂᖅᓴᐅᓪᓗᑎᒃ, ᑕᐃᒪᓕ ᐃᓂᒃᓴᖅᓯᐊᕈᓐᓇᖏᒃᑯᕕᑦ ᑎᑎᕋᕐᕕᖕᓂᒃ.  ᕿᓂᖅᑎᓪᓗᑎᑦ,
ᖃᐅᔨᒋᐊᖃᑦᑕᕐᓗᒍ ᓇᓪᓕᐅᒃᑯᒫᓕᕆᔨᑦ ᓇᖕᒥᓂᕆᔭᐃᑦ ᐱᓕᕆᕕᒃ ᐊᒻᒪ ᐊᖏᕐᕋᕆᔭᐃᑦ ᓇᓪᓕᐅᒃᑯᒫᖅᑕᐅᖁᓪᓗᒍ.

ᐃᓕᓴᐃᔾᔪᑦ 7: ᑮᓇᐅᔭᒃᑯᕕᓕᕆᓂᖅ
ᑕᐃᒪᓕ ᓂᐅᕕᐊᒃᓴᕆᔭᕐᓂᒃ ᓂᐅᕐᕈᑎᖃᓕᖅᑎᓪᓗᑎᑦ ᐅᕝᕙᓗ ᐱᔨᑦᓯᕈᑎᒋᔭᕐᓂᒃ ᐱᔨᑦᓯᕈᑎᖃᓕᖅᑎᓪᓗᑎᑦ ᐊᒻᒪ
ᑮᓇᐅᔭᓕᐅᓕᖅᑎᓪᓗᑎᑦ, ᐱᒻᒪᕆᐅᕗᖅ ᑮᓇᐅᔭᒃᑯᕕᖃᕆᐊᒃᓴᖅ ᑮᓇᐅᔭᒃᑯᕕᖕᒥ. ᐸᕐᓇᐃᒍᕕᑦ ᑮᓇᐅᔭᓂᒃ
ᐃᑲᔪᕈᑎᓂᒃ ᐱᓇᓱᒍᒪᓂᕐᒧᑦ ᐅᕝᕙᓗ ᐊᑐᖅᑐᐊᕈᒪᓐᓂᕈᕕᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ ᐃᑲᔪᖅᓯᔨᒃᑯᑦ ᐱᓕ -
ᕆ ᕕᖓᓐᓂᑦ, ᑮᓇᐅᔭᒃᑯᕕᖕᒥ ᑮᓇᐅᔭᒃᑯᕕᖃᕆᐊᖃᕋᕕᑦ. ᑮᓇᐅᔭᒃᑯᕕᖃᕆᐊᖃᖅᑐᑦ ᐊᑐᖅᑐᐊᕈᒪᓐᓂᕈᕕᑦ
ᑮᓇᐅᔭᓂᒃ ᑮᓇᐅᔭᒃᑯᕕᖕᒥᑦ.  ᑮᓇᐅᔭᒃᑯᕕᖃᕐᓗᓂ ᐃᑲᔪᖅᓯᔪᓐᓇᕐᒥᔪᖅ ᑮᓇᐅᔭᓕᕆᔾᔪᑎᑎᑦ ᐋᖅᑭᒡᓱᑦᑎᐊᖅᓯ-
ᒪᓂᖅᓴᐅᖁᓪᓗᒋᑦ, ᐱᔭᕐᓂᕐᓂᖅᓴᐅᓕᕋᔭᕐᒪᑦ ᑮᓇᐅᔭᓕᕆᔾᔪᑎᓂᒃ ᑎᑎᕋᓕᖅᑎᓪᓗᒋᑦ ᐅᕝᕙᓗ ᓈᓴᖅᑕᐅᑎᓪᓗᒋᑦ.
ᐱᓕᕆᖃᑎᖃᑦᑎᐊᕐᓗᓂ ᑮᓇᐅᔭᒃᑯᕕᖕᒥ ᐃᑲᔪᖅᓯᓂᐊᖅᑐᖅ ᓇᖕᒥᓂᕆᔭᕐᓂᒃ ᐱᓕᕆᕕᖕᒥᒃ ᐱᕈᖅᐸᓪᓕ ᐊ -
ᑎᑦᑎᑎᓪᓗᑎᑦ.

ᒪᑐᐃᖅᓯᓂᖅ ᑮᓇᐅᔭᒃᑯᕕᖕᒥ ᑮᓇᐅᔭᒃᑯᕕᖁᑎᒥᒃ
ᒪᑐᐃᖅᓯᓗᓂ ᑮᓇᐅᔭᒃᑯᕕᖕᒥ ᑮᓇᐅᔭᖃᕐᕕᖕᒥᒃ ᐱᔭᕐᒃᓂᖅᐳᖅ. ᐱᔭᕐᓂᕐᓂᖅᐹᖑᔪᖅ ᒪᑐᐃᖅᓯᔭᕆᐊᒃᓴᖅ ᓄᑖᒥᒃ ᐅᐸᒍᑎᑦᑎᐊᒻᒪᕆᒡᓗᑎᑦ
ᑮᓇᐅᔭᒃᑯᕕᓕᕆᔨᒃᑯᓐᓄᑦ ᐊᒻᒪ ᐃᓂᒃᓴᓕᐅᕐᓗᑎᑦ ᑮᓇᐅᔭᒃᑯᕕᒃᑕᖃᖅᐸᑦ ᓄᓇᑦᓯᓐᓂ. ᑕᐃᑲᓂ ᑮᓇᐅᔭᒃᑯᕕᖕᒥ ᐱᔪᒪᕕᐅᓂᐊᖅᐳᑎᑦ
ᑐᓴᖓᒃᓴᓂᒃ ᐃᕝᕕᑦ ᐊᐅᒃᑕᔫᖁᑎᖏᓐᓂᒃ ᑕᑯᔪᒪᓂᐊᖅᑐᑦ ᐊᒻᒪ ᓂᕈᐊᕐᓗᑎᑦ ᖃᓄᐃᑦᑐᒥᒃ ᑮᓇᐅᔭᒃᑯᕕᖃᕈᒪᖕᒪᖔᖅᐱᑦ, ᐊᑐᕐᓂᐊᖅᑕᕐᓂᒃ
ᐃᓕᖕᓄᑦ ᐊᑲᐅᓛᖑᔪᒥᒃ. ᑕᐃᒪᓕ ᑮᓇᐅᔭᒃᑯᕕᒃᑕᖃᖏᑉᐸᑦ ᓄᓇᑦᓯᓐᓂ, ᒪᑐᐃᖅᓯᔪ ᓇᖅᑐᑎᑦ ᑮᓇᐅᔭᒃᑯᕕᖕᒥᒃ ᑎᑎᖅᑲᑎᒍᑦ ᑐᒃᓯᕋᐅ -
ᑎᓕᐅᕐᓗᑎᑦ. ᑐᓴᖅᑎᓪᓗᒍ ᓄᓇᑦᓯᓐᓄᑦ ᖃᓂᓐᓂᖅᐹᖑᔪᖅ ᑮᓇᐅᔭᒃᑯᕕᒃ, ᐊᒡᒍᖅᑐᖅᓯᒪᓂᑦᓯᓐᓂ ᖃᓂᓐᓂᖅᐹᖑᔪᖅ, ᐊᒻᒪ ᐊᐅᓪᓚᖅᑎᑦ -
ᑎᓂᐊᖅᑐᑦ ᐃᓕᖕᓄᑦ ᑎᑎᕋᕆᐊᓕᖕᓂᒃ.  ᑕᐃᒃᑯᐊ ᐃᓗᓕᖃᖅᑐᑦ ᑐᓴᒐᒃᓴᓂᒃ ᐊᒻᒪ ᑎᑎᕋᕆᐊᓕᖕᓂᒃ ᒪᑐᐃᖅᓯᔾᔪᑎᒃᓴᓂᒃ ᑮᓇᐅᔭᒃᑯᕕᖕᒥ
ᑮᓇᐅᔭᖃᕐᕕᐅᒐᔭᖅᑐᒥᒃ.  ᖃᕆᑕᐅᔭᒃᑯᑦ ᐊᔪᖏᓪᓗᓂ ᐱᔪᓐᓇᖅᑎᑦᑐᓐᓇᕐᒥᔭᐃᑦ, ᒪᑐᐃᖅᓯᓗᑎᑦ ᑮᓇᐅᔭᒃᑯᕕᖕᒥᒃ ᖃᕆᑕᐅᔭᒃᑯᑦ.  ᖃᕆᑕᐅᔭᒃᑯᑦ
ᑮᓇᐅᔭᒃᑯᕕᓕᕆᓂᖅ ᐃᑲᔪᖅᓯᓂᖃᒻᒪᕆᒃᐳᖅ ᓄᓇᑦᓯᓐᓂ ᑮᓇᐅᔭᒃᑯᕕᒃᑕᖃᓐᖏᑎᓪᓗᒍ.

ᑮᓇᐅᔭᒃᑯᕕᑦ ᐊᔾᔨᒌᖏᑦᑐᓂᒃ ᑮᓇᐅᔭᒃᑯᕕᐅᔪᓐᓇᖅᑐᓂᒃ ᐊᑐᐃᓐᓇᐅᑎᑦᑎᕗᑦ. ᒪᑐᐃᖅᓯᔪᓐᓇᖅᐳᑎᑦ ᑮᓇᐅᔭᒃᑯᕕᖕᒥᒃ ᓄᐊᑦᑎᕕᖕᒥᒃ
ᑮᓇᐅᔭᖃᕈᕕᑦ ᐃᕐᖐᓐᓇᖅ ᐊᑐᕆᐊᑐᓐᖏᑕᕐᓂᒃ ᓯᕗᓂᒃᓴᒧᑦ ᐊᑐᕐᓂᐊᕐᓗᓂ ᓄᐊᓪᓗᒋᑦ.  ᒪᑐᐃᖅᓯᒍᕕᑦ ᓯᒃᑭᓕᐅᕈᓐᓇᖅᑐᒥᒃ ᑮᓇᐅᔭᒃᑯᕕᖕᒥᒃ
ᑮᓇᐅᔭᓂᒃ ᐊᑭᓕᖅᑐᐃᔾᔪᑎᖃᕆᐊᖁᖃᖃᑦᑕᕈᕕᑦ ᐊᑯᓚᐃᑦᑐᒃᑯᑦ.  ᓯᒃᑭᓕᐅᕈᓐᓇᖅᑐᑦ ᑮᓇᐅᔭᒃᑯᕕᒃ ᐊᑐᖅᑕᐅᒐᔪᒃᐳᑦ ᐊᑭᓕᖅᓱᐃᔾᔪᑕᐅᓪᓗᑎᒃ
ᐊᑭᓕᒃᓴᓂᒃ.  ᒪᑐᐃᖅᓯᔪᓐᓇᕐᒥᔪᑎᑦ ᓇᖕᒥᓂᖅ ᐱᓕᕆᕕᐅᑉ ᑮᓇᐅᔭᒃᑯᕕᖓᓂᒃ ᐱᕈᖅᐸᓪᓕᐊᓕᖅᐸᑦ ᓇᖕᒥᓂᕆᔭᐃᑦ ᐊᒻᒪ ᑮᓇᐅᔭᓕᐊᖏᑦ
ᐃᓛᒃᑯᖓᖁᒍᕕᒋᑦ.  ᑮᓇᐅᔭᒃᑯᕕᒃ ᐃᑲᔪᕈᓐᓇᖅᑐᖅ ᐃᓕᖕᓂᒃ ᖃᓄᐃᑦᑐᒥᒃ ᑮᓇᐅᔭᒃᑯᕕᒃᑖᕈᒪᖕᒪᖔᖅᐱᑦ.  ᑕᖅᑭᑕᒫᓐ ᐊᑭᓕᕆᐊᖃᖅᑐᖃᖅᐹ?
ᐊᑭᓖᔭᕆᐊᖃᖅᐸ ᑮᓇᐅᔭᓂᒃ ᐊᑐᑦᑎᓂᐊᕐᓗᓂ? ᐊᑭᓖᔭᕆᐊᖃᖅᐸ ᑮᓇᐅᔭᓂᒃ ᐊᓂᑦᑎᓂᐊᕐᓗᓂ ᐊᓂᑦᑎᕕᐅᔪᓂᑦ ᐱᒋᔭᐅᔪᓂᑦ ᐊᓯᖏᓐᓄᑦ
ᑮᓇᐅᔭᒃᑯᕕᖕᓄᑦ? ᑐᑭᓯᑦᑎᐊᕋᓱᒡᓗᒋᑦ ᐊᑭᓕᖅᑐᒐᐅᕙᒃᑐᑦ ᑮᓇᐅᔭᒃᑯᕕᐅᑉ ᐱᔨᑦᓯᕈᑎᖏᓐᓄᑦ.

ᑮᓇᐅᔭᒃᑯᕕᖕᓂᑦ ᓂᐅᕕᕈᓐᓇᐅᑎ ᐊᐅᒃᑕᔫᑦ
ᑮᓇᐅᔭᒃᑯᕕᒃ ᐊᖏᖅᓯᒍᓂ ᓄᑖᒥᒃ ᐃᕝᕕᑦ ᑮᓇᐅᔭᒃᑯᕕᒃᓴᖓᓂᒃ
ᑐᓂᓯᒐᔭᖅᑐᑦ ᐊᐅᒃᑕᔫᒥᒃ ᑮᓇᐅᔭᒃᑯᕕᖕᒥᑦ ᓂᐅᕕᕈᓐᓇᐅᑎ.  ᑖᓐᓇ
ᐊᐅᒃᑕᔫᖅ ᐱᑐᒃᓯᒪᕗᖅ ᐃᕝᕕᑦ ᑮᓇᐅᔭᒃᑯᕕᖓᓄᑦ ᐊᒻᒪ ᐊᑭᓕᖅ -
ᓱᐃᔾᔪᑎᒋᔪᓐᓇᖅᑕᐃᑦ ᐅᕝᕙᓗ ᑮᓇᐅᔭᓂᒃ ᐊᓂᑦᑎᔾᔪᑎᒋᓗᒍ
ᐊᓂᑦᑎᕕᐅᔪᓂᑦ, ᐊᓂᑕᑎᑦ ᐊᑭᓕᐅᑎᑎᓪᓗ ᐲᖅᑕᐅᒐᔭᖅᑐᑦ
ᑮᓇᐅᔭᒃᑯᕕᖕᓂᑦ. ᐃᓚᖏᑦ ᐊᑐᖅᑕᐅᕙᒃᑐᑦ ᓂᐅᕕᕈᑕᐅᓪᓗᑎᒃ
ᖃᕆᑕᐅᔭᒃᑯᑦ ᐅᖄᓚᐅᑎᒃᑯᓪᓘᓐᓃᑦ.  ᐱᒻᒪᕆᐅᓂᖅᐹᖑᔪᖅ
ᐃᖅᑲᐅᒪᔭᕆᐊᒃᓴᖅ ᑮᓇᐅᔭᒃᑯᕕᖕᒥᑦ ᐊᓂᑦᑎᔪᓐᓇᐅᑎ ᐊᐅᒃ -
ᑕᔫᖅ ᐊᑐᓕᕌᖓᕕᐅᒃ ᐃᕝᕕᑦ ᑮᓇᐅᔭᒃᑯᕕᖓᓐᓂᓐ ᖔᖅᐸᓪᓕ -
ᐊᖕᒪᑕ. ᓇᐅᑦᑎᖅᓱᐊᕆᔭᕆᐊᖃᖅᑕᐃᑦ ᑮᓇᐅᔭᒃᑯᕕᒋᔭᐃᑦ ᓄᖑ -
ᖁᓇᒋᑦ ᑮᓇᐅᔭᑎᒃ ᓂᐅᕕᑲᑕᒃᑎᓪᓗᑎᑦ ᐊᓂᑦᑎᔾᔪᑎᒥᒃ
ᐊᐅᒃᑕᔫᕐᒥᒃ ᐊᑐᕐᓗᑎᑦ.

ᐊᑦᑕᓇᔾᔭᐃᖅᓯᒪᑦᑎᐊᕆᐊᖃᕐᓂᖅ ᐱᔾᔪᑕᐅᖕᒥᔪᖅ ᐊᓂᑦᑎᔾᔪᑎᓄᑦ ᐊᐅᒃᑕᔫᓄᑦ. ᑮᓇᐅᔭᒃᑯᕕᓕᕆᔨᓂᑦ ᐊᐱᕆᔭᐅᓂᐊᖅᑐᑎᑦ ᒪᑐᐃᖅᓯᔾᔪᑎᒥᒃ
ᓈᓴᐅᑎᒥᒃ ᓇᕿᑦᑕᖃᑦᑕᕆᐊᖃᕐᓂᐊᖅᑕᕐᓂᒃ ᓂᕈᐊᖁᔭᐅᓗᑎᑦ. ᓈᓴᐅᑎᒥᒃ ᓂᕈᐊᕆᐊᖃᕐᓂᐊᖅᑐᑎᑦ ᐊᑐᖃᑦᑕᕐᓂᐊᖅᑕᕐᓂᒃ ᓂᐅᕕᕈᑎᒋ -
ᓕᕌᖓᕕᒃ ᐊᐅᒃᑕᔫᓐ, ᓇᕿᑦᑕᖃᑦᑕᕐᓗᒍ ᓂᐅᕕᓕᕌᖓᕕᑦ.  ᐊᓯᖕᓄᑦ ᖃᐅᔨᔭᐅᒃᑲᖅᑕᐃᓕᓗᒍ ᓈᓴᐅᑎᖁᑎᑦ ᐃᓯᕈᓐᓇᐅᑎᒋᔭᐃᑦ.  ᖃᖓᓕᒫᒃᑯᑦ
ᐊᐱᕆᔭᐅᔭᕆᖃᖏᑦᑐᑎᓪᓘᓐᓃᑦ ᓈᓴᐅᑎᖓᓂᒃ ᐱᔪᒪᓗᑎᒃ.

ᓯᒃᑮᑦ
ᐱᓯᒪᒐᓗᐊᖅᑎᓪᓗᑎᑦ ᐊᐅᒃᑕᔫᒥᒃ ᓂᐅᕕᕈᓐᓇᐅᑎᒥᒃ,  ᑮᓇᐅᔭᒃᑯᕕᓕᕆᔨᓂᑦ ᑐᓂᔭᐅᒐᔭᕐᒥᔪᑎᑦ ᓯᒃᑭᓂᒃ ᐊᑐᖅᑕᐅᔪᓐᓇᕐᒥᔪᑦ ᓂᐅᕕᕈᑕᐅᓗᑎᒃ
ᑮᓇᐅᔭᐃᑦ ᐲᖅᑕᐅᒐᔭᕐᓗᑎᒃ ᐃᕝᕕᑦ ᑮᓇᐅᔭᒃᑯᕕᖓᓐᓂᑦ.  ᓯᒃᑭᑦ ᐊᑐᖅᑕᐅᓪᓗᑎᒃ ᐊᑭᓕᖅᓯᔾᔪᑕᐅᕙᒃᑐᑦ ᒪᓕᒃᑕᐅᓪᓗᑎᒃ ᐅᓄᕐᓂᕆᔭᖏᑦ
ᐊᑭᓕᐅᑕᐅᔪᑦ ᐊᒻᒪ ᐅᓪᓗᐊ ᐲᔭᖅᑕᐅᖃᑦᑕᖅᑐᑦ ᑮᓇᐅᔭᒃᑯᕕᖕᓂᑦ.  ᑕᐃᒪᓐᓇ ᑐᑭᖃᖅᑐᖅ ᐃᕝᕕᑦ ᑮᓇᐅᔭᒃᑯᕕᖓᓐᓂᑦ ᐲᔭᖅᑕᐅᕙᓪᓕᐊᔪᑦ
ᓯᒃᑭᓕᐊᕆᕙᓪᓕᐊᔭᑎᑦ.  ᑕᐃᒪᓕ ᐊᒥᒐᖅᓯᓐᓂᕈᕕᑦ ᑮᓇᐅᔭᒃᑯᕕᖕᒦᑦᑐᓂᒃ ᓯᒃᑭᓕᐅᖅᓯᒪᓗᑎᒃ ᐅᓄᕐᓂᖅᓴᓂᒃ, ᐅᖓᑖᓄᐊᕈᕕᑦ ᐊᑭᓕᕆ -
ᐊᖃᕋᔭᖅᑕᐃᑦ ᑮᓇᐅᔭᒃᑯᕕᖕᒧᑦ ᐊᒥᒐᖅᓯᓂᕐᓄᑦ ᓯᒃᑭᓕᐅᖅᓯᒪᑎᓪᓗᑎᑦ ᐅᕝᕙᓗ “ᐅᑎᕐᔭᖅᑎᓪᓗᒍ” ᓯᒃᑭᓕᐊᕕᓂᖅ ᑮᓇᐅᔭᒃᑯᕕᓕᕆᔨᒃᑯᓐᓄᑦ
ᐊᑭᓕᖅᓯᑎᑕᐅᓕᕋᔭᖅᑐᑎᑦ.  ᐊᑭᓕᕋᓱᒃᑕᐃᑦ ᓯᒃᑭᕐᒧᑦ ᐊᑲᖅᓴᖏᓪᓗᓂ ᐊᑭᓕᕆᐊᖃᕋᔭᕋᕕᒋᑦ ᑮᓇᐅᔭᒃᑯᕕᖕᒥ ᐊᑭᓕᖅᓱᕆᐊᖃᖅᑐᑦ.

ᓯᒃᑭᓕᐅᕐᓂᖅ ᐊᑲᐅᒐᔭᖅᑐᖅ ᐊᑭᓕᖅᓱᐃᔾᔪᑎᒋᖃᑦᑕᕐᓗᒍ ᓇᖕᒥᓂᕆᔭᕕᑦ ᐊᑭᓕᒃᓴᖏᓐᓄᑦ. ᐱᐅᔪᖅ ᓯᒃᑭᓕᐅᖃᑦᑕᕆᐊᒃᓴᖅ ᑎᑎᕋᖅᐸᒌᕈᓐ -
ᓇᕐᒪᑕ ᐅᓪᓗᖓ ᓯᕗᓂᒃᓴᒧᑦ ᐅᓪᓗᓕᖅᓯᒪᓗᓂ, ᓯᒃᑭᕆᔭᐃᑦ ᐴᖅᑕᐅᓐᓂᖏᑉᐸᑦ ᐅᓪᓗᐊᕐᒥ ᓇᓗᓇᐃᖅᑕᐅᓯᒪᔪᒥ (ᓯᕗᕐᖓᒍᑦ ᑮᓇᐅᔭᑦ
ᐴᖅᑕᐅᓚᐅᖏᓐᓂᖏᓐᓂ ᑮᓇᐅᔭᒃᑯᕕᖕᒥ ᓯᒃᑭᓕᐅᕐᓗᓂ).  ᑕᐃᔭᐅᔪᖅ ᓯᕗᕐᖓᒍᑦ ᐅᓪᓗᓕᖅᓯᒪᔪᑦ ᓯᒃᑭᓕᐊᓂᒃ. ᐃᓱᒪᐃᑦ ᐊᓯᔾᔨᕈᓐᓇᕐᒥᔭᐃᑦ
ᓯᒃᑭᓕᐅᓚᐅᕋᓗᐊᖅᑎᓪᓗᑎᑦ ᑭᓇᑐᐃᓐᓇᕐᒧᑦ. ᐊᐱᕆᔪᓐᓇᖅᑕᐃᑦ ᑮᓇᐅᔭᒃᑯᕕᒃ “ᓄᖅᑲᖅᑎᑕᐅᖁᓪᓗᒍ ᓯᒃᑭᓕᐊᕆᓚᐅᖅᑕᐃᑦ” ᑕᐃᒪᓐ -
ᓇᐃᓕᐅᕈᕕᑦ ᑮᓇᐅᔭᑦ ᐲᖅᑕᐅᒐᔭᖏᑦᑐᑦ ᑮᓇᐅᔭᒃᑯᕕᖕᓂᑦ, ᑭᓯᐊᓂᓕ ᐊᑭᓖᑎᑦᑎᒐᔭᖅᑐᑦ.  ᐃᖅᑲᐅᒪᓂᐊᖅᐳᑎᑦ, ᓯᒃᑭᓕᐅᕌᖓᕕᑦ ᑎᑎᕋᕐᓗᑎᑦ
ᑎᑎᕋᑦᑎᐊᖅᓯᒪᖃᑦᑕᕐᓗᑎᒃ, ᐊᓕᖅᑐᖃᑦᑕᕐᓗᒋᑦ ᓯᒃᑭᑦ ᑕᒻᒪᖅᑕᖅᓯᒪᔪᑦ ᐊᒻᒪ ᑎᑎᕋᖅᑕᐃᓐᓇᕆᖃᑦᑕᕐᓗᒋᑦ ᓯᒃᑭᓕᐊᓕᒫᑎᑦ (ᐅᓪᓗᖏᑦ,
ᖃᑦᓯᐅᓂᖏᑦ, ᑭᓇᒧᓪᓗ ᑐᕌᖓᖕᒪᖔᑕ, ᑭᓱᒧᓪᓗ ᐊᑭᓕᐅᑎᐅᖕᒪᖔᑕ).

ᐊᑭᓕᒃᓴᓂᒍᓐᓇᐅᑎᑦ ᐊᐅᒃᑕᔫᓐ
ᐱᑐᒃᓯᒪᓐᖏᑎᓪᓗᑎᑦ ᑮᓇᐅᔭᒃᑯᕕᖕᓄᑦ ᖃᕆᑕ ᐅᔭᒃᑯᑦ, ᑮᓇᐅᔭᒃᑯᕕᒃ ᐊᐱᕆᔪᓐᓇᖅᑐᖅ ᑐᒃᓯᕋᐅᑎᓕᐅᕈᒪᖕᒪᖔᖅᐱᑦ ᐊᑭᓕᒃᓴᓂᒍᓐᓇᐅᑎᒥᒃ
ᐊᐅᒃᑕᔫᒥᒃ ᐱᔪᒪᓗᑎᑦ.  ᓇᖕᒥᓂᖃᖅᑎᓗᑎᑦ ᐱᓕᕆᕕᖕᒥᒃ, ᐊᐅᒃᑕᔫᖅ ᐊᑭᓕᒃᓴᓂᒍᓐᓇᐅᑎ ᐃᑲᔪᕐᓂᖃᕈᓐᓇᒻᒪᕆᒃᑐᖅ ᓂᐅᕕᕋᓱᐊᖅᑎᓪᓗᑎᑦ,
ᕿᓚᒻᒥᐅᔪᒃᑯᓪᓗ ᑮᓇᐅᔭᓂᒃ ᐊᓂᑦᑎᔪᓐᓇᕐᓗᑎᑦ ᐊᒻᒪ ᐊᑭᓕᒃᓴᓂᒃ ᐊᑭᓕᖅᓯᔪᓐᓇᕐᓗᑎᑦ. ᐊᑭᓕᒃᓴᓂᒍᓐᓇᐅᑎ ᓂᐅᕕᖅᑎᑦᑎᔪᓐᓇᖅᑐᖅ
ᑮᓇᐅᔭᓂᒃ ᐱᓯᒪᖏᒃᑲᓗᐊᖅᑎᓪᓗᑎᑦ. ᐊᐅᒃᑕᔫᖅ ᐊᑐᖅᑐᐊᖅᑎᑦᑎᔪᓐᓇᖅᑐᖅ ᐊᑐᖅᑐᐊᕐᕕᖕᒥᑦ ᑲᒻᐸᓂᒥᑦ ᕿᓚᒻᒥᐅᔪᒃᑯᑦ ᐊᑭᓕᕐᓂᐊᕐᓗᒍ,
ᐅᑎᖅᑎᑦᓴᐃᓐᓇᕆᐊᖃᖅᑐᑦ ᐊᑭᓕᒃᓴᓂᐅᑎᒋᓚᐅᖅᑕᑎᑦ.  ᐊᑑᑎᖃᕈᓐᓇᑐᖅᖅ ᑮᓇᐅᔭᖃᖏᓪᓗᑎᑦ ᓇᖕᒥᓂᕆᔭᐃᑦ ᓱᓇᒃᑯᑎᑖᕆᐊᖃᓕᖅᐸᑦ,
ᑭᓯᐊᓂᓕ ᑮᓇᐅᔭᓕᐅᕐᓂᐊᕐᓗᑎᑦ ᖃᐅᔨᒪᓗᑎᑦ ᓂᐅᕕᖅᑕᕐᓂᑦ, ᐊᑭᓕᕈᓐᓇᖁᓪᓗᒍ ᐊᑭᓕᒃᓴᓂᒍᑎᒋᓯᒪᔭᐃᑦ. ᐊᑭᓕᒃᓴᓂᒍᓐᓇᐅᑎ ᐊᑑᑎ -
ᖃᖅᑐᖅ ᓂᐅᕕᕐᓂᐊᕐᓗᓂ ᖃᕆᑕᐅᔭᒃᑯᑦ ᓂᐅᕕᐊᒃᓴᓂᒃ.

ᐱᒻᒪᕆᐅᕗᖅ ᓂᐅᕕᖃᑦᑕᕆᐊᖃᖏᓐᓇᕕᒃ ᐊᑭᓕᒃᓴᓂᒍᓐᓇᐅᑏᑦ ᐊᑐᕐᓗᒍ ᐅᖓᑖᓄᐊᕐᓗᒋᑦ ᐊᑭᓕᕈᓐᓇᖅᑕᕕᑦ. ᐊᑭᓕᒃᓴᓂᒡᕕᐅᕙᒃᑐᑦ
ᑲᒻᐸᓂᐅᔪᑦ ᕿᑐᕐᖏᐅᖅᑎᑦᑎᖃᑦᑕᕐᒪᑕ ᐊᑭᓕᒃᓴᓂᒃ ᐊᑭᓕᖅᑕᐅᖏᑦᑕᕌᖓᑕ ᐅᓪᓗᕐᒥ ᓇᓗᓇᐃᖅᑕᐅᓯᒪᔪᒥ. ᕿᑐᕐᖏᐅᖅᑎᑕᐅᖃᑦᑕᖅᑐᑦ
ᑮᓇᐅᔭᑦ ᐊᑐᖅᑐᐊᓚᐅᖅᑕᑎᑦ. ᕿᑐᕐᖏᐅᕐᓂᖏᑎᒍᓪᓗ ᐊᑭᓕᕆᐊᖃᖅᑐᑦ ᐊᑭᑐᔪᒻᒪᕆᐅᓪᓗᑎᒃ ᐊᒻᒪ ᐅᓄᕐᓂᖅᓴᐅᓕᑲᐅᖅᑐᕈᓐᓇᖅᑐᑦ
ᕿᑐᕐᖏᐅᕈᑎᖏᑦ ᐊᑭᓕᒃᓴᓂᒍᑎᒋᓚᐅᖅᑕᕕᑦ ᓂᐅᕕᖅᑎᓪᓗᑎᑦ ᐊᑯᓂᐅᔪᖅ ᐊᑭᓕᕋᓱᒃᑯᕕᒋᑦ ᐊᑭᓕᒃᓴᑎᑦ ᑕᐃᒪᐃᒃᑯᕕᑦ.  ᐊᑭᓕᕋᓱᖃᑦ -
ᑕᕐᓗᒋᑦ ᐊᐅᒃᑕᔫᒧᑦ ᐊᑭᓕᒃᓴᑎᑦ ᕿᑐᕐᖏᐅᕐᕕᒃᓴᖏᑦ ᐊᑭᓕᒃᓴᕕᑦ ᑎᑭᐅᑎᓚᐅᖏᓐᓂᖓᓂ.

ᐃᓕᓴᐃᔾᔪᑦ 8: ᑮᓇᐅᔭᓂᒃ ᐱᒐᓱᐊᕐᓂᖅ
ᐃᑲᔪᖅᑕᐅᖁᓪᓗᑎᑦ ᓇᖕᒥᓂᖅ
ᐱᓕᕆᕕᒋᓂᐊᖅᑕᐃᑦ ᐱᒋᐊᖅᑎᑕᐅᖁᓪᓗᒍ
ᐱᒋᐊᖅᑎᑦᑎᓂᐊᕈᕕᑦ ᒥᑭᑦᑐᒥᒃ ᓇᖕᒥᓂᖅ ᐱᓕᕆᕕᖕᒥᒃ, ᑮᓇᐅᔭᓂᒃ ᐊᑐᕆᐊᖃᖅᑕᕐᓂᒃ ᐱᓯᒪᔪᒃᓴᐅᕗᑎᑦ
ᐱᒋᐊᖅᑎᑦᑎᔾᔪᑎᒃᓴᒥᒃ. ᐃᓚᖏᑦ ᓇᖕᒥᓂᕆᔭᐅᔪᑦ, ᓱᕐᓗ ᐃᓄᒃᑎᑑᓕᕆᓂᖅ ᑎᑎᖅᑲᓂᒃ ᐅᕝᕙᓗ ᓂᕿᓂᒃ
ᐋᑦᑎᑲᑕᖃᑦᑕᕐᓂᕐᒧᑦ, ᓴᓇᕐᕈᑎᒃᓴᓂᒃ ᐱᓯᒪᓕᕇᕋᔭᖅᐸᓪᓚᐃᒐᕕᑦ ᐊᑐᕆᐊᖃᖅᑐᓂᒃ, ᖃᕆᑕᐅᔭᐅᒍᓂ ᑎᒍᒥᐊᒐᖅ
ᐅᕝᕙᓘᓐᓃᑦ ᐃᒐᖃᕈᕕᑦ ᓂᕿᓕᐅᕐᕕᖕᒥ ᐃᓕᑦᓯᓐᓂ. ᐊᑲᐅᓂᖅᐹᖑᕗᖅ ᐊᑐᕈᕕᒋᑦ ᐊᑭᑭᓐᓂᖅᓴᐅᖁᓪᓗᒍ.
ᓂᐅᕕᕈᓐᓇᕋᔭᕋᕕᑦ ᓄᑖᓂᒃ ᐊᑭᓕᒃᓴᓂᒍᓐᓇᖅᓯᒍᕕᑦ ᐅᕝᕙᓗ ᐊᑭᓕᒃᓴᓂᒍᓐᓇᖅᓯᒍᕕᑦ ᓂᐅᕕᕐᕕᖕᒥᑦ.
ᑭᓯᐊᓂᓕ ᐊᑭᓕᖅᓯᑲᐅᑎᒋᔪᓐᓇᕈᕕᑦ ᐃᕐᖐᓐᓇᖅ ᐊᑭᑭᓐᓂᖅᓴᐅᒐᔭᖅᑐᖅ ᕿᑐᕐᖏᐅᕈᑎᖃᖏᒻᒪᑦ ᐃᓱᒫᓗᓇ -
ᖏᓐᓂᖅᓴ-ᐅᒐᔭᕆᓪᓗᓂ ᐊᑭᓕᕆᐊᖃᖅᑐᖃᖏᑉᐸᑦ ᑕᖅᑭᑕᒫᓐ. 
ᑕᐃᒪᓕ ᓇᖕᒥᓂᖅ ᐱᓕᕆᕕᒋᔭᐃᑦ ᐊᐅᓚᓕᖅᐸᑦ, ᑮᓇᐅᔭᓂᒃ ᐊᑐᓗᐊᖅᑕᐃᓕᒪᒐᔭᕋᕕᑦ ᓇᖕᒥᓂᖅ ᐱᓕᕆᕕᖁᑎᖕᓂ. ᑕᐃᒪᓐᓇ ᐊᑐᖅᑐᐊᖏᓐ -
ᓇᐅᔭᕆᐊᖃᕋᔭᖏᓐᓇᕕᒃ ᐊᐅᓚᑦᑎᔾᔪᑎᒋᓂᐊᖅᑕᕐᓂᒃ ᐅᕝᕙᓗ ᓂᐅᕕᕈᑎᒋᓂᐊᖅᑕᕐᓂᒃ ᓱᓇᒃᑯᑎᒥᒃ. ᐃᓚᖏᑦ ᑮᓇᐅᔭᑦ ᓄᐊᑕᐅᕙᖕᒥᔪᑦ
ᑮᓇᐅᔭᓕᐅᕐᓂᖅᓴᐅᓪᓗᓂ ᐊᑭᓕᕆᐊᖃᖅᑐᑦ ᐅᓄᖏᓐᓂᖅᓴᐅᓪᓗᑎᒃ.

ᐅᓄᕐᓂᖅᓴᐅᔪᑦ ᓇᖕᒥᓂᖅ ᐱᓕᕆᕕᐅᔪᑦ ᑮᓇᐅᔭᑎᒍᑦ ᐃᑲᔪᖅᑕᐅᔭᕆᐊᖃᖃᑦᑕᖅᑐᑦ ᐊᑭᑐᔪᓂᒃ ᐱᑖᕆᐊᖃᖅᑎᓪᓗᒋᑦ ᐊᐅᓚᑦᑎᐊᖁᓪᓗᒍ
ᓇᖕᒥᓂᕆᓂᐊᖅᑕᖓ. ᐅᓄᑲᓪᓚᒃᑐᓂᒃ ᑮᓇᐅᔭᖃᖅᑎᑦᓯᔨᑕᖃᖅᑐᖅ ᐃᓚᖏᑦ ᑮᓇᐅᔭᒃᑯᕕᑦ Royal Bank, CIBC ᐊᒻᒪᓗ
Scotiabank ᐊᑐᐃᓐᓇᐅᔪᑦ. ᐊᒻᒪᓗ ᐅᓄᑲᓪᓚᒃᑐᓂᒃ ᑮᓇᐅᔭᖃᖅᑎᑦᓯᔪᓐᓇᖅᑐᓂᒃ ᐊᑐᐃᓐᓇᖅᑕᖃᖅᑐᖅ ᐃᑲᔪᕈᓐᓇᖅᑐᓂᒃ ᑕᐃᔭᐅᓯᒪᔪᑦ
ᖁᓛᓂ. ᑎᑎᕋᖅᓯᒪᔪᓂᒃ ᐱᔪᒪᓐᓂᕈᕕᑦ ᑮᓇᐅᔭᓂᒃ ᐱᕕᐅᔪᓐᓇᖅᑐᓂᒃ ᒥᑭᒃᑑᑎᓄᑦ ᓇᖕᒥᓂᕆᔭᐅᔪᓄᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ:
http://pauktuutit.ca/iwbn/support/who-can-help/.  ᐃᓚᖏᑦ ᐱᓕᕆᔾᔪᑎᐅᔪᑦ ᑐᓐᓂᖅᑯᓯᐊᖑᓪᓗᑎᒃ ᐃᓚᖏᓪᓗ ᐊᑐᖅᑐᐊᖅᑕᐅᓂᑯᑦ
ᐊᑭᓕᖏᑕᐅᔪᓐᓇᖅᑐᑦ ᓇᖕᒥᓂᖃᖅᑐᓄᑦ.  ᑕᒪᒃᑯᐊ ᑕᐃᒪᐃᑦᑐᓄᑦ ᐃᑲᔪᕈᑎᑦ ᐃᓄᐃᓴᒡᓕᕙᓪᓕᐊᑐᐃᓐᓇᓕᕐᒪᑕ ᑲᓇᑕᒥ.

ᖃᐅᔨᒐᔭᕐᒥᔪᑎᑦ ᐊᑐᕆᐊᖃᖃᑦᑕᕋᔭᕐᓂᕐᓂᒃ ᐊᑭᑐᔪᓂᒃ (ᑮᓇᐅᔭᓂᒃ ᖃᐅᑕᒫᓐ ᐊᐅᓚᑦᑎᔾᔪᑎᓄᓂᑦ) ᐃᑲᔪᖅᑕᐅᖁᓪᓗᒍ ᓇᖕᒥᓂᕆᔭᐃᑦ
ᑮᓇᐅᔭᓕᐅᑦᑎᐊᖁᓪᓗᒍ ᖃᐅᑕᒫᓐ.  ᑕᐃᒪᓐᓇ ᐋᖅᑭᒡᑕᐅᔪᓐᓇᖅᑐᑦ ᐊᑭᓕᒃᓴᓂᒍᓐᓇᐅᑎᑎᒍᑦ ᐋᖅᑭᒡᑕᐅᓗᑎᒃ ᐊᑐᖅᑐᐊᕐᕕᖕᒥᑦ.  ᑕᐃᒪᓐᓇ
ᐃᑲᔪᖅᓯᓂᖃᕈᓐᓇᕐᒥᔪᖅ ᐊᑭᓕᒃᓴᑎᒃ ᐃᓱᒫᓗᒋᖏᓪᓗᒋᑦ ᓇᖕᒥᓂᕆᔭᐃᑦ ᐊᐅᓚᖔᓕᕐᓗᒍ ᑮᓇᐅᔭᓕᐅᕈᑎᒋᒐᕕᐅᒃ ᐊᑭᓕᒃᓴᓂᒃ ᐊᑭᓕᖅ -
ᓱᐃᔾᔪᑎᒋᓪᓗᒍ ᖃᐅᑕᒫᓐ.

ᑕᐃᒪᓕ ᐅᖃᖃᑎᖃᖅᑎᓪᓗᑎᑦ ᐊᑐᖅᑐᐊᖅᑎᑦᓯᔨᐅᔪᒥᒃ, ᐃᖅᑲᐅᒪᓂᐊᖅᐳᑎᑦ ᑮᓇᐅᔭᓂᒃᑕᐅᖅ ᐊᓯᐅᔨᔪᒪᖏᒻᒪᑕ.  ᑐᓂᓯᔭᕆᐊᖃᕋᕕᑦ
ᐱᐅᔪᒥᒃ, ᐊᑦᑕᕐᓇᖏᑦᑐᒥᒃ ᑮᓇᐅᔭᓂᒃ ᐊᓯᐅᔨᔭᕆᐊᒃᓴᖅ. ᖃᐅᔨᔪᒪᓂᐊᕐᒥᔪᑦ ᐃᓕᖕᓂᒃ ᐱᔾᔪᑎᖃᖅᑐᓂᒃ ᐅᓄᖏᑦᑑᒐᓗᐊᓂᒃ:

ᖃᑦᓯᑖᓚᓂᒃ ᐱᔪᒪᓪᓗᑎᒃ ᑐᒃᓯᕋᐅᑎᖃᕐᒪᖔᖅᐱᑦ?•

ᑭᓱᒧᑦ ᐊᑐᕐᓂᐊᕐᒪᖔᑦ ᑮᓇᐅᔭᑦ?•

ᓇᖕᒥᓂᕆᔭᐃᑦ ᐱᓕᕆᕕᒃ ᐊᑭᓕᖅᓯᔪᓐᓇᕋᔭᖅᐸ ᐊᑭᓕᒃᓴᓂᒍᑎᒋᔭᖓᓂᒃ ᐊᑯᓂᐅᓂᕆᔭᖓ ᓇᓗᓇᐃᖅᑕᐅᓯᒪᔪᖅ ᒪᓕᒡᓗᒍ•
ᐱᖃᓯᐅᑎᓗᒍ ᕿᑐᕐᖏᐅᕈᑎᖏᑕ ᐊᑭᖏᑦ?

ᖃᑦᓯᑖᓚᓂᒃ ᓇᖕᒥᓂᖅ ᑮᓇᐅᔭᐅᔭᕆᔭᕐᓂᒃ ᐊᑐᕐᓂᐊᖅᐱᑦ ᐱᒋᐊᖅᑎᑦᑎᔾᔪᑎᒋᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ?•

ᖃᓄᐃᑉᐸᓕ ᑮᓇᐅᔭᓂᒃ ᐊᑐᖅᑐᐊᖃᑦᑕᕐᓂᕆᔭᐃᑦ ᑭᖑᓂᑦᑎᓐᓂ? ᐊᑐᖅᑐᐊᓚᐅᖅᓯᒪᕕᑦ? ᐊᑭᓕᓚᐅᖅᓯᒪᕕᒋᑦ ᑭᖑᕙᖏᓪᖢᑎᑦ?•

ᐱᖁᑎᖃᑦᐱᑦ ᐊᑭᓖᔪᓐᓇᐃᓪᓕᑳᓪᓚᖕᓂᕈᕕᑦ ᐱᔭᐅᖔᕈᓐᓇᖅᑐᒥᒃ ᐊᑐᖅᑐᐊᖅᑎᓪᓗᑎᑦ?  ᑕᐃᒪᓐᓇ ᑐᑭᖃᖅᑐᖅ ᐊᑐᖅᑐᐊᕐᕕᒋᔭᐃᑦ•
ᐱᖔᕈᓐᓇᖅᑕᖓᓂᒃ ᓇᓗᓇᐃᖅᓯᕕᒋᓗᒍ ᐊᑐᖅᑐᐊᖅᑕᕐᓄᑦ, ᑎᒍᔭᐅᖔᕋᔭᕐᖢᓂ ᐊᑭᓖᔪᓐᓇᐃᓪᓕᓐᓂᕈᕕᑦ ᐊᑐᖅᑐᖃᖅᑕᕐᓂᒃ.
ᐊᒻᒪᓗ, ᑮᓇᐅᔭᖃᖅᑎᑦᑎᔨᐅᔪᑦ ᑕᑯᔪᒪᖃᑦᑕᖅᑐᑦ ᑎᒍᒥᐊᖅᑎᓪᓗᑎᑦ 20-30%−ᖓᓂᒃ ᓇᖕᒥᓂᕆᔭᕕᑦ.  ᐱᖁᑎᒋᔭᐅᔪᑉ
ᓇᖕᒥᓂᕆᔭᐅᓂᖓᑕ ᐊᑭᖏᑦ ᑖᒃᑯᐊ ᓇᖕᒥᓂᕆᔭᑎᑦ ᐃᓚᓐᖓᖅᑎᓚᐅᕐᓗᒋᑦ ᐊᑭᓕᒃᓴᕆᔭᕐᓂᒃ ᑮᓇᐅᔭᓂᒃ.  ᑐᑭᖃᖅᑐᖅ
ᐊᑭᓕᖅᓯᔭᕆᐊᖃᕋᔭᕋᕕᑦ 20-30%−ᖓᓂᒃ ᑮᓇᐅᔭᑦ ᓇᖕᒥᓂᕆᔭᕐᓄᐊᖅᑲᕐᓗᓂ ᐱᓕᕆᕕᖕᒧᑦ.

ᐃᓕᓴᐃᔾᔪᑦ 9: ᓇᖕᒥᓂᖅ ᐱᓕᕆᕕᒃᑖᕆᔭᐃᑦ
ᐱᓪᓚᕆᓐᖑᖅᑎᓪᓗᒍ (ᐱᓐᖑᖅᑎᓪᓗᒍ)
ᐃᓚᖏᓐᓄᑦ, ᐊᑎᓕᐅᖃᑕᐅᑎᑕᐅᓂᖓ ᓇᖕᒥᓂᖅ ᐱᓕᕆᕕᖁᑎᕕᑦ ᐊᔾᔨᒋᖏᑦᑐᓄᑦ ᐃᖅᑲᓇᐃᔭᕐᕕᐅᔪᓄᑦ ᐊᒻᒪ
ᑎᒥᐅᔪᓄᑦ ᐊᑯᓂᐅᖕᒪᑦ ᐊᒻᒪ ᐱᔭᕐᓂᕋᓂ. ᓇᖕᒥᓂᖅ ᐱᓕᕆᓕᕐᓂᐊᖅᑐᒃᓴᐅᒐᕕᒃ. ᐊᑲᐅᓂᖅᓴᐅᔪᕐᓕ ᐊᑎᓕᐅ -
ᖃᑕᐅᑎᓚᐅᕐᓗᒍ ᐱᔭᕇᖅᐸᑦ ᐊᑎᓕᐅᖃᑕᐅᑲᓐᓂᕆᐊᑐᓂᐊᖏᑦᑐᖅ. ᐳᐃᒍᖅᑕᐃᓕᒋᑦ, ᐃᑲᔪᖅᑐᐃᔪᓐᓇᖅᑐ -
ᖃᐅᕐᒪᑦ ᐃᑲᔪᖅᑕᐅᔭᕆᐊᖃᕈᕕᑦ.  ᐊᑐᓂᓗ ᐱᓕᕆᕕᐅᔪᑦ ᓇᖕᒥᓂᕆᔭᐅᔪᑦ ᐊᔾᔨᒌᖏᑦᑐᐃᓐᓇᐅᓪᓗᑎᒃ, ᑭᓯᐊᓂᓕ
ᐊᑎᓕᐅᕆᐊᖃᖅᑐᑦ ᐊᒻᒪ ᓚᐃᓴᓐᓯᖃᕆᐊᖃᕐᓗᑎᒃ ᐱᓂᐊᖅᑐᒃᓴᐅᖕᒥᔪᑦ.
ᐊᑎᒃᓴᖓᓂᒃ ᓂᕈᐊᕐᓗᑎᑦ. ᐱᒻᒪᕆᐅᕗᖅ ᑕᒪᓐᓇ ᑕᐃᔭᐅᖃᑦᑕᕋᔭᕐᒪᑦ ᐊᒻᒪ ᐃᖅᑲᐅᒪᔭᐅᖃᑦᑕᕐᓗᓂ ᓇᖕᒥᓂᕆᔭᕕᑦ ᐊᑎᖓ ᖃᓄᐃᓕᐅᖅ -
ᑎᐅᓂᖓᓗ.  ᐊᑎᖓ ᓇᖕᒥᓂᖅ ᐱᓕᕆᕕᖁᑎᕕᑦ ᒪᓕᒃᓯᒪᔭᕆᐊᓕᒃ ᖃᓄᐃᓕᐅᖅᑎᐅᓂᖓᓂᒃ (ᓱᕐᓗ ᐅᒃᑐᑎᒋᓗᒍ ᐃᓕᓴᐱᐅᑉ ᑲᒥᓕᐊᖏᑦ),
ᐃᖅᑲᐅᒪᔭᕐᓂᕋᔭᕐᒪᑦ ᐊᒻᒪ ᐊᔾᔨᐅᖏᑦᑑᓪᓗᓂ.  ᑕᐃᒪᓕ ᖃᐅᔨᒪᑦᑎᐊᖏᒃᑯᕕᑦ ᐊᑎᖃᖅᑐᖃᕐᒪᖔᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ NUANS  ᐊᑎᖓ
ᕿᓂᕐᓗᒍ ᖃᕆᑕᐅᔭᒃᑯᑦ.  ᑖᒃᑯᐊ ᓄᐊᑦᑎᕕᐅᔪᑦ ᖃᕆᑕᐅᔭᒃᑯᑦ ᐊᒻᒪ ᐱᓯᒪᔪᐃᓐᓇᐅᓪᓗᑎᒃ ᐊᑎᖏᓐᓂᒃ ᓇᖕᒥᓂᖅ ᐱᓕᕆᕕᐅᔪᑦ ᑲᓇᑕᒥ
(http://www.nuans.com/nuansinfo_en/home-accueil_en.cgi). ᐊᑎᓕᐅᖃᑕᐅᔭᕆᐊᖃᖅᑕᐃᑦ ᓇᖕᒥᓂᖁᑎᒋᔭᐃᑦ ᐱᓕᕆᕕᖓᓐᓂ
ᒪᓕᒐᓕᕆᔨᒃᑯᑦ ᐊᑎᓕᐅᖅᑎᑦᓯᔨᐅᔪᓂ.

ᑐᓴᕆᐊᒃᑲᓐᓂᕈᒪᒍᕕᑦ ᐅᑯᐊ ᑐᓴᕆᐊᕐᕕᒃᓴᐃᑦ:
ᓄᓇᕕᖕᒥ ᐅᖄᓚᐅᑦ: (819) 964-2925 / ᐊᑭᖃᖏᑦᑐᖅ: 1-877-625-4845•
ᓄᓇᑦᑎᐊᕐᒥ ᐅᖄᓚᐅᑦ: (867) 777-7126 / ᐊᑭᖃᖏᑦᑐᖅ: 1-800-661-0599•
ᓄᓇᑦᓯᐊᕗᒥ ᐅᖄᓚᐅᑦ: (709) 922-2942 Ext 250 / ᐊᑭᖃᖏᑦᑐᖅ: 1-866-992-2942•
ᓄᓇᕗᒥ ᐅᖄᓚᐅᑦ: (867) 979-4620 / ᐊᑭᖃᖏᑦᑐᖅ: 1-800-561-0911•

ᓇᖕᒥᓂᖃᕐᓗᓂ ᓚᐃᓴᓐᓯᐅᔪᖅ ᐱᔭᐅᔪᓐᓇᖅᑐᖅ ᐊᒡᒍᖅᑐᖅᓯᒪᓂᕆᔭᑦᓯᓐᓂ ᑕᐃᑲᓐᖓᑦ ᐱᒋᐊᕐᕕᖃᕈᕕᑦ ᐊᑲᐅᓂᖅᐹᖑᔪᖅ. ᑐᓴᒐᒃᓴᓕᒫᓂᒃ
ᐱᓯᒪᖏᒃᑲᓗᐊᕈᕕᑦ, ᑐᒃᓯᕋᐅᑎᒥᒃ ᑎᑎᕋᕆᐊᓕᖕᒥᒃ ᐱᔭᕆᐊᖃᕋᔭᖅᑐᑎᑦ ᐊᒡᒍᖅᑐᖅᓯᒪᓂᖅᓯ ᐃᓗᐊᓂᓐᖔᖅᑐᒥᒃ. ᐅᑯᐊ ᑎᑎᕋᖅᓯᒪᔪᑦ
ᑐᓂᔭᕆᐊᖃᖅᐳᑦ:

ᐱᔭᕇᖅᓯᒪᑦᑎᐊᖅᑐᖅ ᓇᖕᒥᓂᖅ ᐱᓕᕆᕕᖃᕐᓗᓂ ᓚᐃᓴᓐᓯᒥᒃ ᐱᔪᒪᓇᓱᒍᑎ ᑐᒃᓯᕋᐅᑎ ᑎᑎᕋᕆᐊᓕᒃ•
ᐊᑭᓖᔾᔪᑎᒃᓴᖅ ᐊᑭᓕᕆᐊᓕᖕᓄᑦ•
ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᓕᕆᔨᖏᓐᓄᑦ — ᐅᓪᓗᒥᐅᔪᒧᑦ ᐊᑐᖅᑐᑦ ᐊᑎᓕᐅᖃᑕᐅᓯᒪᓂᕆᔭᖓ ᐊᖏᕐᕋᖕᓂᒃ ᓇᖕᒥᓂᖅ•
ᐱᓕᕆᕕᖃᖅᑐᑦ (ᐊᖏᕐᕋᒥᑦ ᐊᐅᓚᑦᑎᒍᕕᑦ)

ᐊᑐᖅᑐᐊᕈᕕᑦ ᐅᕝᕙᓗ ᐃᒡᓗᐊᓗᖕᒥ ᐃᒡᓗᖃᖃᑕᐅᒍᕕᑦ ᐅᕝᕙᓗ ᐊᖏᕐᕋᒥ ᐊᑐᖅᑐᐊᕈᕕᑦ, ᑎᑎᖅᑲᓂᒃ ᐊᖏᖅᑕᐅᓯᒪᔪᓂᒃ•
ᐱᔭᕆᐊᖃᕐᓂᐊᖅᑐᑎᑦ ᐊᑐᖅᑐᐊᕐᕕᒋᔭᕐᓂᑦ ᐊᐅᓚᑦᑎᔪᓐᓇᖁᓪᓗᑎᑦ ᓇᖕᒥᓂᖅ ᐱᓕᕆᕕᖕᒥᒃ ᐃᒡᓗᑉ ᑖᑦᓱᒪ ᐃᓗᐊᓂ.

ᐊᓯᖏᑦ ᐊᑑᑎᖃᕐᒥᔪᑦ ᑎᑎᖅᑲᖁᑎᑦ, ᒪᓕᒡᓗᒋᑦ ᑭᓱᓕᕆᔨᐅᓂᕆᒐᔭᖅᑕᖓ ᓇᖕᒥᓂᖅ ᐱᓕᕆᕕᖁᑎᕕᑦ.ᒪᓕᒡᓗᒍ ᑭᓱᓕᕆᔨᐅᓂᖓ•
ᓇᖕᒥᓂᖅ ᐱᓕᕆᕕᖁᑎᕕᑦ ᑐᒃᓯᕋᐅᑎᓕᐅᕆᐊᖃᕋᔭᖅᑐᒃᓴᐅᕗᑎᑦ ᐱᑐᐃᓐᓇᐅᖏᑦᑐᓂᒃ ᐱᔪᓐᓇᐅᑎᓂᒃ ᐊᒻᒪ ᓚᐃᓴᓐᓯᓂᒃ
ᐱᔭᕆᐊᖃᕐᓗᒋᑦ ᐱᒋᐊᓚᐅᖏᓐᓂᖓᓂ ᓇᖕᒥᓂᕆᓂᐊᖅᑕᐃᑦ. ᐊᖑᒻᒪᑎᔭᕆᐊᖃᕆᓪᓗᑎᒡᓗ ᑭᒡᓕᓕᐅᕆᓂᕐᒧᑦ ᐊᒻᒪ
ᐃᑯᐊᓪᓚᒃᑕᐃᓕᒪᕐᓂᒧᑦ ᒪᓕᒐᕆᔭᖏᓐᓂᒃ. ᐊᑎᓕᐅᖃᑕᐅᓗᑎᒃ ᐅᑯᓄᖓ:

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖏᑦ ᐊᑐᖅᑕᐅᔭᕆᐊᖃᖅᑐᑦ ᐱᑐᐃᓐᓇᐅᖏᑦᑐᓄᑦ ᓇᖕᒥᓂᕆᔭᐅᔪᓄᑦ ᓱᕐᓗ ᓂᕿᓕᕆᔨᓄᑦ (ᐅᖄᓚᕕ -
ᒋᓗᒍ ᐅᖁᒪᐃᓐᓂᕐᓂᐊᕐᕕᓕᕆᔨᒃᑯᑦ ᐸᕐᓇᐃᖁᓪᓗᒋᑦ ᖃᐅᔨᓴᐃᓂᐊᕐᒪᑕ)

ᓇᖕᒥᓂᖅ ᐱᓕᕆᕕᖃᖅᑐᑦ ᐊᑎᓕᐅᕐᕕᖓᓐᓂ ᓇᖕᒥᓂᕆᔭᐃᑦ ᐊᑐᕈᓐᓇᕐᓂᐊᕐᒪᑦ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᑦ•
ᐊᑐᐊᒐᖓᓐᓂᒃ ᐊᒻᒪ ᐊᑐᕈᓐᓇᕐᓂᐊᕐᒪᑕ ᒐᕙᒪᒃᑯᑦ ᑳᓐᑐᕌᕆᐊᖃᖅᑕᖏᓐᓂᒃ.

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔨᑦ ᑲᒥᓴᖏᑦ ᐊᑎᓕᐅᕐᕕᒋᔭᕆᐊᖃᕐᓂᐊᖅᑕᓯ WSCC−ᑯᑦ ᐃᑲᔪᕈᓐᓇᕐᓂᐊᕐᒪᑕ•
ᐅᑎᖅᑐᒃᓴᓂᒃ ᓇᖕᒥᓂᖁᑎᖕᓂ ᐱᓕᕆᕕᖕᒥ ᐋᓐᓂᖅᑐᖃᕐᓂᖅᐸᑦ ᐃᖅᑲᓇᐃᔭᕐᓗᓂ ᐊᒻᒪ ᓇᖕᒥᓂᖁᑎᒋᔭᐃᑦ ᐱᓕᕆᕕᒃ
ᐊᑦᑕᕐᓇᖏᑦᑐᒦᖁᓪᓗᒍ ᐃᖅᑲᓇᐃᔭᕐᕕᐅᓗᓂ ᐅᕗᖓ ᖃᐅᔨᒋᐊᕈᓐᓇᖅᐳᑎᑦ http://www.wcb.nt.ca/Pages/default.aspx. 

ᐊᑎᓕᐅᖃᑕᐅᔭᕆᐊᖃᕋᔭᕐᒥᔪᑎᑦ ᑲᓇᑕᒥ ᑮᓇᐅᔭᓕᕆᔨᕐᔪᐊᒃᑯᓐᓄᑦ ᓇᖕᒥᓂᕆᔭᐃᑦ ᓈᓴᐅᑎᑖᖁᓪᓗᒍ.  ᐊᑭᖃᕐᓂᐊᖅᑐᒃᓴᐅᕗᖅ•
ᐱᒋᐊᓕᓵᖅᑎᓪᓗᒍ.  ᐊᑐᖃᑦᑕᕋᔭᖅᑕᐃᑦ ᑖᓐᓇ ᓈᓴᐅᑎ ᑎᑎᖅᑲᖁᑎᓕᒫᖏᓐ ᑲᓇᑕᒥ ᑮᓇᐅᔭᓕᕆᔨᕐᔪᐊᒃᑯᑦ ᐊᒻᒪ ᐊᑎᓕᐅᖃ ᑕᐅᓯ -
ᒪᓗᑎᑦ ᔨᐋᔅᑏᒧᑦ GST−ᒧᑦ, ᐃᖅᑲᓇᐃᔭᖅᑎᑦ ᐊᑭᓕᖅᑐᖅᑕᐅᓂᖏᓐᓄᑦ ᐅᕝᕙᓗ ᑯᐊᐳᕆ ᓴᐅᓂᕐᒧᑦ ᑮᓇᐅᔭᒃᓵᓄᑦ ᑖᒃᓯᔭᕈᑎᓂᒃ.
ᐱᕙᓪᓕᐊᔪᓕᕆᔨᖁᑎᓯ ᐃᑲᔪᕈᓐᓇᖅᑐᖅ ᑎᑎᕋᖅᑎᓪᓗᑎᑦ. ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᖅᐳᓯ ᐅᕗᖓ ᐊᑎᓕᐅᖃᑕᐅᓯᒪᓗᓂ
ᐊᑐᕐᓗᒍ ᓇᖕᒥᓂᖁᑎᕕᑦ ᓈᓴᐅᑎᖓ: http://www.cra-arc.gc.ca/tx/bsnss/tpcs/bn-ne/menu-eng.html.
ᐊᑎᓕᐅᖃᑕᐅᔪᒪᓗᓂ ᑎᑎᕋᕆᐊᓕᒃ ᐊᑐᐃᓐᓇᐅᕗᖅ ᐅᕙᓂ http://www.cra-arc.gc.ca/E/pbg/tf/rc1/rc1-12e.pdf.

ᐱᖁᑎᓄᑦ ᐊᒻᒪ ᐱᔨᑦᓯᕐᓂᕐᒧᑦ ᑖᒃᓯᔭᕈᑎ (GST). ᐊᑐᖅᑕᐅᖃᑦᑕᖅᑐᖅ ᓇᖕᒥᓂᕆᔭᐅᔪᓄᑦ ᑲᓇᑕᒥ ᑲᒪᖃᑦᑕᖅᑐᑦ•
ᓄᐊᑦᑎᓪᓗᑎᒡᓗ ᑖᒃᑯᓄᖓ ᑖᒃᓯᔭᕈᑎᓄᑦ ᐱᖁᑎᓄᑦ ᓂᐅᕕᖅᑕᐅᔪᓄᑦ ᐊᒻᒪ ᐱᔨᑦᓯᕈᑎᓄᑦ ᓂᐅᕕᖅᑕᐅᔪᕗᑦ ᐊᑐᖅᑕᐅᓪᓗᑎᒃ.
ᓇᖕᒥᓂᖃᖅᑐᑦ ᑐᓂᓯᖃᑦᑕᕆᐊᖃᖅᑐᑦ GST−ᒧᑦ ᐊᑭᓕᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᐊᒻᒪ ᐊᑭᓕᖅᓱᖃᑦᑕᕐᓗᒋᑦ ᐊᑯᓚᐃᑦᑐᒃᑯᑦ
ᑲᓇᑕᒥ ᑮᓇᐅᔭᓕᕆᔨᕐᔪᐊᒃᑯᑦ http://www.cra-arc.gc.ca/tx/bsnss/tpcs/gst-tps/rgstrng/hwt-eng.html.

ᑕᐃᒪᓕ ᐃᖅᑲᓇᐃᔭᖅᑎᑖᖃᑦᑕᕈᕕᑦ, ᐃᓚᓐᖓᖅᑎᕆᖃᑦᑕᕆᐊᖃᖅᑐᑎᑦ ᐊᑭᓕᖅᓱᖅᑕᐅᔾᔪᑎᖏᓐᓂᑦ ᐊᒻᒪ ᐊᐅᓪᓚᖅᑎᖃᑦᑕᕐᓗᒋᑦ•
ᑲᓇᑕᒥ ᑮᓇᐅᔭᓕᕆᔨᕐᔪᐊᒃᑯᑦ ᐱᓕᕆᕕᖓᓐᓄᑦ.  ᑖᒃᑯᐊ ᐱᖁᔭᕐᔪᐊᑎᒍᑦ ᒪᓕᒐᐅᖕᒪᑕ ᐊᑐᕆᐊᖃᖅᑐᑦ, ᑮᓇᐅᔾᔭᒃᓵᑦ
ᐃᓚᓐᖓᖅᑎᑕᐅᓂᖏᑎᒍᑦ ᐱᖃᓯᐅᔾᔨᓯᒪᔪᑦ ᑲᓇᑕᒥ ᓄᖅᑲᕈᒻᒪᓯᐊᒃᓴᓄᑦ ᐊᑭᓕᖅᑐᐃᓂᕐᒥᒃ (CPP) ᐊᑭᓕᖅᑐᐃᓂᕐᒧᑦ,
ᐃᖅᑲᓇᐃᔭᖏᑦᑐᖅᓯᐅᑎᒃᓴᓄᑦ ᐊᑭᓕᖅᑐᐃᓂᕐᒧᑦ ᐊᒻᒪ ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᓐᓄᑦ.  ᐃᖅᑲᓇᐃᔭᖅᑎᑦᑎᔨᐅᔪᑦ
ᐊᑭᓕᖅᓯᖃᑦᑕᕆᐊᖃᕆᕗᑦ ᐅᓄᕐᓂᖏᑕ ᐊᔾᔨᖏᓐᓂᒃ ᑲᓇᑕᒥ ᓄᖅᑲᕈᒻᒪᓯᐊᕈᑎᒃᓴᓄᑦ ᐊᑭᓕᖅᑐᐃᔾᔪᑎᓄᑦ ᐊᒻᒪᓗ
ᐃᖅᑲᓇᐃᔭᖏᑦᑐᖅᓯᐅᑎᓄᑦ ᐊᑭᓕᖅᑐᐃᔾᔪᑎᓄᑦ. ᑖᒃᑯᐊ ᐊᑭᓕᖅᑕᐅᖃᑦᑕᕆᐊᖃᖅᑐᑦ ᐊᑯᓚᐃᑦᑐᒃᑯᑦ ᑲᓇᑕᒥ ᑮᓇᐅᔭᓕᕆᔨᕐᔪᐊᑦ
ᐱᓕᕆᕕᖓᓐᓄᑦ.  ᑮᓇᐅᔭᓕᕆᔨᓄᑦ ᐃᑲᔪᖅᑕᐅᔪᓐᓇᖅᑐᑎᑦ ᐋᖅᑭᒡᓱᐃᑎᓪᓗᑎᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᐃᔾᔪᑎᓂᒃ
ᐱᔭᕐᓂᖅᑐᓂᒃ ᐊᑐᒐᕐᓂᖅᑐᓂᒃ. http://www.cra-arc.gc.ca/tx/bsnss/tpcs/pyrll/hwpyrllwrks/menu-eng.html. 

ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᑦ (ᐃᓐᑲᒪᑖᒃᓯᑦ)
ᖃᑦᓯᑖᓚᓂᒃ ᐊᑭᓕᖅᑐᐃᖃᑦᑕᕐᓂᕆᔭᐃᑦ ᑖᒃᓯᔭᕈᑎᓄᑦ ᒪᓕᒃᓯᒪᒐᔭᖅᑐᖅ ᖃᓄᐃᑦᑑᓂᖓᓂᒃ ᓇᖕᒥᓂᖅ ᐱᓕᕆᕕᖁᑎᕕᑦ. ᑕᐃᒪᓕ ᖃᐅᔨᒪᑦ -
ᑎᐊᖏᒃᑯᕕᑦ ᖃᓄᐃᑦᑐᒥᒃ ᓇᖕᒥᓂᖅ ᐱᓕᕆᕕᒃ ᐊᑲᐅᓂᖅᐹᖑᒐᔭᕐᒪᖔᑦ, ᐅᖃᖃᑎᖃᕈᓐᓇᖅᑐᑎᑦ ᐱᕙᓪᓕᐊᔪᓕᕆᔨᒥᒃ ᐅᕝᕙᓗ ᑮᓇᐅᔭ -
ᓕᕆᔨᒥᒃ ᐅᖃᐅᔾᔨᒋᐊᕐᓂᐊᕋᕕᑦ. ᐅᓄᖅᑐᑦ ᒪᒃᑯᒃᑐᑦ ᐱᒋᐊᖅᑎᑦᑎᔪᒪᔪᑦ ᓇᖕᒥᓂᖅ ᐱᓕᕆᕕᖁᑎᒥᒃ, ᓇᖕᒥᓂᖅ ᐃᓄᑑᓗᑎᒃ ᐱᓕᕆᕕᖁ -
ᑎᖃᕈᓐᓇᖅᑐᑦ. ᑕᐃᒪᓐᓇ ᓇᖕᒥᓂᖅ ᐃᓕᖕᓄᑦ ᐃᓱᒪᐅᓕᐅᖃᑦᑕᕐᓗᑎᑦ ᐊᒻᒪ ᐃᕝᕕᑦ ᐃᖅᒻᑲᓇᐃᔭᕐᓗᑎᑦ ᐃᓘᓐᓇᖏᓐᓂᒃ ᐱᓕᕆᔭᕆᐊᓕᖕᓂᒃ.

ᐃᓚᖏᑦ ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ ᒥᑭᒃᑑᑎᑦ ᓴᖅᑭᑕᐅᖃᑦᑕᖅᑐᑦ ᑲᑐᔾᔭᐅᓪᓗᑎᒃ ᐊᑕᐅᓯᐅᖏᑦᑐᒥᑦ ᓇᖕᒥᓂᕆᔭᐅᓪᓗᑎᒃ ᑮᓇᐅᔭᓂᒃ
ᐃᓕᓯᔪᐃᓐᓇᐅᓪᓗᑎᒃ, ᐃᖅᑲᓇᐃᔭᖃᑎᒌᒡᖢᑎᒃ ᐊᒻᒪ ᐱᓕᕆᖃᑎᒋᒡᖢᑎᒃ ᑲᑐᔾᔨᓪᓗᑎᒃ ᓇᖕᒥᓂᕆᐅᔭᔪᒧᑦ. ᑲᑐᔾᔨᔪᑦ ᑮᓇᐅᔭᓂᒃ ᐱᕈᕈᑎᖏᓐᓂᒃ
ᐱᔪᐃᓐᓇᖃᑦᑕᖅᐳᑦ, ᐊᑦᑕᕐᓇᖅᑎᓪᓗᒋᓪᓗ ᐊᓯᐅᔨᑐᐃᓐᓇᕆᐊᖃᖅᑐᐃᓐᓇᐅᓪᓗᑎᒃ ᑕᐃᒪᐃᑦᑐᖃᕐᓂᖅᐸᑦ.

ᑯᐊᐳᕆᓴᐅᔪᑦ ᓇᖕᒥᓂᖅ ᐱᓕᕆᕕᖁᑎᒋᔭᔪᑦ ᒪᓕᒐᖅᑎᒍᑦ ᑎᒥᓐᖑᖅᑎᑕᐅᓯᒪᕗᑦ.  ᐱᓂᐊᕐᓂᖃᕐᕕᐅᕙᒃᑐᓪᓗ ᐃᒻᒥᒃᑰᕐᖢᑎᒃ ᐃᕝᕕᑦ ᐊᒻᒪ
ᑕᐱᕆᔭᑎᑦ ᐃᓚᐅᓇᑎᒃ.  ᑕᐃᒪᐃᑦᑐᓂᒃ ᐊᐅᓚᓂᖃᖅᐸᑦ, ᐃᖅᑲᓇᐃᔭᖅᑎᒋᔭᐅᒐᔭᖅᐳᑎᑦ ᑯᐊᐳᕆᓴᐅᔪᒧᑦ.

ᖃᐅᔨᒪᓂᐊᖅᐳᓯ ᓇᖕᒥᓂᖅ ᐱᓕᕆᕕᐊᖅᑐᑦ ᐊᑎᓕᐅᕐᕕᖓᑦ (BRO) ᐱᔨᑦᓯᕈᑎᖃᕐᒪᑕ ᖃᕆᑕᐅᔭᒃᑯᑦ
ᐃᑲᔪᖅᓯᔪᓐᓇᖅᑐᑦ ᐊᑎᓕᐅᕐᓗᑎᒃ ᐱᒐᓱᐊᖅᑎᓪᓗᑎᑦ ᓇᖕᒥᓂᖅ ᐱᓕᕆᕕᖁᑎᕕᑦ ᓈᓴᐅᑎᒃᓴᖓᓂᒃ,
ᐊᒻᒪ ᑎᓴᒪᓂᒃ ᐱᔪᓐᓇᕐᒥᔪᑎᑦ ᑮᓇᐅᔭᓕᕆᔾᔪᑎᓂᒃ ᑯᐊᐳᕆᓴᒃᑯᑦ ᑮᓇᐅᔾᔭᒃᓵᓄᑦ ᑖᒃᓯᔭᕈᑎᖏᑦ,
GST/HST,  ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓵᑦ ᐊᒻᒪ ᑎᑭᓴᖅᑕᐅᕙᒃᑐᑦ ᐊᐅᓪᓚᖅᑎᑕᐅᕙᒃᑐᓪᓗ  
www.cra-arc.gc.ca/tx/bsnss/tpcs/bn-ne/bro-ide/menu-eng.html

ᐃᓕᓴᐃᔾᔪᑦ 10: ᐃᑲᔪᖅᑎᑖᕐᓂᖅ 
— ᑭᓇᒥᒡᓗ ᐃᖅᑲᓇᐃᔭᖅᑎᑖᕋᔭᕐᓂᖅ
ᒥᑭᑦᑑᑎᓂᒃ ᓇᖕᒥᓂᖃᖅᑐᑦ ᐱᓂᓕᕆᕕᖕᓂᒃ ᐃᒻᒥᓂᒃ ᐃᓄᑑᔾᔨᔪᓐᓇᖅᐳᑦ.  ᑕᐃᒪᓕ ᓇᖕᒥᓂᕆᔭᐃᑦ ᒪᑐᐃᖅᐸᑦ,
ᐅᓄᖅᑐᓂᒃ ᐱᓕᕆᐊᒃᓴᖃᑐᐃᓐᓇᕆᐊᖃᖅᐳᑎᑦ ᖁᕕᐊᒋᓐᖏᑕᕐᓂᒃ, ᐱᓕᕆᔪᓐᓇᑦᑎᐊᓐᖏᑕᕐᓂᒡᓗ, ᐅᕝᕙᓗ
ᐱᓕᕆᓚᐅᕐᓗᒋᑦ  ᐱᓕᕆᔪᓐᓇᑦᑎᐊᖅᑕᑎᑦ. ᐅᓄᓗᐊᖅᐸᑕᓗ ᐊᓯᖕᓄᑦ ᐃᑲᔪᖅᑕᐅᔭᕆᐊᖃᕈᕕᑦ ᐃᖅᑲᓇᐃᔭᖅᑎ-
ᑖᕆᐊᖃᓕᕋᔭᖅᐳᑎᖅᑲᐃ ᐃᑲᔪᖅᑎᒃᓴᕐᓂᒃ. 
ᐱᒋᐊᓕᓵᖅᑎᓪᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ, ᐅᓄᖅᑐᑦ ᓇᖕᒥᓂᖃᑐᑦ ᐱᓕᕆᖃᑕᐅᔪᓐᓇᕐᒪᑕ ᐊᐅᓚᑦᑎᑎᓪᓗᒋᑦ ᓇᖕᒥᓂᖅ ᐱᓕᕆ -
ᕕᖁᑎᒥᖕᓂᒃ. ᐱᔨᑦᓯᕈᓐᓇᖅᑐᑦ ᐃᓕᖕᓂᒃ, ᓱᕐᓗ ᑭᐅᔨᐅᓂᕐᒥᒃ ᐅᖄᓚᐅᒻᒥᒃ, ᕿᓂᖅᑎᓪᓗᑎᑦ ᓄᑖᓂᒃ ᓂᐅᕕᖃᑦᑕᕐᓂᐊᖅᑐᓂᒃ, ᑮᓇᐅᔭᓕ -
ᕆᔾᔪᑎᓂᒃ ᑎᑎᕋᖃᑦᑕᕐᓂᐊᖅᑐᓂᒃ ᐊᓯᖏᓐᓂᒡᓗ. ᑭᖑᕐᖓᒍᑦ ᐃᑲᔪᖅᑕᐅᔪᒪᓕᕐᓗᑎᒃ ᐃᓚᖏᓐᓂ ᐱᓕᕆᐊᒃᓴᖏᓐᓂᒃ, ᓱᕐᓗ ᐅᖄᓚᐅᒻᒥᒃ
ᑭᐅᓯᔨᐅᔪᒧᑦ, ᑎᑎᖅᑲᕐᓂᒃ ᐊᐃᒃᓯᖅᑎᒧᑦ, ᓂᐅᕕᕆᐊᖅᑎᒃᓴᒥᒃ ᐊᓯᖏᓐᓂᒡᓗ ᓇᖕᒥᓂᖃᖅᑐᒧᑦ ᐱᓕᕆᔭᐅᒋᐊᐅᑐᖏᑦᑐᓂᒃ ᐱᓕᕆᐊᖃᖅᑐᒃᓴᒥᒃ.
ᐃᓛᓐᓂᒃᑯᑦ ᓇᖕᒥᓂᖃᖅᑐᑦ ᐃᖅᑲᓇᐃᔭᖅᑎᑖᕆᐊᖃᖃᑦᑕᕐᒪᑕ ᑮᓇᐅᔭᓕᕆᔨᓂᒃ ᓈᓴᐃᔨᓂᒡᓗ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᐱᓕᕆᐊ -
ᖃᖁᓪᓗᒋᑦ.

ᐃᖅᑲᓇᐃᔭᖅᑎᑖᕐᓂᖅ ᐊᑭᖃᕐᒪᑦ ᐊᑭᓕᖅᓱᕆᐊᖃᕐᖢᑎᒃ ᑮᓇᐅᔭᒃᓵᖏᑦ ᐊᒻᒪ ᐃᑲᔪᕈᓯᐊᖏᑦ. ᐃᖅᑲᓇᐃᔭᖅᑎᑦ ᐅᓄᕐᓂᖅᓴᐅᑎᓪᓗᒋᑦ ᐱᓕᕆ -
ᐊᒃᓴᖃᕐᓂᖅᓴᐅᕙᒃᐳᖅ, ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪ ᐊᖓᔪᖅᑳᖃᕆᐊᖃᕐᖢᑎᒃ. ᑭᓯᐊᓂᓕ ᐃᖅᑲᓇᐃᔭᖅᑎᖏᑦ ᐅᓄᕐᓂᖅᓴᐅᑎᓪᓗᒋᑦ
ᐊᑕᐅᑦᑎᒃᑯᑦ ᐱᓕᕆᔭᐅᑎᓪᓗᒋᑦ, ᓇᖕᒥᓂᕆᔭᐅᔪᖅ ᐱᕈᖅᐸᓪᓕᐊᒐᔭᖅᑐᖅ, ᐱᐅᓂᖅᓴᐅᓕᕐᓗᑎᒃ ᐱᔨᑦᓯᕈᑎᖏᑦ ᐱᔨᑦᓯᖅᑕᖏᓐᓄᑦ ᐊᒻᒪ
ᓇᖕᒥᓂᖃᖅᑐᖅ ᐱᔭᒃᓴᖃᓗᐊᒧᑦ ᑐᑮᕈᖏᓐᓂᖅᓴᐅᖃᑦᑕᕋᔭᖅᑐᖅ ᑭᓱᓕᒫᓂᒃ ᐱᓕᕆᒐᓱᐊᖅᑎᓪᓗᒍ.

ᑕᐃᒪᓕ ᐃᖅᑲᓇᐃᔭᖅᑎᑖᕐᓂᐊᖅᑎᓪᓗᒋᑦ, ᐃᖅᑲᓇᐃᔭᖅᑎᑖᖃᑦᑕᕆᐊᖃᖅᐳᑦ ᐱᓕᕆᔪᓐᓇᕐᓂᖃᖅᑐᓂᒃ ᐊᒻᒪ ᐃᓅᓯᖓ ᑭᓱᓕᕆᔨᐅᓂᖓ
ᓈᒻᒪᒡᓗᓂ ᓇᖕᒥᓂᕆᔭᕐᓄᑦ. ᖃᐅᔨᒪᔭᕆᐊᖃᕐᓂᐊᖅᑕᐃᑦ ᐃᖅᑲᓇᐃᔭᖅᑎᒋᔭᐃᑦ ᑭᖑᕙᖃᑦᑕᔾᔮᖏᒃᑲᓗᐊᕐᒪᖔᑦ, ᐃᖅᑲᓇᐃᔭᖅᓯᑎᐅᖕᒪᖔᑦ
ᐊᒻᒪ ᑐᓂᓯᔪᓐᓇᕐᒪᖔᑦ ᓇᖕᒥᓂᖅ ᐱᓕᕆᕕᖁᑎᖓᓄᑦ. ᐃᖅᑲᓇᐃᔭᖅᑎᖃᑦᑎᐊᖏᓪᓗᓂ ᐊᒃᓱᕈᕐᓇᓗᐊᕐᒪᑦ ᐃᓕᖕᓄᑦ ᐊᒻᒪ ᐊᓯᖏᓐᓄᑦ
ᐃᖅᑲᓇᐃᔭᖅᑎᐅᔪᓄᑦ, ᓂᕈᐊᑦᑎᐊᖃᑦᑕᕐᓗᒋᑦ ᐃᖅᑲᓇᐃᔭᖅᑎᑎᑦ ᓯᓚᑐᔫᓗᑎᑦ. ᐃᒃᐱᒍᓱᑐᐃᓐᓇᕆᐊᖃᖅᐳᑎᑦ ᐊᔭᐅᖅᑕᐅᓂᕐᓂᒃ ᐃᖅᑲᓇ -
ᐃᔭᖅᑎᑖᖁᔭᐅᓪᓗᑎᑦ ᐃᓚᖕᓂᒃ ᐱᖃᓐᓇᕆᔭᕐᓄᓪᓘᓐᓃᑦ. ᖃᐅᔨᒪᖅᑳᕆᐊᖃᖅᑐᑦ ᑖᒃᑯᐊ ᐱᓕᕆᔭᕆᐊᖃᖅᑕᖓᓂᒃ ᐱᓕᕆᔪᓐᓇᑦᑎᐊᕐᓂ -
ᐊᕋᓗᐊᕐᒪᖔᑦ ᐃᖅᑲᓇᐃᔭᖅᑎᖃᕐᓂᖅ ᐊᒻᒪ ᐊᖓᔪᖅᑳᖃᕐᓂᖅ ᐊᔾᔨᒋᖏᒻᒪᒍ ᐱᖃᓐᓇᕇᖕᓂᐅᑉ ᐊᒻᒪ ᐃᓚᒌᓂᐅᑉ.

ᓄᓇᓕᖕᓂ ᒥᑭᑦᑑᑕᐅᓂᖅᓴᓂ, ᑐᓴᕋᓱᐊᕐᓂᖃᕐᓗᓂ ᐅᖃᖃᑎᖃᖃᑦᑕᕐᓗᓂ ᖃᐅᔨᓇᕐᒥᔪᖅ ᑭᓇᒃᑯᑦ ᐃᖅᑲᓇᐃᔮᒃᓴᒥᒃ ᕿᓂᕐᒪᖔᑕ.
ᐅᔾᔨᖅᓱᑦᑎᐊᕐᓗᑎᒃ ᖃᐅᔨᓴᐃᓂᐊᖅᐳᑎᑦ ᐃᖅᑲᓇᐃᔭᕈᒪᔪᓂᒃ ᐃᖅᑲᓇᐃᔭᓕᒪᔪᓂᒃ ᐱᔪᒪᓗᑎᑦ, ᓱᓕᔪᓂᒃ ᐊᒻᒪ ᑭᖑᕙᖃᑦᑕᕐᓂᐊᖏᑦᑐᓂᒃ
ᐊᒃᓱᕈᕐᓗᑎᒡᓗ ᐃᖅᑲᓇᐃᔭᖃᑦᑕᕐᓂᐊᖅᑐᒥᒃ.  ᐊᐱᕆᔪᓐᓇᕐᒥᔪᑎᑦ ᐱᔪᒪᓗᑎᑦ ᐃᖅᑲᓇᐃᔭᕐᕕᒋᓚᐅᖅᓯᒪᔭᖏᓐᓂᒃ ᖃᐅᔨᒪᔪᓂᒃ ᖃᓄᐃᑦᑑᓪᓗᓂ
ᐃᖅᑲᓇᐃᔭᖅᑎᐅᓐᓂᕐᒪᖔᑦ.

ᐱᐅᒐᔭᕐᒥᔪᖅ ᐃᖅᑲᓇᐃᔭᖅᑎᑖᓵᑦ ᖃᐅᔨᓴᕐᓗᒍ ᑕᖅᑭᓄᑦ ᐱᖓᓱᓄᑦ ᐃᖅᑲᓇᐃᔭᑦᑎᐊᕋᓗᐊᕐᒪᖔᑦ ᓄᑖᓂᒃ ᐃᖅᑲᓇᐃᔭᖅᑎᑖᕐᓗᓂ
ᐊᑐᖅᑕᐅᔪᓐᓇᕐᒥᔪᖅ ᑕᒪᓐᓇ. ᐃᖅᑲᓇᐃᔭᓚᐅᖅᑎᓪᓗᒋᑦ ᑕᖅᑭᓄᑦ ᐱᖓᓱᓄᑦ, ᖃᐅᔨᔪᓐᓇᖅᑐᑎᑦ ᐃᖅᑲᓇᐃᔮᒧᑦ ᐃᓕᓯᒪᑦᑎᐊᕋᓗᐊᕐᒪᖔᑕ
ᓇᖕᒥᓂᖅ ᐱᓕᕆᕕᖁᑎᕕᑦ ᐃᓗᐊᓄᑦ ᐊᒻᒪ ᐃᓱᒪᓕᐅᕈᓐᓇᖅᑐᑎᑦ ᐃᖅᑲᓇᐃᔭᖃᑎᒋᔭᕆᐊᐅᒃᓴᖅ ᖁᕕᐊᖏᖕᒪᖔᖅᐱᐅᒃ. ᐱᐅᓂᖅᐹᖑᔪᖅ
ᖃᐅᔨᒪᑎᓪᓗᒋᑦ ᐃᖅᑲᓇᐃᔭᖅᑎᑖᓵᑦ ᖃᐅᔨᓴᑕᖅᐅᓂᐊᕐᓂᖏᓐᓂᒃ ᐱᒋᐊᕐᓂᖓᓂ ᐃᖅᑲᓇᐃᔭᕐᓂᖏᑕ.

ᐅᓄᕐᓂᖅᓴᐅᔪᑦ ᓇᖕᒥᓂᖅ ᐱᓕᕆᕕᖁᑎᒋᔭᐅᔪᑦ, ᐊᖏᕐᕋᒥ ᖃᐅᔨᓴᐃᓂᖅᓴᐅᓪᓗᑎᒃ ᐊᑲᐅᓂᖅᓴᐅᕗᖅ, ᐱᐅᓂᖅᓴᓂᒃ ᓴᖅᑭᑦᑐᖃᕈᓐᓇᕐᒪᑦ.
ᑐᐊᕕᓗᐊᖏᓪᓗᑎᑦ ᐃᖅᑲᓇᐃᔭᖅᑎᑖᕆᐊᒃᓴᖅ.  ᐃᑲᔪᖅᑕᐅᔭᕆᐊᖃᕈᕕᑦ, ᐊᑭᓕᕈᓐᓇᕆᐊᖃᖅᑕᑎᑦ ᐃᑲᔪᖅᑎᒋᓂᐊᖅᑕᑎᑦ ᐊᒻᒪ ᖃᐅᔨᒪᓗᒋᑦ
ᐱᓕᕆᔪ ᓇᕐᓂᕆᔭᖏᑦ ᐊᒻᒪ ᐃᖅᑲᓇᐃᔭᓕᒪᓯᒪᔭᖏᑦ ᓄᑖᒥᒃ ᐃᖅᑲᓇᐃᔭᖅᑎᒃᓴᒥᒃ ᕿᓂᖅᑎᓪᓗᑎᑦ. ᐱᒻᒪᕆᐅᕗᖅ ᑕᒪᓐᓇ ᐱᔾᔪᑎᒋᓪᓗᒍ
ᐃᒋᑦᑎᑐᐃᓐᓇᕆᐊᒃᓴᖅ ᐃᖅᑲᓇᐃᔭᖅᑎᒥᒃ ᐱᔭᕐᓂᖏᒻᒪᑦ. ᐅᓄᖅᑐᓂᒃ ᒪᓕᒐᖅᑕᖃᕐᒪᑦ ᐊᒻᒪ ᒪᓕᒐᖅᑎᒍᑦ ᐊᑐᕆᐊᖃᖅᑐᑦ ᐅᓄᕐᒪᑕ
ᐃᒋᑦᑎᓂᐊᕐᓗᓂ ᐊᒻᒪ ᐊᑭᑦᑐᕈᔾᔪᓐᓇᕐᒪᑕ ᐃᒋᑦᑐᓐᓂᕈᑎᒃ ᐃᖅᑲᓇᐃᔭᑎᒥᒃ.

ᐃᖅᑲᐅᒪᓂᐊᖅᐳᑎᑦ — ᐱᔭᕐᓂᕐᓂᖅᓴᐅᖕᒪᑦ ᐃᖅᑲᓇᐃᔭᖅᑎᑖᕆᐊᒃᓴᖅ ᐃᒋᑦᑎᓂᕐᒥᑦ.
ᖃᐅᔨᓴᐃᑦᑎᐊᖅᑳᓚᐅᕐᓗᑎᑦ ᐊᒻᒪ ᐃᓱᒪᓕᐅᑦᑎᐊᖅᑳᓚᐅᕐᓗᑎᑦ ᐃᖅᑲᓇᐃᔭᖅᑎᑖᖃᑦᑕᕐᓗᑎᑦ.

ᐃᓕᓴᐃᔾᔪᑦ 11: ᖃᐅᔨᒪᐃᓐᓇᕐᓗᒍ ᓇᖕᒥᓂᖅ
ᐱᓕᕆᕕᖁᑎᒋᔭᐃᑦ ᖃᓄᐃᓕᐅᕐᓂᓕᒫᖓ
ᑕᐃᒪᓕ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᐊᐅᓚᓕᖅᐸᑦ ᐅᓄᖅᑐᓂᒃ ᐱᓕᕆᐊᒃᓴᖃᓕᕐᓂᐊᕐᒪᑦ ᑕᐃᒪᓐᓇ ᐃᖅᑲᓇ -
ᐃᔭᕐᔪᐊᓚᐅᕐᓗᓂ ᐊᑭᓕᖅᑕᐅᓐᓇᖅᑐᖅ. ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᓴᓐᖏᑏᓐᓇᕐᓗᒍ ᐊᔪᖅᓴᓕᖅᑎᑦᑕ -
ᐃᓕᓗᒍ, ᑕᐃᒪᐃᓐᓂᐊᖅᐸᑦ ᑕᐃᒪᓐᖓᑦ ᐃᖅᑲᓇᐃᔭᐃᓐᓇᕆᐊᖃᕋᔭᕋᕕᑦ ᐅᑯᓕᖓ:

ᑮᓇᐅᔭᓕᕆᔾᔪᑎᖁᑎᑎᑦ ᐋᖅᑭᒡᓱᑦᑎᐊᖅᓯᒪᓗᒋᑦ. ᐅᓪᓗᒥᒧᑦ ᐊᖑᒻᒪᑎᑦᑎᐊᕐᓗᑎᒃ ᐊᑭᓕᒃᓴᑦ ᐊᑭᓕᕆᐊᖃᖃᑦᑕᖅᑐᑦ ᑕᖅᑭᑕᒫᓐ,1
ᑮᓇᐅᔾᔭᒃᓵᓄᒃ ᐊᑭᓕᖅᓱᐃᔾᔪᑎᑦ, ᐱᖁᔭᕐᔪᐊᑎᒍᑦ ᐊᑭᓕᕆᐊᖃᖅᑐᑦ GST ᐊᒻᒪ ᑮᓇᐅᔾᔭᒃᓵᓄᑦ ᑖᒃᓯᔭᕈᑎᑦ, CPP ᐊᒻᒪ
ᐃᖅᑲᓇᐃᔭᖏᑦᑐᖅᓯᐅᑎᒃᓴᓄᑦ ᐃᓚᓐᖓᖅᑎᕆᔾᔪᑎᑦ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᓐᓂᑦ, ᐊᑐᖅᑐᐊᖅᑕᐅᔪᓄᑦ ᐊᑭᓕᖅᓯᔾᔪᙵᑎᑦ
ᐊᒻᒪ ᐃᓘᓐᓇᖏᑦ ᐊᑭᓕᕐᓗᒋᑦ ᐊᑭᓕᕆᐊᖃᖅᑐᑦ ᐊᐅᓚᑦᑎᑎᓪᓗᑎᑦ ᓇᖕᒥᓂᖅᐱᓕᕆᕕᖕᒥᒃ.  ᑭᖑᕙᖅᓯᒪᓕᖅᑕᐃᓕᓗᑎᑦ
ᐊᒃᓱᕈᕐᓇᓗᐊᕐᒪᑦ ᐊᖑᒻᒪᑎᓇᓱᐊᓕᕐᖢᓂ.  ᑮᓇᐅᔭᓕᐊᕐᓄᑦ ᐃᓯᖅᐸᓪᓕᐊᔪᓄᑦ, ᑎᑎᕋᖅᑕᐃᓐᓇᕆᖃᑦᑕᕐᓗᒋᑦ ᑮᓇᐅᔭᑦ
ᐃᓯᖅᐸᓪᓕᐊᔪᑦ ᓇᖕᒥᓂᕆᔭᕐᓄᑦ, ᑮᓇᐅᔭᓪᓗ ᐴᑦᓴᐅᑎᒋᖃᑦᑕᕐᓗᒋᑦ ᑮᓇᐅᔭᒃᑯᕕᖕᒧᑦ ᐃᕐᖐᓐᓇᖅ ᐊᒻᒪ ᓄᐊᑦᑎᖃᑦᑕᕐᓗᑎᑦ
ᐃᓕᖕᓂᑦ ᐊᑭᓕᒃᓴᓕᖕᓂᑦ ᐱᔪᓐᓇᖅᓯᑐᐊᕌᖓᕕᑦ.  ᑖᒃᓯᔭᕈᑎᑦ ᐊᒻᒪ ᐊᓯᖏᑦ ᐊᑭᓕᖅᓱᐃᔾᔪᑎᐅᔪᑦ ᑭᖑᕙᖅᓯᒪᖏᓪᓗᑎᑦ
ᐊᑭᓕᖅᑐᖃᑦᑕᕐᓗᒋᑦ.

ᓂᐅᕕᖃᑦᑕᖅᑐᑦ ᐱᓪᓗᒋᑦ. ᐳᐃᒍᖅᑕᐃᓕᒃᑭᑦ ᓂᐅᕕᖃᑦᑕᖅᑐᑦ ᐊᒻᒪ ᓄᖅᑲᐅᑎᑦᑕᐃᓕᓗᒍ ᓄᑖᓂᒃ ᓂᐅᕕᖃᑦᑕᕐᓂᐊᖅᑐᓂᒃ2
ᕿᓂᕆᐊᒃᓴᖅ.  ᐃᓱᒪᒐᔪᒡᓗᑎᑦ ᐊᒻᒪ ᓈᓚᖃᑦᑕᕐᓗᑎᑦ ᓂᐅᕕᖃᑦᑕᖅᑐᑦ ᐱᔪᒪᔭᖏᓐᓂᒃ ᐅᖃᐅᓯᕆᔭᖏᓐᓂᒃ.
ᐊᑲᐅᓐᖏᓕᐅᕈᑎᑕᖃᖅᐸᑦ, ᐋᖅᑭᑲᐅᑎᒋᖃᑦᑕᕐᓗᒋᑦ.  ᐱᔭᕐᓂᕐᓂᖅᓴᐅᖕᒪᑦ ᓂᐅᕕᖃᑦᑕᖅᑐᑦ ᖁᕕᐊᓱᒃᑎᑦᑕᕆᐊᒃᓴᖅ 
ᓄᑖᓂᒃ ᓂᐅᕕᖃᑦᑕᕐᓂᐊᖅᑐᓂᒃ ᕿᓂᕆᐊᒃᓴᖅ.

ᐃᖅᑲᓇᐃᔭᖅᑎᑦᑎᔨᑦ ᐱᓪᓗᒋᑦ. ᖁᕕᐊᓱᒃᑏᓐᓇᕐᓗᒋᑦ ᐊᒻᒪ ᖁᕕᐊᓱᖕᓂᐊᖅᐳᑎᑦ ᑕᐃᒪᓐᓇ. ᓈᓚᖃᑦᑕᕐᓗᒋᑦ ᐅᖃᐅᓯᔭᖏᑦ.3
ᖃᓄᐃᓕᐅᕈᑎᒃᓴᒥᒃ ᐱᑕᖃᖅᐸ ᐃᓅᓯᖏᑦ ᐱᔭᕐᓂᕐᓂᖅᓴᐅᖁᓪᓗᒋᑦ ᐃᖅᑲᓇᐃᔭᕐᕕᖕᒥ? ᐅᖃᐅᓯᖃᖃᑦᑕᖅᐸᑦ ᐊᑐᕈᓐᓇᖅᑐᓂᒃ
ᐱᐅᔪᓂᒃ ᐋᖅᑭᒋᐊᕈᑎᐅᔪᓐᓇᖅᑐᓂᒃ ᐊᑲᐅᓐᖏᓕᐅᕈᑎᓄᑦ ᐅᕝᕙᓗ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᓇᖕᒥᓂᖅ ᐱᓕᕆᕕᖁᑎᖕᓄᑦ?
ᖃᐅᔨᒋᐊᖃᑦᑕᕐᓗᑎᑦ ᑭᓱᓄᑦ ᐊᐅᓚᔾᔭᐃᔾᔪᑎᖃᕈᓐᓇᕐᒪᖔᖅᐱᑦ ᐃᖅᑲᓇᐃᔭᖅᑎᓂᒃ.  ᒥᑭᑦᑐᓂᒃ ᑮᓇᐅᔭᓂᒃ ᐊᑐᖃᑦᑕᕋᓗᐊᕐᓗᓂ
ᐅᑎᕐᕕᐅᓐᓇᖅᑐᖅ ᐅᓄᖅᑐᓂᒃ.

ᐅᔾᔨᖅᑐᐃᓐᓇᕐᓗᑎᑦ. ᐊᑕᐅᓯᑐᐊᒧᑦ ᐊᐅᓪᓗᔾᔨᓕᕈᓐᓇᕋᕕᑦ 4
ᐅᓪᓗᑕᒫᖅᓯᐅᑎᓄᑦ ᐊᐅᓚᑦᑎᔾᔪᑎᓄᑦ. ᓄᖅᑲᑲᐃᓐᓇᖃᑦᑕᕐᓗᑎᑦ 
ᑕᑯᒋᐊᑦᑎᐊᕐᓗᒍ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ. 
ᐅᖃᖃᑎᖃᖃᑦᑕᕐᓗᑎᑦ ᐱᖃᓐᓇᕆᔭᕐᓄᑦ ᐊᒻᒪ 
ᓂᐅᕕᖅᐸᒃᑐᓄᑦ. ᐊᐱᕆᖃᑦᑕᕐᓗᒋᑦ ᖃᓄᖅ ᓇᖕᒥᓂᕆᔭᐃᑦ 
ᐱᐅᓯᒋᐊᖅᑕᐅᔪᓐᓇᕐᒪᖔᑦ ᐊᒻᒪ ᑭᓱᓂᒃ ᓄᑖᓂᒃ 
ᓂᐅᕕᕈᒪᖕᒪᖔᑕ ᐅᕝᕙᓗ ᐱᔨᑦᓯᕈᑎᓂᒃ ᑕᑯᔪᒪᒐᔭᕐᒪᖔᑕ.

ᐃᓱᓕᓐᓂᐊ
ᐅᓄᖅᑐᓂᒃ ᐃᑲᔪᖅᓯᔾᔪᑎᑕᖃᐅᖅᐳᖅ ᐊᒻᒪ ᐅᖃᓕᒫᒐᓂᒃ ᐊᑐᐃᓐᓇᖅᑕᖃᖅᑐᖅ ᐃᑲᔪᖅᓯᔾᔪᑎᒃᓴᓂᒃ ᐃᓕᖕᓂᒃ
ᐱᒋᐊᖅᑎᑦᑎᑎᓪᓗᑎᑦ ᓇᖕᒥᓂᖅ ᐱᓕᕆᕕᖁᑎᖕᓂᒃ, ᐱᓗᐊᖅᑐᒥᒃ ᖃᕆᑕᐅᔭᒃᑯᑦ. ᑭᓯᐊᓂᓕ ᐅᓄᓗᐊᖅᑐᓂᒃ
ᑐᓴᒐᒃᓴᖃᕐᓗᓂ ᐅᐃᒻᒪᖕᓇᕐᒪᑦ ᐊᒻᒪ ᑐᓴᒐᒃᓴᑭᓗᐊᕐᓗᓂ ᑕᐃᒪᐃᒃᑭᕗᖅ.  ᐅᑯᐊ ᒪᓕᒐᐅᔪᑦ ᐊᑐᕐᓗᒋᑦ, ᐸᐅᒃᑑᑎᒃᑯᑦ
ᐱᖃᓯᐅᔾᔨᓯᒪᒐᓱᐊᖅᐳᑦ ᑐᓴᒐᒃᓴᓂᒃ ᑕᖅᑳᓃᒃᑐᓂᒃ ᐊᑐᐃᓐᓇᐅᔪᓂᒃ ᓇᖕᒥᓂᖅ ᐱᓕᕆᕕᖕᒥᒃ ᓴᖅᑭᑦᑎᓂᐊᕐᓗᓂ
ᐱᓕᕆᐊᒃᓴᓂᒃ ᐊᒻᒪ ᐊᐅᓚᑦᑎᔾᔪᑎᒃᓴᓂᒃ ᑲᒪᒋᔭᒃᓴᓂᒡᓗ. ᑐᓴᕋᓱᐊᖅᓯᒪᕗᒍᑦ ᐅᓄᖅᑐᓂᑦ ᓇᖕᒥᓂᖅ ᐱᓕᕆ-
ᕕᖃᖅᑐᓄᑦ ᒪᒃᑯᒃᑐᓄᑦ ᑖᒃᑯᐊ ᑐᑭᓯᓇᑦᑎᐊᖁᓪᓗᒋᑦ ᒪᓕᒐᐅᔪᑦ ᐊᒃᑐᐊᓂᖃᖅᑐᑦ ᓴᖕᒥᓂᖅ ᐱᓕᕆᕕᖃᕐᓂᕐᒧᑦ
ᓄᓇᓕᖏᓐᓂ ᐃᓄᐃᑦ.  ᑖᒃᑯᐊᓗ ᑎᑎᕋᑦᖅᑕᐅᓯᒪᔪᑦ ᐃᓕᖕᓄᑦ ᑐᕌᖓᓪᓗᑎᒃ!
ᓂᕆᐅᑦᑎᐊᖅᐳᒍᑦ ᐅᑯᐊ ᒪᓕᒐᐅᔪᑦ ᑐᑭᓯᓴᑦᑎᐊᖁᓪᓗᒋᑦ ᐊᒻᒪ ᐃᑲᔪᖅᓯᔾᔪᑕᐅᔪᓐᓇᖁᓪᓗᒋᑦ ᐱᒋᐊᖅᑎᑦᑎᑎᓪᓗᑎᑦ ᓇᖕᒥᓂᖅ ᐱᓕᕆᕕ -
ᖃᕐᓂᕐᒥᒃ.  ᒫᓐᓇᖃᐃ, ᑐᑭᓯᔪᒃᓴᐅᕗᑎᑦ ᖃᓄᑎᒋ ᐊᑯᓂᐅᓂᖃᖅᑎᒋᖕᒪᖔᑦ ᐊᒻᒪ ᖃᓄᑎᒋ ᐱᓕᕆᔭᕆᐊᖃᖅᑎᒋᖕᒪᖔᑦ ᓯᕗᒧᐊᑦᑎᐊᖅᑐᒥᒃ
ᓇᖕᒥᓂᖅ ᐱᓕᕆᕕᖃᕐᓂᐊᕐᓗᓂ. ᐸᐅᒃᑑᑎᒃᑯᑦ ᐅᒃᐱᕈᓱᒃᐳᑦ ᐊᔪᐃᓐᓇᕐᓗᓂ, ᐊᒃᓱᕈᕐᓗᓂᓗ ᐃᖅᑲᓇᐃᔭᕐᓗᓂ, ᐃᓕᓐᓂᐊᖅᓯᒪᓗᓂᓗ ᐊᒻᒪ
ᓄᓇᓕᖕᒥᓯᒃ ᖃᐅᔨᒪᓗᑎᒃ ᐃᓄᐃᑦ ᒪᒃᑯᒃᑐᑦ ᐸᕐᓇᒃᓯᒪᑦᑎᐊᕋᔭᕐᒪᑕ ᓇᖕᒥᓂᖃᕐᓂᕐᒧᑦ ᐱᓕᕆᐊᖃᕐᓂᕐᒧᑦ.  ᐅᒃᐱᕈᓱᒃᑐᒍᑦ ᑕᐃᒪᐃᓕᐅᕈᓐᓇᕋᑦᑕ,
ᐊᔾᔨᒋᓗᓂᒋᑦ ᐃᓄᖕᓄᑦ ᒪᒃᑯᒃᑐᓄᑦ ᓇᖕᒥᓂᕆᔭᐅᔪᑦ ᐱᓕᕆᕕᖃᖅᑐᑦ ᐅᓂᒃᑳᕈᓐᓇᓚᐅᕐᒪᑕ ᐊᒻᒪ ᐅᖃᐅᔾᔨᒋᐊᕈᓐᓇᓚᐅᕐᒪᑕ.

ᐅᑯᐊ ᒪᓕᒐᐃᑦ ᐱᓯᒪᓂᐊᖅᐸᑎᑦ ᖃᐅᔨᒋᐊᕐᕕᒋᖃᑦᑕᕐᓂᐊᕋᕕᒋᑦ ᐱᔭᕆᐊᖃᓕᕌᖓᕕᑦ. ᑐᓂᐅᖅᑲᑲᑦᑕᕐᓗᒋᑦ ᐃᓚᖕᓄᑦ, ᐱᖃᓐᓇᕆᔭᕐᓄᑦ ᐊᒻᒪ
ᓄᓇᖅᑲᑎᖏᓄᑦ. ᑐᓴᒐᒃᓴᓪᓗ ᑕᖅᑲᐅᖓ ᑐᓂᐅᖅᑲᖃᑦᑕᕐᓗᒋᑦ. ᑭᓯᐊᓂᓕ, ᐳᐃᒍᖅᑕᐃᓕᒋᑦ ᐅᖃᐅᓯᖃᕆᐊᒃᓴᖅ ᓯᕗᒧᐊᑦᑎᐊᖅᓯᒪᔪᓂᒃ.
ᐸᐅᒃᑑᑎᒃᑯᑦ ᑐᓴᕈᒪᑦᑎᖃᖅᐳᑦ ᒪᒃᑯᒃᑐᓂᑦ ᓇᖕᒥᓂᖅ ᐱᓕᕆᕕᖕᒥᒃ ᓴᖅᑭᑦᑎᓯᒪᔪᓂᑦ ᐊᒻᒪ ᐸᖅᑭᒡᖠᓕᖅᑐᓂᒃ ᐃᓚᒥᖕᓂᒃ. ᖃᐅᔨᑎᑕᐅᓂ ᐊᖅ -
ᐳᒍᑦ ᓇᖕᒥᓂᖅ ᐱᓕᕆᕕᖁᑎᒋᔭᐃᑦ ᖃᓄᐃᓕᕐᒪᖔᑦ ᐱᕙᓪᓕᐊᓂᕆᔭᖓᓂᒃ.  ᐊᑐᖅᑕᐅᔪᓐᓇᕐᓂᐊᕐᒪᑦ ᐅᓂᒃᑳᓕᐊᕆᔭᑦ ᑐᓱᒋᔭᐅᓕᕈᓐᓇᕐᓗᓂ
ᐃᓄᖕᓄᑦ ᒪᒃᑯᒃᑐᓄᑦ ᒪᓕᒃᓴᕈᓐᓇᕐᓂᐊᕐᒪᑕ ᑲᔪᓯᑎᓪᓗᒋᑦ ᑕᐅᑐᓐᖑᐊᖅᑕᖏᑦ ᐃᓕᑦᑐᑦᑕᐅᖅ. 

